
NINTH MIZORAM LEGISLATIVE ASSEMBLY 
(SIXTH SESSION CUM BUDGET SESSION) 

 

LIST OF BUSINESS 
FOR FIFTEENTH SITTING ON WEDNESDAY, THE 11th MARCH, 2026 

(Time 10:30 A.M to 1:00 P.M. and 2:00 P.M. to 4:00 P.M.) 

  
QUESTIONS 

1. QUESTIONS entered in separate list to be asked and oral answers given.  

  

FINANCIAL BUSINESS 
DISCUSSION AND VOTING ON DEMANDS 

  

2. Prof. LALNILAWMA, Minister to submit the following to the Vote of the 
House on 11.03.2026 (Wednesday).  

Demand 
No. 

Purpose Amount Demand for 
Grants Page 

No. 

1 2 3 4 

25 Public Health 

Engineering 

3,01,94,44,000.00 309-316 

30 Disaster Management 

& Rehabilitation 

62,40,62,000.00 374-380 

38 Rural Development & 

Administration 

14,60,69,45,000.00 451-471 

TOTAL 18,25,04,51,000.00 
 

 

 

 

 

 

 

 

 

 

 

 

 

 

 

 

 

 

 

 

3. Pu K. SAPDANGA, Minister to submit the following to the Vote of the House on 

11.03.2026 (Wednesday).  

Demand 

No. 

Purpose Amount Demand for 

Grants Page No. 

1 2 3 4 

13 Personnel & 

Administrative Reforms 

4,81,35,000.00 103-106 

16 Home 8,87,97,99,000.00 168-206 

46 Urban Development & 

Poverty 

Alleviation 

4,04,23,94,000.00 551-562 

TOTAL 12,97,03,28,000.00 
 

 

 

 

 

  

   

ZOTHANSANGA RALTE 

Commissioner & Secretary 

SPEAKER : Mihring thinlungah suangtuahna tam tak a awm a; Lalpa remruat 

erawh chu a pangngai reng ang. 

-[Thufingte 19 : 21] 

 

Vawiinah Member zahawm tak takte - Pu Vanlalhlana leh Dr. K. Beichhua te chu an taksa lam 

harsatna a vangin kan zingah an awm thei dawn lo va; Pu F. Rodingliana hi eng emaw thil 

pawimawh avangin vawiin ah kan zingah a awm thei dawn lo bawk a ni. Tin Pi Lalrinpuii hi 

taksa lam chian chiah lohna a vangin chawhma lam kan zingah a tel thei dawn lo bawk a ni tih 

House ka hriat tir e.  

 

Vawiinah Ministers zahawm tak takte - Prof. Lalnilawma leh Pu K. Sapdanga te Demand kan 

sawi ho dawn a ni a, thil pek lawmawm tak takte kan dawng leh dawn a. Prof. Lalnilawma 

hnen atangin khawizu, Khawbung leh Dungtlang RD Block product; chhawchhi hriak, Ratu 

RD Block leh Lungsen RD Block atangin; Sunhlu candy North Vanlaiphai, East Lungdar RD 

Block; Anthur candy leh Ginger candy, Keihpui wine N.Vanlaiphai E.Lungdar RD Block; 

Thulte, Leite, Leisenzo, Khawbung RD Block te hnen atangin kan dawng dawn a. Tin, MLA 

tin ten silpauline a te 4 leh a lian 1 panga theuh kan dawng dawn bawk a ni. Bundle 5 theuh a 

ni e. Kan Minister chungah kan lawm e.  

 

QUESTION & ANSWER: 

 

Aw le. Zawhna leh Chhanna ah kan kal nghal ang a.  

 

STARRED QUESTION NO. 241 

Subject: Sapthei leh Anthurium chungchang. 

Zawhna Neitu: Zawhna intawm –  

Pu V. Malsawmtluanga, (Lunglei North) 

Lt Col. Clement Lalhmingthanga leh (Chmaphai South) 

Pu T. Lalhlimpuia. (Lunglei West) 

 

[An pathum aiawhin Pu T. Lalhlimpuia’n zawt tura sawm a ni a.] 

 

PU T. LALHLIMPUIA : Pu Speaker, ka lawm e, Horticulture changtu Minister 

zahawm tak chhan atana ka zawhna chu – 

 a)  Sapthei tam tak thar chhuak tura beihpui thlak tumna a awm niin ka lo hria a, Sorkar 

hmalakna eng nge ni ?  

b) Anthurium tam zawk thar chhuak thei tura hmalakna a awm em ? Ka lawm e. 

 

SPEAKER : Aw le, chhang turin, Horticulture changtu Minister Pu C. Lalsawivunga 

ilo sawm ang. 

 

PU C. LALSAWIVUNGA, MINISTER :  Pu Speaker, Pu T. Lalhlimpuia, 

kan Member zahawm tak zawhna chhanna chu –  

a) Horticulture Department chuan Sapthei chin pun lamah nasa takin hma a la a, kum 2025 

chhung khan Mission for Integrated Development of Horticulture (MIDH) scheme 

hnuaia Special intervention leh Area Expansion Scheme-ah hmalak niin 550 hectare-a 

zau ah - Aizawl District - 34 Ha, Khawzawl District - 316 Ha, Champhai District - 150 

Ha, leh Serchhip District - 50 Ha ah Sapthei chin thar a ni. 

b) Awm e, Anthurium tam zawk thar chhuak thei turin hmalak mek a ni e. 



 

 

Day 15, 11th March 2026 (Wednesday)  

 

SPEAKER : Zawhbelhna zawt turin –  

a. Pu T. Lalhlimpuia, Zawhna neitu, (Lunglei West) 

b. Pu VL. Zaithanzama, (Aizawl West III) 

 

PU T. LALHLIMPUIA : Pu Speaker, ka zawhbelhna chu –  

▪ ‘Centre for Excellence for Theiriat’ leh ‘Vegetable at Serchhip’ te hi engtikah nge 

tihpuiltin tum a ni? 

▪ Sustainable Mizo Ginger Cultivation hi kalpui tum a ni em?  

 

SPEAKER : Aw le, zawhbelhna zawt turin Member zahawm tak Pu VL. Zaithanzama 

ilo sawm ang. 

 

PU VL. ZAITHANZAMA : Pu Speaker, ka lawm e, Horticulture changtu kan 

Minister zahawm tak chhan atana ka zawhna te chu –  

a) Special Intervention Scheme hnuaiah sawrkar in hma lakna a nei em?  

b) Sapthei ching tura thlan te hnen ah tanpuina engte nge awm?  

c) Sawhthing, Aieng leh Hmarcha process turin sawrkarin engte nge hmalakna a neih?  

 

SPEAKER : Chhang turin Minister Pu C. Lalsawivunga i lo sawm ang. 

 

PU C. LALSAWIVUNGA, MINISTER :  Pu Speaker, ka lawm e.  

[Pu T. Lalhlimpuia Zawhbelhna] 

Pu Speaker, zawhna neitu Pu Mahlima zawhna kha, a hmasa berah khan ‘Sustainable Ginger 

cultivation hi kalpui ani dawn em’ tih kha a ni a. Tin, CoE Thiak leh Serchhip chung chang 

kha a zawhna a ni a. Ka theih ang tawkin ka rawn inbuatsaih a, hei document ka neih ang ang 

te ka rawn keng nual a, tiang hian kan chhang dawn a ni. 

 

CoE Thiak leh Serchhip chung chang ah hian, sawrkar hian hmalakna thui tak a kalpui tawh a. 

Joint Secretary, Agriculture and Farmers Welfare, Govt. of India kaihhruaina-in Ni 23.4.2024 

a Meeting thurawn angin Centre of Excellence pahnih - CoE for Horticulture, Thiak leh CoE 

for Vegetable, Serchhip te Zoram tan proposed a ni a. Hemi Meeting thurel hi Ni 20 Aug. 2024 

a Video Conference hmanga bawhzui niin Concept Note pawh Ministry-ah thawn nghal a ni a. 

CoE for Floriculture hi Indo-Dutch hnuaia proposed niin, CoE for Vegetable hi Indo-Israel Co-

Operation hnuaia proposed a ni. 

 

Hei hi Ministry, Govt. of India hnuaia project a ni a, Serchhip leh Thiak te hi min rawn thlan 

sak an ni. Indo-Dutch CoE for Floriculture hi Horticulture Centre Thiak, Aizawl District-ah 

proposed niin, a hmun hi Ministry lama hotute’n vawihnih lo tlawh tawhin an kaihhruaina 

hnuai ah hian thil engkim kalpui a ni. Tun dinhmun ah hian Detailed Project Report (DPR) 

siam zawh tawh niin, DPR hi Chief Secretary, Govt. of Mizoram kaihhruaina hnuaiah State 

Level Sanctioning Committee (SLSC) hmaah ni 30.1.2026 khan pharh niin, SLSC pawmpuina 

hi hmuh nghal a ni a. DPR hi Govt. of India approval la turin Ministry-ah thehluh tura buaipui 

mek a ni a, kan peih tep a, hemi kan Session zawh hi chuan thehluh thlak mai te pawh kan 

inbeisei a ni. 

 

Tin, Indo-Israel CoE for Vegetable hmun tur hi Serchhip-ah proposed niin, a hmun tur hi 

MAHSAV hotute pawhin lo tlawh tawhin, tunah hian DPR buaipui mek a ni a. CoE for Thiak 

hi a pawisa tamtham tak Ministry hian heta tan hian min rawn pek an tum a, ₹35 crore vel hi 

chu hetah hian hmuh kan inbeisei a ni. 

‘Sustainable Mizo Ginger Cultivation’ chungchang-ah khan kumin atang hian Horticulture 

Department chuan Mizo sawhthing ram leilung tichhe theilo ang ber leh a hmun ngaia hun rei 

zawk chin theih dan ‘Sustainable Mizo Ginger Cultivation’ zirchianna Demonstration, District 

tinah kalpui kan tum a. Tlangram awih tlan, a chung sang lamah ‘Changkham Technology’ 

hman a ni ang a, chuan hnuai awih dam chinah ‘Terrace Cultivation’ leh phai zawlah lei tih 

pawn ‘Ridges and Furrow’ a chin te, thlai dang nena chin chhawk ‘Crop Rotation’-te, thlai 

chinpawlh ‘Mixed Cropping’-te zirchian a ni dawn a ni. Tunah hian district tinah he hmalakna 

hi kalpui mek a ni a. Kan DHO zawng zawngte hnenah hian inelna buatsaih a ni a, a ti tha ber 

thlan a ni anga, chumi district-ah chuan lawmman te pawh awmze nei tham a pek tum a ni a. 

Chutiang chuan hmalakna kan kalpui mek a ni. 

 

[Pu V.L. Zaithanzama Zawhbelhna] 

Pu V.L. Zaithanzama zawhna Special Intervention scheme chungchang-ah khan, hemi kan 

grape, Champhai leh Hnahlan a kan chin hi a kum te a lo rei tawh a, a lo upa ve tawh a. Tih 

nulat thar leh a tuai thar hi alo ngai tawh a, chumi atan chuan ‘Special Intervention Scheme’ 

hnuaih hian Rejuvenation hi kalpui a ni a, tunah hian thui tak kalpui a ni tawh a ni. Hnahlan a 

kan grape te mai piah lamah pawh hian thlai dang pawh hi zirchianna neiin han tih naupang 

thar lehna tur hian tunah hian hmalakna kan kalpui chho mek a. MIDH Scheme hnuaiah 

Champhai District a Grape chingtu chhungkaw 360-te hnenah Intervention Scheme hnuaiah 

hian he rejuvenation hi kalpui a ni. 

Tin, sawhthing ching tute tana a processing-na tur din tum Pu Zama rawn zawhna kha chhang 

leh ta ila. Sawhthing, aieng leh mizo hmarcha te sorkarin thlai thlan bik a a neih te an ni a. 

Heng hi Horticulture Department thlai te an ni a, Horticulture department chuan hemi lamah 

hian nasa takin tan a la. 

Sawhthing, aieng leh hmarcha tih ro na khawl a process-na tur hi Mizo pa kutchhuak ‘Slicing 

Machine’ tapchhak leh rapchung technology hmanga Pu Lalpiangliana, proprietor Sailo 

Machineries leh Pu H.V. Lalzuimawia, proprietor Lalzui Research Foundation, Salem Veng, 

Aizawl-te siam hi enchhin a ni a. Kei pawhin an hmun hma ka va tlawh a, tum thum lai ka va 

tlawh tawh nghe nghe. Heng hi phai lama an siam ai hian a tha zawk niin mi thiamten an ngai 

a, hemi hmang hian sawhthing process-na tur hi kan buaipui mek a ni. Kan leisak tawh nghe 

nghe, slicing-na tur hi, 60 kan lei tawh a. Chu chu kan sawhthing chingtu, entirnan Khawzawl-

ah te sawhthing chingtute kha an lo thathnem deuh chuan khang hmunah te khan kan dah ang. 

Tin, hemi bakah hian a pho rona ti mai ang, a hem rona rapchung technology kha tunah hian 

lei turin kan inbuatsaih leh mek a ni. 

Pu Zama zawhna ah khan kan farmer ten huan an enkawlna kawnga chak zawka hma an lak 

theih nan ‘Horticulture Mechanization Scheme’ hnuaiah subsidy-in Mini-Power Tiller, 

Knapsack Sprayer, Brush Cutter-te subsidy a pek chhuah a nih bakah thlai enkawl tura zirin 

thlai bakcheh te, tui pipe te, thlai damdawi te, lei tha te, thlai zamna hruai te, kut kawr te leh 

hmanraw dang dangte kan pe a ni. Nikumah khan Champhai district-ah sapthei pilot project 

atana chhungkaw engemaw zat kan thlan te hnenah a hmunah chawpchilhin hmanraw chi hrang 

hrangte hi kan han pe a. Hei hian kuthnathawktu te a ti tha tho in an hnathawhna kawngah 

pawh a tanpui hle niin kan hria a ni. Khangte kha Pu Speaker, ka chhan theih chin te an ni e. 

[Point of order] 

(Pu T. Lalhlimpuia :  Pu Speaker, khawngaihin: Nichin zawhna ah khan ‘Centre of 

Excellence for Floriculture at Theiriat’ ti khan ka sawi deuhin ka hria, ka tawng sual deuh hlek 

a. Hei ka bula thu MLA Pu Papuia biala Theiriat-ah hian nikum eng emaw lai khan lei  a min 

a, kawng chung lampang hi a min hek vek mai a. A siam dan tur hi hmanni ah khan PWD te 

nen pawh kan han en a. A ni hian ka hnenah hian a sawi zing lutuk a, ‘Thiak kha, ‘Centre of 

Excellence for Floriculture at Theiriat’ ka rawn ti khan ka hria a, khalai kha ka’n insawifiah a 

nih chu. Ka bula MLA Pu Papuia vang a nih chu.) 

 

SPEAKER : Aw le, kan Minister-in a comment duh em? 

 

PU C. LALSAWIVUNGA, MINISTER :  A rawn sawi kha a dik a. Ni e, ‘Thiak’ tih 

kha kan thinlung khan a lo pai sa a, a hranpa takin correction rawn siam lovin a chhanna kha 

kan pe nghal a ni. A dik e. 

 

STARRER QUESTION NO. 242 

Subject: Volleyball Indoor Stadium Chungchang; 

Zawhna Neitu: Pu C. Ngunlianchunga (Lawngtlai West) 

 

SPEAKER :  Aw le, a lawmawm e. Zawhna zawt turin member zahawm tak Pu C. 

Ngunlianchunga ilo sawm ang. 

 

PU C. NGUNLIANCHUNGA :  Pu Speaker, Sports & Youth Services 

Department Minister chhan atan starred question number 242-na ka zawhna chu hei hi a ni e:  

a) Mizoram ah Volleyball Indoor (National Standard Size) siam tumna a awm em?  

b) A awm chuan, khawi hmunah nge? 

c) A awm loh chuan, engnge a chhan? tih a ni a. (Hei hi volleyball court tih tur nge? 

‘Volleyball Indoor’ tih hian a lam fiah turah ka ngai a) 

 

SPEAKER :  Aw le, chhang turin Sports & Youth Services Department changtu 

Minister Pu Lalnghinglova Hmar ilo sawm ang. 

 

PU LALNGHINGLOVA HMAR, MINISTER :  Pu Speaker, Awm e. A chhanna 

chu –  

‘Falkland- Mizoram Volleyball Association ramah’ tih a ni. Ka lawm e. 

 

SPEAKER : Zawhbelhna zawt turin:  

1. Pu C. Ngunlianchunga, Zawhna Neitu, (Lawngtlai West) 

2. Pu V. Malsawmtluanga, (Lunglei North) 

2. Pu H. Lalzirliana. (Mamit) 

 

PU C. NGUNLIANCHUNGA :  Pu Speaker, a lawmawm e. Ka zawhbelhna –  

a) A awm chuan, engtikah nge bultan theih a nih ang? 

b) Mizoram Volleyball Association hruaitute nen inbiak rawn emaw, sawihona emaw a 

awm reng em?  

 

PU V. MALSAWMTLUANGA :  Pu Speaker, ka lawm e. Kan Minister zahawm 

tak Pu Lalnghinglova Hmar hian min duhsak a, ka bial chhung thiltlangah Volleyball Court 

department kaltlangin min chei thatsak a. Chhun, zing leh tlai mai nilo, zan thlenga khelh theih 

turin ligth tha tak min pe a. Thiltlang khaw ai awhin lawmthu ka sawi hmasa a. Pu Speaker ka 

zawhbelhna chu – 

Department kaltlang hian tuna Mizoram hmun hrang hranga Volleyball Court cheithat ngaite 

cheithat zel tumna a awm em? 

 

PU H. LALZIRLIANA :  Pu Speaker , ka lawm e. Zoram pum huap atan kan 

district a chhung thil thenkhat ka’n zawt ang e.  

a) District Sports Complex, Mamit, Bawngva tea sak mek hi physical leh financial 

achievement min hrilh thei em?  

b) Mamit Residential Sports School sak mek hi a physical leh financial achievement min 

hrilh thei em?  

c) Hei hi a zawh hunah Mizoram sawrkar hian a backup dawn nge nia, pawnlam mi hemi 

han chalai tur hi zawm tumna te kan nei em?  

 

SPEAKER : Aw le. Chhang turin Sports & Youth Services changtu Minister Pu 

Lalnghinglova Hmar i lo sawm ang. 

 

PU LALNGHINGLOVA HMAR, MINISTER :  Pu Speaker, ka lawm e. 

[Pu C. Ngunlianchunga Zawhna] 

Pu Speaker, ka lawm e. Member zahawm tak Pu Nguna zawhna chhanna chu engtikah nge bul 

tan a nih dawn tih hi a ni a. February ni 10-a SASCI chungchang a Prioritisation Committee 

meeting khanin a ngaihtuah a, hemi atan hian SASCI Part IV hnuaiah ₹8 crore dah a ni a. 

Mizoram State Sports Council hnathawh tura tih a ni a, tha taka siam kan tum a ni. Hemi 

chungchangah hian Mizoram Volleyball Association (MVA) hruaitute hian inah pawh min 

rawn dawr tawh a, Volleyball Indoor Stadium sa tur hian, Volleyball a lar thu leh hmun hma 

an neih loh thute an rawn thlen a. Tin, office-ah pawh kan indawr tawh a. 

Tin, kan Chief Minister an lo dawr tawh bawk a, ani hian commitment a lo pe a, chumi 

bawhzuina kal zelah chuan MVA hmunah hian an pual bik tur ti ila sawrkarin a sa dawn a, chu 

chu SASCI Part IX hnuaiah an dah tawh a ni. Engtikah nge bul an tan theih ang tih chu 

sawrkarin a tul anga tih tur pawimawhte, sawrkar dan zawm a a tih zawh hunah tan a ni ang. 

Tuna mi hi chu SASCI Part IV atangin ₹8 crore dah a ni a, chumi chuan MVA hmunhma hi 

sak tum a ni. A hma khan ruahmanna chu a awm a, mahse a kaltlang thui ta lo a ni maithei. 

NESIDS hrim hrim hi rin aiin a harsa a, NESIDS OTRI-I a kan project kan thehluh sa Indoor 

Stadium sakna tura kan tih ho-ah pawh nimin khan ‘in-principle approval’ kan dawng chauh 

mai a. Kum khat dawn a thang a, inquiry an neih avangin a kal a kal a. Chuvang chuan chung 

zingah chuan Mizoram State Sports Council Hall, Tuikual Indoor Stadium, volleyball khelhna 

thin pawh kha kan cheithat tur zingah khan a tel a ni. 

Volleyball chungchangah hian hmanni lawk khan sawrkar hmasa sak, Mamit-ah Indoor 

Stadium tha tak mai sak kan hawng a, chu chu Volleyball Indoor Stadium atan hman theih, tun 

dinhmuna kan neih a tha ber a ni. Tin, tun kar hmasa Nilaini khan Khelo India fund atangin 

Durtlang North-ah Multipurpose Indoor Stadium lian tha tak mai (a dung metre 40, a vang 

metre 20) kan sa zo tawh a, kan hawng tawh bawk a, bialtu MLA kan Minister Pu Vanlalhlanan 

min hawnsak a. 

Pu Speaker, volleyball hrim hrim hi a standard size chu metre 18 x 9 a ni a, chuvangin heng 

hall lianah hian khelh theih deuh thup dawn a ni. Mizo ten kan sports ngainat tak ni si hi a 

hmun hma an nei har deuh hlek a, an khawngaihthlak hle a, chu chu keini pawhin kan ngaih 

pawimawh chhan a ni. 

[Pu V. Malsawmtluanga Zawhna] 

Thiltlang khuaa Volleyball Court chungchangah kha chuan, kan sum neih ang angin kan han 

chei tha a ni. Khatiang ang deuhte leh tangkai hman turin Volleyball Court 15 (nuai 20 zela 

hman tur) thlan fel tawh a ni a, bul tan thuai tum a ni a, tunah hian hei hi kalpui mek a ni. 

Volleyball hi nimin a ka sawi ang khan ‘Empowering Mizoram Sports’ tihah telh lo mah ila, 

kan popular sports zing a mi a ni a. Tunah hi chuan popular sports pahnih Volleyball leh 

Football hi ‘Empowering Mizoram Sports’ fund lo lut turah kan telh dawn a. Amaherawhchu, 

chu chauh chu a dil theih dawn lova, Coaching Programme-ah volleyball dil chuan kan priority 

sports pariat zinga pakhat an dil belh ngei ngei a ngai dawn. 

Entirnan, Pu V. Malsawmtluanga te khan an bial Thiltlang-ah Volleyball coach lo dil dawn ta 

se, an training equipment, jersey leh kawr hak tur thlengin a thlawnin kan pe vek dawn. Mahse, 

Volleyball Coach a dil chuan a ngei ngeiin pariat zinga mi—Taekwondo, Weightlifting, emaw 

Wrestling emaw an dil tel a ngai dawn. Kha potential kan neihna sports kha promote kan tum 

avangin football leh volleyball hi ‘bait’ (awmze nei taka hman tangkai) atan kan hman tum tel 

a ni. Tichuan, kan medal dinhmun a hniam avangin sports lam hi sports lar zawk nen kan 

kaihkuah a ni. 

[Pu H. Lalzirliana Zawhna] 

District sports complex bungrua leh Bawngva a mi sak tawh chungchangah, physical leh 

financial achievement kha ziakin ka nei mai lova, nimin a ka budget khaikhawmna ah khan ka 

sawi tawh a, ziaka pek min phalsak mai se a tha awm e. 

 

STARRED QUESTION NO.  243 

Subject: Khawzawl to Rabung Kawng Chungchang. 

Zawhna Neitu: Pu H. Ginzalala (Champhai North) 

 

SPEAKER : Aw le, Starred Question No. 243 zawt turin Member zahawm tak Pu H. 

Ginzalala i lo sawm ang. 

 

PU H. GINZALALA :  Pu Speaker, ka lawm e.  

 

Khawzawl to Rabung kawng pawimawh tak hi siam a tul tawh em avangin proposal te lo rawn 

siam leh ta se, a tul anga bawhzui theih a ni ang em? Crore 100 chuang te’n kan siam thin a. 

Tunah chuan crore 20 lekin kan rawn siam tawh a, heihi min tihhlawhtlinsak thei ang em? Pu 

Speaker, Ka lawm e. 

 

SPEAKER : Aw le, chhang turin Planning & Programme Implementation 

Department changtu kan Chief Minister Pu Lalduhoma ilo sawm ang. 

 

PU LALDUHOMA , CHIEF MINISTER :  Pu Speaker ka chhanna chu –  

 

“Aw, bawhzui theih a ni e” tih a ni e.  

 

SPEAKER : Aw le, zawhbelhna zawt turin: -  

1. Pu H. Ginzalala, Zawhna Neitu, (Champhai North) 

2. Pu K. Hrahmo (Palak) 

3. Dr. Lorrain Lalpekliana Chinzah. (Lawngtlai East) 

 

PU H. GINZALALA :  Pu Speaker, ka lawm e. Pu Speaker ka zawhbelhna hi a 

pawimawh khawp mai a. 

Hei Aizawl khawpui chhungah traffic problem a nasa em em mai a, a bik takin Bawngkawn 

traffic problem saw a serious em em tawh a. Hemi chungchang ah department lama kan hotute 

leh kan Minister-te nen theihtawp kan lo chhuah tawh a, tunah hian concept pahnih kan rawn 

siam a ni. -  

 

Pakhatna: Bawngkawn-Sairang road kawng kual lai, Pu Chuaungoa building thlen hma atangin 

hetah Brigade a thlawk kai tur leihlawn dawh ni se; 

 

Pahnihna: Khami location atang vek khan hetah Synod ramah rawn thlawk kai sela, chutah 

chuan spiral loop siam ta ila, khatah khan tun a existing road Bawngkawn biakin kawtah te leh 

hetah Greenwood lamah te a tlan kual sung sung thei ang a. Chutiang chuanin concept tha deuh 

deuh pahnih kan rawn siam a.  

 

Synod rama dilna te kan siam tawh a, amaherawhchu, Synod lam hotute min chhanna a la awm 

chiah lovin ka hria a. Hei hi thil har tak leh ambitious deuh hlek ngai chi te pawh a ni maithei 

a. Amaherawhchu, a feasible a, sum leh pai te kan nei thei a nih chuan bawhzui theih dan a 

awm ang em?  

 

PU K HRAHMO :  Pu Speaker ka lawm e. Ka zawhna chu – 

Hei State atang a Central lama project kan zu dil kha a copy hi MLA te hian kan nei ve thei ang 

em? Entirnan: PMJVK tih te, PM DAJGUA tih te.  

 

Tin Article 25 atang a central lam a project kan zuk submit kan zuk dilna a copy hi ka dil thin 

a, hotute thu an ti vek a, tu ber nge hotu ni ang ka ti a. Mahse, kan CM kha a lo ni a, a hnena 

va kal a khatiang copy va dil lah kha a chi bawk si lo nen. Khang kha a copy a neih ve theih 

em? Order chhuah hma, decision siam hma kha chu confidential a ni a, ka hrethiam a. An thawn 

tawh ho a copy kha kan nei ve thei ang em?  

 

DR LORRAIN LALPEKLIANA CHINZAH:  Pu Speaker, Ka lawm e. Planning 

Department changtu Minister min chhan atan, ka zawhbelhna chu – 

a) Kaldan Multi-Modal Public Transit Transport Project hi nakumah hawn a ni dawn a, 

sawrkar anga inbuatsaihna leh hmalakna awm em? Hma latu tur committee din a ni em? 

b) He kawngpui hi Zoram tan tangkai taka hman a nih theih nan ruahmanna siam a ni em? 

c) Tunah hian dan leh dan lovin hman mek niin a lang a, mumal zawka hman dan tur 

ruahmanna siam a ni em? Ka lawm e. 

 

SPEAKER :  Aw le, chhang turin Planning & Implementation Department changtu 

Minister Pu Lalduhoma i lo sawm ang. 

PU LALDUHOMA, CHIEF MINISTER :  Pu Speaker, ka lawm e. 

[Pu H. Ginzalala Zawhbelhna] 

Pu Speaker, Khawzawl-Rabung kawng chungchangah khan, Improvement and strengthening 

of KSD road upto NH-102B tih hi a ni a. A estimate hi ₹70 crore-in an rawn siam a, kawng 

pakhat atan a han pek kha sum lam dinhmun enin kan zuam lova, chuvangin kalpui lawk thei 

kan ni lo. Khi lai kawng khi a bialtu hian a ngai pawimawh em em a, tichuan, a tlem deuhin 

rawn siam teh u kan ti a, hei ₹20 crore bawr velin an rawn thehlut leh tawh a. Eng pawh ni se, 

priority kan lo pe anga, a Revised Estimate-te kan en hnuah a rang lama hna thawhchhoh kan 

tum dawn a ni. 

 

Chumi paha ka sawi duh chu, tun mai hian Draft Sanction Copy kan dawng a. SASCI Part 

X(A) hnuaiah ₹14,300 lakh, Part X(B)-ah hian ₹11,200 lakh, chuan Part 10A-ah bawk hian 

APCT tur ₹4,000 lakh a ni bawk a. Tin, Efficiency in Financial Management Part IX-ah sum 

enkawl kan tihthat avanga lawmman kan dawn ₹35,000 lakh a awm bawk. Hei hi draft a la ni 

a, vawiinah file an put up mek a, tlai lamah chuan fair copy kan dawn theih kan ring a. Heng 

sumte kan dawn belh zel hian kan project shelf-a kan dah mekte pawh tihchhoh theih dan a 

awm mai turah kan ngai a ni. 

 

Tin, Bawngkawn traffic jam saw, sawrkar hmasa khan an lo buaipui ve hle tawh a, ruahmanna 

pawh an lo siam a, flyover siam tumna te a awm a. Kan PWD lam mithiam nen kan han enchian 

hnuah, a harsa lutuk a, ruahmanna lo awm tawh sa kha a tak a han chantir hleih theih ni lovin 

kan hria. Tunah chuan Pu Chuaungoa in thlen hma atangin leihlawn dawh pheiin, Brigade field 

lampang a lutin, Greenwood Hospital bulah Durtlang kawngpui pawh leh turin ruahmanna kan 

kalpui mek a. Amaherawhchu, khilai Greenwood Hospital junction-ah hian traffic jam kan 

sawn chho dawn a ni mai a, a ziaawm viau em tih pawh sawi theih a ni lo. Spiral-a chhuah 

chhoh tura plan dang awm bawk mahse, Synod ram a nih avangin dilna leh zirchianna hna thui 

tak a la ngai a, a hautak hle dawn bawk. Chung chu PWD, UD&PA leh Planning department-

te nen kan buaipui mek a ni. 

 

[Pu K. Hrahmo Zawhbelhna] 

PMJVK leh DAJGUA project lamah phei hi chuan an mamawh phawt chuan min rawn dil se 

la. Kan BJP MLA-te hi an tangkai thei em em tih kan hria a, an duh lai bik project kha kan pe 

ang a, a vai kha chuan awmzia a nei vak lo. Inthlahrung lovin dilna te sawiho ula, priority kan 

pe che u a, harsatna awm lo turah ngai ang. 

 

[Dr. Lorrain Zawhbelhna] 

KMMTTP road hi a schedule pangngai aiin a tlai tawh a, nakum a zawh turin reschedule a ni. 

Burma ram dinhmun avangin a harsa viau na a, Arakan Army-te pawh hian full cooperation 

min pe a, anmahni tak pawhin an nghakhlel a ni. Impact Study Team (Chairman: Pu T. 

Lalhlimpuia) kan din tawh a, Interim Report an rawn thehlut tawh a, final report kan nghak 

mek. Zochachhuah-ah hian sumdawnna a kal nasa tawh hle a, mahse unorganized in a kal rih 

a, sawrkar hriatpui a ni lo. Land Custom Station kan la neih loh avangin tihngaihna a la awm 

rih lova, building kan neih hunah chuan a fel thei mai turah kan ngai a ni. Tunah rih chuan 

social problem a awm loh nan SP, DC leh Assam Rifles, BSF-te chu strict turin instruction kan 

pe a ni. 

STARRED QUESTION NO. 244 

Subject: Champhai Zotlang Playground Chungchang. 

Zawhna Neitu: Lt. Col. Clement Lalhmingthanga (Champhai South)  

 

SPEAKER :  Starred Question No. 244, zawt turin Member zahawm tak Lt. 

Col. Clement Lalhmingthanga ilo sawm ang u. 

 

LT. COL. CLEMENT LALHMINGTHANGA :  Pu Speaker, ka lawm e. Sports & 

Youth Services Department Minister zahawm tak Pu Lalnghinglova Hmar min chhan atan –  

Champhai Zotlang Playground hi playground puitling ang size a pha lo va. Grass phah thata, 

tihlena, field puitlinga siam theih dan a awm em?  

 

SPEAKER : Chhang turin Sports & Youth Services Department changtu Minister 

zahawm tak Pu Lalnghinglova Hmar ilo sawm ang u. 

PU LALNGHINGLOVA HMAR, MINISTER :  Pu Speaker, a chhanna chu 

hetiang hi a ni.  

Sports & Youth Services Department hmalakna a ni lo a, UD&PA hmalakna a ni a. Sum te a 

awm a nih chuan, grass phah thata tihlen theih loh chu a ni lo ang. 

 

SPEAKER : Aw le, Zawhbelhna: 

i) Lt. Col. Clement Lalhmingthanga, Zawhna Neitu, (Lawngtlai East) 

ii) Pu K. Laldawngliana, (Tuirial) 

iii) Pu Lalramliana Papuia. (Lunglei South) 

 

LT. COL. CLEMENT LALHMINGTHANGA :  Pu Speaker, ka zawhbelhna chu – 

Grass phaha tihlen belh ngaihna a awm lo a nih pawhin, tunah hian India hian Olympic, 2036 

India-in a thlen tura inpuahchahnaa participate ve tur kan Sports Minister zahawm tak 

hmalakna tho – ‘Empowering Mizoram Sports’ tih training kalpui mek a ni a. Kan thalaite heta 

training mekte hman atan, he playground hian running track te a nei sa vek bawk a, tin, assets 

chi hrang hrangte a awm ve bawk a. Khi khi hmang tangkaiin tuna kan thalaite training-na 

kalpui mek EMS - District Level Training Center hmunpui atan tangkai taka hman theih a ni 

em? 

 

PU K. LALDAWNGLIANA :  Pu Speaker, ka lawm e. Sports & Youth Services 

Department changtu Minister zahawm tak Pu Lalnghinglova Hmar min chhan atan ka 

zawhbelhnate chu –  

1. Department hnuai sports discipline hrang hranga coach la nei ve lote tan coach lak belh 

tumna a awm em? A bikin, football coach hi lakbelh tumna a awm em? 

2. Pahnihna ah chuan Kawnpui Football Playground bula lungrem chim hi nikum 

September thla a mi tawh kha ani a, min siamthat sak thei dawn hnai tawh em? 

3. Sport Discipline Academy football bika naupang awmte fooding rate, cheng 350/- nitin 

pek thin kha tun sawrkarah hian tihhniam a nih avangin harsatna an tawk nasa viau mai 

a. Hei hi eng vanga tihhniam nge? A chhan min hrilh theih chuan ka lawm hle ang. Ka 

lawm e. 

 

PU LALRAMLIANA PAPUIA :  Pu Speaker, ka lawm e. Ka zawhbelhna chu – 

a) Leitlangpui Hockey Ground, Lunglei Salem Venga siam tum, hmun danga sawn tura 

hmalak mek hi bial mipuite leh a veng neitute ngei pawh kan hrilhhai hle mai a. 

Ruahmanna hmasa, a hmun te pawh lo laih vek tawhah hian sports infrastructure eng 

emaw tal siam tura ruahmanna a awm em? A awm lo anih pawhin, ruahmanna eng 

emaw tal min siamsak thei ang em? 

b) Tin, hei ka bula thu member zahawm tak Pu Jeje Lalpekhlua biala awm lawmthu sawina 

tur remchang tak pahnih - Boxing Hall leh Hockey Ground siam tura ruahmanna awm 

hi engtikah nge hmalak tan a nih ang? Tunah thlen chin eng nge? Ka lawm e. 

 

SPEAKER : Aw le, chhang turin Sports & Youth Services Department changtu 

Minister zahawm tak Pu Lalnghinglova Hmar ilo sawm ang. 

 

PU LALNGHINGLOVA HMAR, MINISTER :  Pu Speaker, nichina zawhna 

hmasaa ka chhan theih loh kha ka chhang thei tawh a, ziakin kan thawn dawn a. Kan chhang 

tawh lo mai dawn nge ni? Mamit bialtu zawhna - physical achievement leh financial 

achievement tih kha? Ka sawi lawk mai dawn em ni tlar khat lek a ni ang? 

 

[Speaker remtihna in a chhang nghal a.] 

 

Pu Speaker, District Sports Complex, Mamit (Bawngva) physical achievement chu 72% a ni a. 

Pawisa hi vbc 44 pek turah vbc 25 an dawng tawh a ni. Residential School Mamit-ah 

hian…………. 

 

[Interruption] 

 

(PU ROBERT ROMAWIA ROYTE :  Pu Speaker, a percent-a sawi a nih chuan, a sum 

kha percent-in sawi ni law law sela kan hrethiam deuh ang a.) 

A sum hi a percent hi ka dawng tel lo a, an rawn thawnah hian, ka lo chhut hman chiah lova. 

(PU ROBERT ROMAWIA ROYTE :  Kan lo chhut mai ang e.) Sum a nih hian, in chhut 

rang deuh ang, keini ai chuan.  

 

Pu Speaker, Residential School Mamit physical achievement 96% a ni a, crore 32.86 turah 

crore 29.97 released tawh a ni a. A percentage-a an rawn tih loh avangin ka sawi thei mai lova, 

min hrethiam ula. 

 

Pu Clement-a sawi nen khan. Zotlang Champhai khi a buaithlak deuh hlek a. A measurement 

a lo dik loh avangin, a ground a lo tet deuh hlek piah lamah track te kha an siam a. Bawngva 

hi chu Pu Speaker, (ka han fak duh a) kan Sports Minister hmasa hnuai ah khan a running track 

measurement hi a dik thlap a ni; kan zu teh nawn thlap tawh a endik pahin. Hei hi a lawmawm 

em em a, a chhan chu - kan naupan laiin Republic High School Field, kan thenawm Ramthar 

vengah sawn a awm a. Hetia vawikhat tlan chhuah hi 100 metre race kan ti mai zel a. Sawlai 

ground-ah saw chuan world record a siam theih a, a chhan chu - 100 metre kha a tling lova. 

Chutiang deuh chuan, Champhai Zotlang a 400 metre track an tih khi kan tlan thleng zung zung 

mai a ni an ti a. 

 

[Interruption] 

 

(PU ROBERT ROMAWIA ROYTE :  Pu Speaker, a hlimawm zawng a ni a. Mizoram 

Athletic Association-in Mizoram huap competition an han neih khan ‘world record siam an 

awm fur e’ an ti a, Champhai Zotlang ah khian. Khilai khi a bialtupa’n a rawn ngai pawimawh 

hi a awm khawp mai a. Tih that atan pawh a tha mang e.) 

 

Pu Speaker, a zawhna ah khan han kir leh ta ila. Running track te kha a nei a, kan hmang tangkai 

ang a. Intihsiak nan a nih loh pawhin a tangkai reng a. Tin, a rin that theih tho bawkin ka ring 

a. 

 

Engpawhnise, a rawn zawhna kha chu - Empowering Mizoram Sports atan District Level 

Training Center-ah te hman kha a ni a. Hman theih a ni ang chu, kan kalpui zel danin a zir ang 

a. Eng pawh ni se, khilai khi hmun strategic tak, kei phei chuan Mizoram-a khelmual mawi ber 

ka tih a ni a; a chung atanga an thlalak kha. Tunah hian Mizoram-a khelmual mawi ber siam 

kan tum mek a, East Lungdar-ah. Chu nen chuan competition pawh a lian dawn khawp mai. 

Tichuan,, kan lo chhinchhiah ang e, a sawi kha. 

A pahnihnaah chuan, Pu Dawngtea sawi coach lak belh chungchang kha chu, Sorkar-in pawisa 

a neih ang zelin Coach-te hi lak belh thin an ni a. Mizoram State Sports Council hian football 

coach eng emaw zat kan nei bawk a, Sports & Youth Services Department-ah hian an awm 

bawk a. Tun dinhmunah hian kan coach neih dan kim chang hi hre lo mah ila, a thente an lo 

retire ve zel a, mamawh dan a zira lak belh zel theih a ni ang. 

 

Kawnpui khelmual bula lungrem chim chungchang kha, PWD hnenah kan thlen tawh a, chu 

chu ka hriat chin hnuhnung ber a ni a. Tin, naupang chaw dawn zat rate kha, a flat-in kan kalpui 

ta a. A hma khan kan Hockey Academy leh Football Academy te hi Sports Department hnuaia 

kalpui tho ‘Khelo India - Center of Excellence’ ai khan a lo sang deuh hlek a. Finance-in ‘a 

inang tlangin ti rawh se’ tiin, a chaw man, a rate hi a inang vekin kan ti a. Chuvang chuan, tun 

dinhmunah chuan an la kal ve thei zel a ni. Ei tha ber ber erawh chu kan pe thei lo tih chu kan 

pha lo a, amaherawhchu, a tha thawkhat tawk chu an dawng ve thei a ni. 

 

Tichuan, Pu Speaker, Pu Lalramliana Papuia, zawhna - Salem Veng Hockey Ground tur 

chungchang hi nimin khan ka react zawk a, kimchang lutuk lovin. A buaithlak khawp mai a, 

sawlaiah sawn lei laih tawh a ni a, thui tak kalpui a ni a. Amaherawhchu, a leng ngang loh 

avangin sawn chhuah a ni dawn a. Kan sawn chhuahna tur pawh District Sports Committee te, 

Lunglei DC te thu kan chhuahtir a, Lunglei area chhungah hian a tling ngei khelmual a awm 

theih chuan tih a ni a, chu chu kan zawng hmu tawh a. Amaherawhchu, ‘change of location’ hi 

a funding source Ministry of Minority Affairs lamah kan zu dil mek a, anniin remtihna min pek 

hunah chuan kan sawn mai ang a. An kalsan tak hmunah Sports Infrastructure eng emaw tal 

din ni se tih kha, tun dinhmunah han intiam chiam a har a. Amaherawhchu, funding source te 

kan lo ngaihtuah ang a. Salem Veng, Lunglei hi chuan neih ngei an phu a, Pu Speaker; kan term 

zawh hma ngei hian Salem Veng Lunglei-ah hian Sport Infrastructure eng emaw chhenfakawm 

deuh dah kan tum dawn nia.  

 

Tichuan, a hnuhnung ber, Hnahthial-a Boxing Hall leh Hockey Ground chungchang kha a tawi 

zawngin chhang mai ila. Sorkar-in tihfel ngai a tihte kan tihfel hunah kan tan thei ang a. 

Funding source a inang lo a; boxing hall hi SASCI atangin a ni a, hockey ground hi PMJVK 

atangin a nih avangin a tihfel ngaite tihfel ve leh, a hmunhma te thlan fel tawh a ni bawk a, 

rawn tan thuai chu kan duh khawp mai. Ka lawm e. 

 

SPEAKER :  Zawhna danga kan kal leh hma in thil han sawifiah lawk ka duh a. 

Nimin khan Mamit bialtu Member zahawm takin bial chhung chungchanga zawhna a siam 

zawh chiah khan, ‘bial bil lo deuh ram pum concern ni thei deuh se’ tih kha ka sawi a. A 

inngaihbel ang tih kha ka hlau deuh a. 

 

Tukinah Champhai lam kan MLA zahawm tak takte zawhna a chhuak ve ve a, an bial chhung 

ve ve a ni a. Kan Member zahawm tak Champhai North bialtu phei kha chuan inthlahrung takin 

a ti nghe nghe a. Kha kha inthlahrunna tur a ni chuang lo a, ka ngenna kha chu –‘Assembly 

House-ah hi chuan bial bil lo deuh, ram pum concern deuh hi ni thei hram se’ tih ngenna ka’n 

siam mai kha a ni a. Kha kha a dik lo e, a dik e, pawh ka ti hran lo a nia. 

 

STARRED QUESTION NO. 245 

Subject: State Bamboo Mission Chungchang 

Zawhna Intawm: 1.  Pu V. Malsawmtluanga (Lunglei North) 

1. Lt. Col. Clement Lalhmingthanga (Champhai South) 

2. Pu T. Lalhlimpuia (Lunglei West) 

Starred Question No. 245 zawt turin Pu V. Malsawmtluanga i lo sawm ang. 

 

PU V. MALSAWMTLUANGA : Pu Speaker, ka lawm e. Starred Question No. 245-na 

kan Minister zahawm tak Pu C. Lalsawivunga, Horticulture Department changtuin min chhan 

atan ka zawhnate- 

a) State Bamboo Mission, Mizoram hmalakna eng nge? 

b) Bamboo Processing Unit hi kalpui zel a ni em? 

c) Integrated Bamboo Park siam tura hmalakna a awm em? tih a ni e. 

 

SPEAKER :  Aw le, chhang turin Horticulture Department changtu Minister 

Pu C. Lalsawivunga i lo sawm ang. 

 

PU C. LALSAWIVUNGA, MINISTER : Pu Speaker, kan Member zahawm tak Pu V. 

Malsawmtluanga zawhna chhanna chu- 

a) State Bamboo Mission, Mizoram chuan Mau chin pun leh Mau sawngbawl kawnga 

inzirtirna te leh tanpuina a pe thin a ni. 

b) Bamboo Processing Unit hi kalpui zel a ni e. 

c) Integrated Bamboo Park siam turin chak taka hmalak mek a ni e. 

 

SPEAKER : Aw le, zawhbelhna zawt turin:  

1. Pu V. Malsawmtluanga, Zawhn neitu, (Lunglei North)  

2. Pu Lalmuanpuia Punte, (Hrangturzo) 

 

PU V. MALSAWMTLUANGA :  Ka zawhbelhna chu –  

Integrated Bamboo Park hian engtiang takin nge tangkaina a neih theih ang? Beiseina kan neih 

dan he House zahawm takah hian min hrilh thei ang em?  

 

PU LALMUANPUIA PUNTE :  Pu Speaker, ka lawm e. Ka zawh hmain, vawiin 

hi ‘Traditional Dress Day’ a ni a. Ka bula Paite-pa hian an hnamthuam a thuam peih miah lo 

a, he diar hi ka rawn khimsak a ni. Ka puan ven hi ‘Hmar puan’ a ni. Mipa-in puan kan veng 

a, hmeichhia-in puan an bih a ni. He tawngkam hi kan hriat atan ka sawi duh hrim hrim a ni. 

 

Ka zawhblehna chu –  

a) Bamboo Processing Unit kalpui zel a nih thu chhanna Minister zahawmtakin a sawi kha, 

kha engtin nge kalpui zel a nih dan?  

b) Mau chi danglam deuh mai, Mau hi chu chang tina sir khatah mit pakhat a nei a, a 

lehlamah mit a nei leh bawk a. Mau danglam deuh mai Dr. R. Lalthangliana biala 

Chungtlang leh West Lungdar inkarah khuan mautak pangngai ni si, a chang zawng 

zawnga a mit vel chhuak vek a awm a, thawnthu mak deuh te pawh a nei a. Khu khu Mau 

dangin an dip ral tep tawh mai a, chu chu a ral mai loh nan Minister hnenah hian 

humhalha hma la turin ka ngen tawh a. Engtin nge kha kha hmalakna a kal zel?  

 

SPEAKER : Aw le, chhang turin Horticulture Department changtu Minister kan 

sawm dawn ang a. Engti zia nge ni kan hawi kan hawi a, ka veilam te hian an hunlai khan 

‘Mau’ kha an tuipui viau khan ka hria a, mahse zawhna kan nei miah lo mai a. An tui ta lo thut 

nge ni.  

 

Aw le, Horticulture Department changtu Minister Pu C. Lalsawivunga i lo sawm ang. 

PU C. LALSAWIVUNGA, MINISTER :  Pu Speaker, ka lawm e. Thudik deuh hi i 

sawi thin a, i fel ngawt mai. Zawhbelhna te ka’n chhan ang a. 

[Pu V. Malsawmtluanga Zawhbelhna] 

Integrated Bamboo Park siam tura hmalakna a awm em tih ka chhannaah khan hmalakna a 

awm a, kan kalpui mek a ni a. Tah hian a zawhna ka chhanna chu—hemi Integrated Bamboo 

Park hi a nghahhlelhawm khawp mai a, kan nghakhlel viau a. Keini Mizoram chauh ni lovin 

kan chhehvel state-te tan pawha tangkai tak tura beisei a ni a. Department lam pawhin nasa 

takin hma an la a, Delhi-ahte an um zui a, Video Conferencing hmang te pawhin theihtawp 

chhuahin Department lamin hma an la a. Kan mithiamte ṭhahnemngaihna pawh a chhuanawm 

hle a. Kan Department miten he park hi tihpuitlin thuai thuai hi an chak tak zet a. 

 

[Zawhna & Chhanna hun a tawp a. House thutlukna in Minister chhan zawm tir a ni a.] 

 

Tichuan, Asian Development Bank leh National Bamboo Mission bultumin Integrated Bamboo 

Park hi Central State Firm, Zawlnuam, Mamit District-ah din tum a ni a. He park hi ‘bamboo 

value chain’ mumal zawka a awm theihna tura ruahmanna a ni a. Zawlnuam, Mamit District hi 

thlan a nihna chhan chu mau leh rua a tam mai bakah rel kawng te a lo lut a. Rel kawng ah, 

transportation-ah hei hian awlsamna te min siam dawn a. Tin, lui dung lama sumdawnna 

kalkawng te pawh a lo hnaivai a. He park hi Mizoram tan chauh ni lo in Northeast pumpuiin 

ṭangkai zawka mau kan hman a, mau hmanga sumdawnna felfai zawka a kal theih nana he 

Bamboo Park hi ruahmanna kalpui niin duan a ni a. Mizorama mau chin lama tui mi te leh Mau 

Industry lama tui tak tak te tan chhenfakawm tak, Mizoram tana sum hai luhna ṭha tak a nih 

ngei pawh kan beisei a ni. Kan thleng thui hle tawha. A hmunhma tur te pawh hun remchang 

hmasa ah kan zu tlawh dawn a ni. 

[Pu Muanpuia Zawhbelhna] 

Bamboo Processing Unit kalpui a nih zel dan min rawn zawhbelhna kha a ni a. Nia, hei hi a 

pawimawh khawp mai a. Mau te hi sawngbawl ngai a nih avâng leh mamawhna a san avângin 

Bamboo Area Expansion hi Mamit, Kolasib, Champhai, Khawzawl, Saitual, Serchhip leh 

Lunglei District-ah te kalpui a ni a. Ram hectare 3,000 bawr velah mau chin lamah hian 

hmalakna kalpui a nih bakah hmun tam zawkah hmalak tawh a ni nghe nghe a ni. 

 

Bamboo Processing Unit hnuaiah Bamboo Treatment Seasoning Plant, Bamboo Depot, 

Godown leh Activated Charcoal Production Unit-te NBM hnuaiah ₹252.836 lakh sengin 

Sairang Horticulture Centre-ah din a ni a. Hei hi nikum May 14-ah khan kan Chief Minister 

zahawm takin min hawn sak nghe nghe a ni. Tun dinhmunah Private Entrepreneur hman theih 

tura ruahmanna siam mek a ni a. Bamboo Treatment Plant phei hi chu a mamawh ten mumal 

taka phalna lain mau treat nan hman mek reng a ni. 

State Bamboo Mission hian mau hmanga eizawngtute tan training chi hrang hrang a buatsaih 

ṭhin a. Training hi Nursery siam te, mau chin, mau aṭanga furniture leh handicraft siam lam zir 

duhte tan, FCR, CBR leh BDA-te nen thawkho a, kalpui a ni. Training chhuak hlawhtling tak 

tak te awm chhovin Bamboo Furniture Cluster ṭha tak, Chhuanthar, Baktawngah din a ni a. 

Anni hi unit taima tak an ni a, SBM pawhin khawl ṭha tak tak a bun sak tawh a. Chu te chu 

ṭangkai takin an hmanga, an thiamna te tihpun a nih zel theih nan state pawn lamah training 

thei tura ruahmanna pawh siam sak mek an ni bawk a ni. 

Training kaltlang hian Charcoal Unit ṭha tak tak thar pahnih, Chhuanthar, Baktawng Unit leh 

Saiphal Zau, Mamit lamah din a ni tawh bawk a ni. Chhuanthar lamah te an ṭang khawp maia, 

mau hmanga furniture siam te pawh an kalpui nasa a. Tunah hian mumal zawk leh awmze nei 

zawka kalpui a nih theihna turin phai lamah te pawh kalpui tum mek an ni a. Khu lama an siam 

chhuahna, furniture an siamchhuahna hmun te pawh mit ngeia an hmuh theihna turin tunah 

hian ruahmanna kan nei mek a ni. Khang te kha Pu Speaker, ka chhan theih chhun chu a ni e. 

Ka lawm e. 

SPEAKER : A lawmawm e.  

 

[Interruption] 

 

(Pu Lalchhandama Ralte: Pu Speaker, kan Member zahawm tak Pu Muanpuia zawhna kha 

kan beng a verh khawp mai a. A chhan theihnghilh em ni aw?)  

 

Eng nge, kan Minister khan a chhang thei em? 

 

PU C. LALSAWIVUNGA, MINISTER :  Aw le. Mau mit chungchang kha, 

Pu Muanpuia hi a fakawm khawp mai a, a rawn explore a ni. A mau kha a rawn keng a, a tirah 

chuan a thlalak a rawn keng a. Thlalak kha kan han en ṭhin a, a mak khawp mai a, “a tak hmuh 

tur awm sela”, te kan han ti a. Tichuan, Horticulture-a kan mithiamte zir chiang tura tih an ni 

a. Tichuan, anni’n hma an han la a, research te an han nei chho ṭan a, a hmunhma te pawh an 

zu tlawh a. Amaherawhchu, a hmunhma an zu tlawh ṭum khan a awmna lai tak kha an lo 

kawhhmuh thei chiah lo a. Khawi khua nge ni kha? (Pu Lalmuanpuia Punte :  

Chungtlâng.) hei hi a bo kan hlau khawp mai a. Chuvang chuan, Department chuan 

theihpatawp chhuahin a humhim hna te, a tihpun hna te, chutiang chuan beihpui thlaka zir chian 

kan beisei a. Tunah hian research tiin kan buaipui chho mek a ni.  

 

SPEAKER : A lawmawm e. Tunah chuan Zawhna & Chhanna kan duhtawk ang a. 

Financial Business-ah kan kal nghal ang.  

 

FINANCIAL BUSINESS 

Vawiin hian Minsiter zahawm tak tak pahnih - Prof. Lalnilawma leh Pu K. Sapdanga te Demand 

kan sawi ho ang a, Pass nghal kan tum dawn a ni. Hun kal ta kan lo tih ṭhin angin Minister 

pahnihte Demand hi a rualin kan la ang a.  

 

Tunah Minister zahawm tak Prof. Lalnilawma’n a Demand te hi rawn submit-a, House-a 

sawiho turin rawn move nghal sela: 

1. Demand No. 25 - Public Health Engineering, 

2. Demand No. 30 - Disaster Management & Rehabilitation, 

3. Demand No. 38 - Rural Development & Administration Department.  

 

PROF. LALNILAWMA, MINISTER :  Pu Speaker, Governor of Mizoram 

recommendation leh i phalna in heng ka department chante kum 2026-2027 chhung 

inrelbawlnaa hman atan he House zahawm takah hian ka rawn submit a, sawiho turin ka rawn 

move nghal e. - 

 

Demand No. Purpose Amount 

25 Public Health Engineering  3,01,94,44,000.00  

30 Disaster Management & Rehabilitation  62,40,62,000.00  

38 Rural Development & Administration  14,60,69,45,000.00  

 TOTAL 18,25,04,51,000.00  

Ka lawm e. 

 

SPEAKER :  Kan Minister 

zahawm tak Pu K. Sapdanga’n heng a Demand-te hi rawn submit-a, House-a sawiho turin rawn 

move nghal sela: 

1. Demand No. 13 - Personnel & Administrative Reforms. 

2. Demand No. 16 - Home. 

3. Demand No. 46 - Urban Development & Poverty Alleviation Department.  

PU K. SAPDANGA, MINISTER :  Pu Speaker, Governor of Mizoram 

recommendation leh i phalnain heng Demand-te hi, kum 2026-2027 chhunga ka department 

chante inrelbawlnaa hman atan he House zahawm takah hian ka rawn submit a, sawiho turin 

ka rawn move nghal e: - 

 

Demand No. Purpose Amount (in ₹) 

13 Personnel & Administrative Reforms 4,81,35,000.00  

16 Home 8,87,97,99,000.00  

46 Urban Development & Poverty Allevation 4,04,23,94,000.00  

 TOTAL 12,97,03,28,000.00  

 

Ka lawm e.  

 

SPEAKER :  Aw le, kan Minster zahawm tak tak ten an Demand te an rawn submit 

ta a. Sawihona kan nei ang a. 

[Tihdan thin angin memberte thusawi hun a tan minute 12 leh, Opp. Leader minute 15 tuk a ni 

a, minute 2 ah warning bell pek a ni dawn a ni.]   

 

Tunge han sawi hmasa ang le? Member zahawm tak Pu Lalrinsanga Ralte i lo sawm ang.  

 

PU LALRINSANGA RALTE :  Pu Speaker, ka lawm e. Hei vawiinah kan 

Minister zahawm tak tak te pahnih Demand kan han sawi leh dawn a ni a, vawiina kan sawi tur 

department pahnih te hi an pawimawh takzet a, kan ram leh hnam himna te, tin, thingtlang kut 

hnathawk harsa zawkte innghahna Department-te an ni a, chuvang chuan a phurawm hlein ka 

hria a ni, tih kha ka sawi hmasa duh a ni. 

Demand No. 16: Home Department 

Hei, Pu Speaker, sawi hmasak ber ka duh chu Demand No. 16: Home Department hi a ni a. 

Nikum BE aiin tun kum BE-a an punna hi 3.16% a han ni a, a pung hi a chhiat viau rualin a 

lawmpui awm hlein ka hria a. Tin, Department-ten police indaih lohna nasa tak kan han neih 

te, hnawh khah an ni chho te, lak leh tura ruahmanna an siam te hi a lawmawm hlein ka hria a, 

tih kha ka thuhma ni ta se. 

Vawiin niah hian Pu Speaker, sawi duh ka nei a. Assam nena kan inrina chungchang hi sawi 

chhuah ka duh a. Assam lampang hian inthlan dawn hnai tawh a, heng avang hian kan lo 

inralrin leh kan inven lawk hi a tul takzet a ni tih vawiin niah hian House-ah hian ka sawi duh 

a ni. Tunah hian Assam lampang leh Mizoram lampang te, MNF sawrkar lai 2021-a ramri a 

harsatna kan neih laia kan inkah vang khan ‘status quo’-ah hmun eng emaw zat hi dah a ni a. 

Amaherawhchu, hemi status quo kan tih hi Mizoram lampang hian kan zawm tha a, Assam lam 

hian an zawm tha lo a ni. Khang hun laia kawng kan laih te, duty post panna tur kawng sial te, 

Assam lam leh Mizoramin kan nei teuh ve ve a ni. Chulaiah chuan Assam lam hian an duty 

post panna tura kawng an siam te block nen tiin tha takin an thuam a, an BoP te an chei tha a, 

tha takin nghet takin an in din tawh karah vawiin a kan Mizoram sawrkarin hma a la chak lo 

lutuk hi tha ka ti lo a. Ramriah nakin lawkah harsatna buaina awm leh ta se, a hming chhe tur 

chu sawrkar bawk kan ni. 

Vawiin niah hian ka sawi tawh ang khan, Assam inthlan hma hian, hemi an inthlan chhoh turah 

hian politics taka hamthatna lak tumin Assam lampang khuan ramri issue hi an rawn neih leh 

ka ring. Rin thu mah ni se, an rawn tih thin dan a ni a, kan lo inven lawk a tha hle mai. Tunah 

hian kan Home Minister-in min chhinchhiahsak leh hma min laksak nghal tura duh ka nei a. 

Kar hmasa leh tun kar tirah te ka bial chhung ramri zawng zawngah thil thar a awm em tiin a 

khaw mite, a khaw tlangval te tirin kan enkual a. Nimin lamah khan Saipum, Zumzam Camp 

kan tih khumi bankang bulah, a piahah Zunzam Camp a awm a. Chulaia kan duty post dah te 

kha he sawrkara kan BoP hman te rauhsan in kan lo in-withdraw a, duty an awm ta lo a. Chu 

vang chuan khulai Zunzam Camp bawr velah khuan Assam lam hian tunah hian ram an rawn 

vat leh ta vak mai a ni. 60–70 hmun lai a ni ang, chu chu he thil hi rang taka kan lak loh a nih 

chuan kan ram tan hian a pawi hle in ka ring a. Assam lam hian min rawn thutchilh leh hman 

vaih chuan nakinah buaina nasa zawk harsa zawk a thlen a hlauhawm. Chuvang chuan kan 

Home Minister hian rang takin he Zunzam Camp-a Assam lamin hma an rawn lak hi an rawn 

chhunzawm lohna tur hian kan police duty nghala kan ven nghal a tulin ka hria a. 

He thil hi Saipum khaw tlangvalten zankhua taireka, tlaivara zan eng emaw zat vakchhuaka 

kan en a ni a. Hei hi Saipum mipuite hian Assam lam kuta awm leh hi an phal dawn lo a ni tih 

hi ka sawi lawk duh a. Harsatna nasa zawk a thlen loh nan sawrkar hian rang taka hma a lak 

kha a tulin kan hria a ni. Tin, hei Saipum BoP panna tur kawng kan tih leh he Zunzam Camp-

ah hian sawrkar hian BoP post sakna tur sawrkar pawh hian ruahmanna a siam niin ka hria a, 

₹45 lakh vel a siam niin ka hria a, hei hi sanction a ni tawh em? Ka hriat dan chuan nikum 

lampang khan kan Home Department pawh hian pawisa ruahhmanna an siam niin ka hria a, 

hengte hi vawiin niah hman a nih loh vangin hetiang ang hian buaina chhuak leh mai thei turin 

thil a rawn in-mun chho hi pawi ka ti takzet a ni. 

Tin, Vairengte, Sihpui Zauah khuan Irrigation hmalakna in January 2026 khan resurfacing tih 

a ni a, kan leilet kawng, Pu Khumtira leilet pawh tur a ni. Chu chu Assam duty post helam pang 

daih a ni. Chumi chu JCB nen a resurfacing tih a siam that a nih laiin, Assam Police-in an rawn 

phal lo a min tihtawp sak a, vawiin ni thleng khuan hmalak chhunzawm thei lo in kan awm a. 

Hengte hi sawrkarin a hria em? A hria a nih chuan AP post, AP duty-na he lampang daih 

Mizoram chhung ngei a ni, he Pu Khumtira huan pawh tura resurfacing a ni a, hemi piah lamah 

pawh hian Pu Phira phai kan tih te kha ala awm a. Chu vang chuan kan ramchhung ngeia kan 

hmalakna hi Assam Police-ten leh Assam sawrkarin min dang fo a hi a pawi ka ti a. Chu vang 

chuan kan sawrkar hian hma nasa takin la se thain kan hria a. Tin, Buarchep tlangah pawh duty 

post kan rauhsan a, tunah hian duty post pakhat kan rauhsanah te khan Assam lam an rawn lang 

leh tawh a. Training-in kan rawn kal tih te an chhuanlam thin a. Hengte hi kan sawrkarin hma 

chak taka a lak a tulin ka hria a, ka sawi tawh ang khan status quo kan ti a, keini chuan tha takin 

kan zawm a. Tha taka kan zawm laiin a thlang lam, Assam lam hian an zawm ve si lova, an 

hmun hmate an chei hnum zel si a, sawrkarin hei pawh hi ruahmanna nen tun aia chak zawk a 

kan ramri lampang hi kan hawi hi tulin ka hria a ni. 

Tin, Pu Speaker, han sawi leha ka duh chu kan inkah hnu lawkah khan Assam duty leh Mizoram 

Police duty in karah khuan CRPF dah a ni a. Hei vawiin ni thleng mai hian motor lut chhuak 

reng reng an lo entry a, a motor number a khalhtu phone number nen. Hei hi a rei ta lutuk a 

ram buai a ni lo a, tin, status quo a awm a, Central Force-ten min duty hnan a nih rual khuan 

hemi Mizoram a rawn lut leh chhuak tur entry reng mai hi tih tawp theih dan hi a awm em? 

Mipui vantlang tan hian a ninawm khawp mai a. Hei hi sawrkarin hma a lak theih chuan a 

lawmawm ngawt ang tih kha kan sawi tel duh bawk a ni. Tikhan ramri chungchang kha han 

thinrim vak emaw, engemaw zawnga rawn sawi ka ni lo a, Pu Speaker, dam dapin dai raihin 

ka rawn sawi a. Amaherawhchu vawiin niah hian warning a ni tih hi sawrkarin min hriatsak se, 

he thil hi hma kan la vat lo a nih chuan nakinah harsatna nasa zawk kan thlen ka hlau. Chu 

vang chuan kan Leader of Opposition-in, opposition mah ni ila sawrkar khalh ngil tu a tha 

zawnga thlawp tu kan nihna lantirin vawiin niah hian kha kha House kan rawn hriattir a ni. Kan 

ramri te a hma aia nasa zawka chak zawka lak a nih theihna turin ruahmanna min siamsak ngei 

kha ka ring a ni. 

Demand No. 46: Urban Development & Poverty Alleviation (UD & PA) 

Hei, Demand No. 46: UD & PA hi han sawi ve kan duh a, an BE punna kan tih kha 22.40% a 

ni a, a lawmawm khawp mai a. Amaherawhchu, UD&PA hi keini bial angah khu chuan 

Vairengte chiah khuan kan chhawr thei a, Notified Town kan ni a. Helaia han sawi ka’n duh 

chu Kolasib-a kan DUDO Office hi tihchangtlun hi a tul in ka hria a. Tin, kan Minister-in min 

hriatpui se ka duh leh hemi UD&PA-a kan official-te pawhin min hriatpui se ka duh a chu, he 

DUDO atang hian ruahmanna development awm thei an han en hian district headquarter-ah 

hian rilru an dah mah mah thin. Chuvang chuan keini a thingtlang development mamawh zawk 

ten Notified Town-ah UD&PA atanga malsawmna kan dawn theih hi a rawn luanluh tam 

theihna turin ngaihtuahna seng se a thain ka’n ring a. 

Tin, Vairengte hi kan sawi fova, Vairengte hi ramri dep hmun pawimawh tak a ni a, tin, Zoram 

chhuahka luhka anih bawk avang hian auditorium pangngai tak hi kan mamawh takzet. Hei hi 

nakinah sawrkar pawn tuna kan kalpui ang hian Inter-state Cultural Centre kan ti nge eng emaw 

han tih khawmna tur hi kan mamawh. Hengte hi SASCI atang tal hian Vairengte-ah auditorium 

pangngai tak, tha tak neih theihna turin sawrkar hian ruahmanna a siam theih chuan ram tan a 

pawimawh hle a ni tih kha ka’n sawi duh bawk a ni. 

Demand No. 13: Department Of Personnel & Administrative Reforms  

Tin, Demand No. 13: DP&AR hi han sawi ka duh a, CSS hnuaia thawkte kan sawrkarin lak 

ngheh theihna dan te kan han siamsak hi a lawmawm ka ti a, rang taka an ngheh theihna tura 

hma an lak vat hi a tulin ka’n hria a ni. 

 

Demand No. 38: Rural Development  

Tin, Rural Development & Administration hi ka’n sawi duh a PHE nen, a ni kha chu, Pu 

Speaker, a thil rawn tih kha a tam khawp a, sawipui loh hian a tha mai mange a, pass mai se a 

tha mai kan lo ti deuh hman a, amaherawhchu, hei kan han sawi ve duh a chu hei an Demand 

pawh 100 zela 28.59-in an punga a lawmawm ka ti a. Hetiang a nih chuan RD hi mirethei leh 

harsa zawk, thingtlang mite department neih len ber a ni a, tin, kan innghahna department a ni. 

Chuvang chuan RD hi kan dah pawimawh thiam hle a tul in ka hria a, tin, RD-ah hian LAD an 

tel tawh avangin thingtlang zawng zawngin kan department intawm hi a ni tak meuh meuhva, 

duhsak an phu in ka hria a. RD block hi hawn belh hi a tul in ka hria a. Khu Mamit constituency-

ah khuan RD block pakhatmah an nei lova. Tin, RD block hi Mizoram hian 26 vel kan nei in 

ka hria a, keini aia te Sikkim hian 34 vel RD block an nei, chuvang chuan RD block te hi kan 

hawnbelh tam hian kan thingtlang khua leh mipuite hmasawnna a khairual thei ang tih ka’n 

sawi duh a. 

Tin, hei Saihapui V-ah kan Minister hian Hall min han sakpuia kan lawm takzet a, MLA fund 

nen convergence-in kan ti a, tunah hian kan zawh theihna turin 2nd installment min pe leh 

dawn hnai niin ka hria a, keiin MLA fund atangin ka’n do let leh ang a; hlim takin ramri bulah 

development a kal ang a, ramri khuaah hall kan nei ve thei dawn a kan lawm hle a ni tih kha 

ka’n sawi tel duh bawk a ni. 

Tin, BDO office te hi thuamchak nasat a ngai hle mai. Kan sawi tawh ang khan hmanrua, staff-

ah te, tin an facility thil hrang hrang an hmanrua, office hmanruaah te pawh nasa zawka 

thuamchak an ngai. Heihi thingtlang zawng zawngin kan office pui ve ber a ni ka tih tawh ang 

khan thuamchak an ngai nasa hle a ni tih kha ka’n sawi duh a. Tin, Pu Speaker, sawrkar hmasa 

atang khan rangva MLA tin ten kan bialah emergency thil a awm hian beneficiary 10 den den 

tal te min han pe ve thin a, a lawmawmin a tangkai hle. He sawrkara pawh Finance Minister-

ten rem an rawn ruat theih chuan RD atanga rangva kan dawn theihna tur hi ruahmanna min 

siamsak thei se a lawmawm hlein ka’n ring a. 

Tin, hei PHE-a han sawi leh ka’n duh a chu Vairengte tui lak tul zia ka sawi tawh a, 

Bilkhawthlir tui lak hi a tul hle bawk a. Tin, Vairengte-ah hian SDO Civil hmun kan tih rualin 

hei ka thenawmpa Mamit District Headquarter aiin kan population a sang daih a nia, chuvangin 

SDO Civil hmun kan tih rual hian PHE SDO hi min dah sak ve se, development khairuala a 

kal that theihna turin tih kha ka’n sawi duh bawk a ni e. Pu Speaker, ka lawm e. 

SPEAKER : A lawmawm e. Hun i hmang dik hle mai. Le, tu nge han sawi leh ang le. 

Aw, Member zahawm tak Pu K. Hrahmo ilo sawm ang. 

 

PU K. HRAHMO :  Pu Speaker, ka lawm e. I dinglam hi an din hmasak hi an hreh 

tlat mai a, duhtawkin ka sawi ang a, ka chhuak daih ang a, an duh duh in min rawn ti ve teh se. 

Pu Speaker, I dinglama thuho hian an lo din hian i velama thu te an rawn ti thin a, i veilama 

thute hi group 3 kan awm a ni tih hi an hre lo nge mawni. Tin, a bik takin keini BJP hian helaia 

kan pute kan state sawrkar tih dan angin central lamah issue-based an support angin he state 

sawrkar hi keini pawhin issue-based-in kan support ve a ni tih hi an hriat ve ka duh a ni. Thil 

tha an tih chuan kan pui ve ang a, thil thalo an tih thung erawh chuan kan do ve mai turah ka 

ngai. 

Demand No. 16: Home Department 

Home Department hi nichina ka thianpa in a sawi tawh ang khan kan himna leh thlamuang taka 

kan khawsak ve theihna department a ni a. Mahse, hmanni a zawhna kan siam a a chhan dan 

atang khan sum leh pai lamah harsatna namen lo an tawk a, duh tawkin police personnel lam 

pawh an neih theih loh thu te, TA/DA-ah harsatna an neih thu kha a sawi a, a dikna chen chu a 

awm ang. Engpawh ni se, khilam khi ADC area lam khi min ngaihtuah ve tawh rawh se tih hi 

ka ngen duh bawk a ni. Police Outpost nge lian zawk Beat post ka hre lo, a lian zawk a theih 

loh pawn a te zawk tal chu min tih sak ve se, khilam khian kan mamawh khawp mai. Kan hre 

veka Arakan Army-te kawngpui ber a ni tawh a. Hmanni pawh Lawngtlai a kan nau pawh a 

ruang an char mai kha, a pawi lutuk. Police Personnel indaih loh chu kan hria, a awm ang ang 

chu khilam ah khian min rawn dah sak ve hram se tih kha kan ngenna a ni a. 

 

Demand No. 25: Public Health Engineering  

Kan Minister Prof. Lalnilawma Demand te hi tha ka ti a, ka support khawp mai. Tin, min 

duhsak turin ka ngen bawk a ni. Public Health Department lam phei hi chu keini thingtlang 

mite tan chuan a pawimawh bik a, kan bial ang phei chuan tui mamawhna khi a lian a, a bik 

takin Hezenhote, Tisi te, Mohrei te phei chu tui pump kan mamawh hle mai a. PMJVK atangin 

District Council siam an ni lova, state sawrkar siam a ni a, an submit daih tawh a, tunah hian 

nghakhlel takin kan thlir reng tawh a ni. A pawimawh lutuk, kan mamawh lutuk tih khan ka 

support thu ka’n sawi ve duh a. 

Demand No. 38: Rural Development  

Hetilaia RD-a thil thlenga hi chu kan Minister-te nena kan in-play kual dan hi tlem han sawi 

ve ka duh a. Nikum lamah RVSP - Panchayat Bhavan an tih kha Phura South-ah min dah sak 

ve a, ka lawm khawp a, mahse a hnu ah “pahnih a dah theih loh, hei zawk hi hmundangah dah 

a ngai a nih hi” an rawn a. Chutiang a nih chuan, Khaikhy-ah i dah ang u. Khaikhei hi in 100 

vel awmna, India ram khaw tawpna a ni a, motor vehicle nitin 300-400 bawr vel an vei thin a 

ni. Tin, mikhual thlenna atan pawh a tha e. Chuvangin, Khaikhy-ah min dah sak hram rawh 

kan han tih khan, “khilama kan hotute ka’n rawn ang e” a ti a, a va rawn ngei a; “Theiva-ah 

dah ni zawk se an ti” a ti a. Theiva chu ka bial tho a ni a, a tha tho e. Mahse, District Council 

lamin a hma khan pakhat an lo pe tawh a, a pahnihna tur a nih leh si avang khan, “Sir, 

khawngaihin Khaikhy-ah chuan min dah sak hram rawh” tia ka va ngen leh khan, kan han 

inrawn leh phawt ang e’ ‘tih kha a ni leh a. An han inrawn leh hnu khan Siaha lamah min sawn 

sak ta daih mai a, ka chang ta lo a ni. Chuvangin, kumin chu a pahniha min pek a ngai tawh 

ang tih kha ka’n sawi duh a ni e. A tha ka ti khawp mai. 

Tin, tunhnai ah India sawrkarin MGNREGS hming a rawn thlak a, a tawi zawngin VB-

GRAMS tiin a rawn thlak tawh a. Heng hi kan state sawrkar hian engtinnge a hmuh dan, 

engtinnge a ngaih? Party pakhat chuan, “A tha lo ve” tia zirtirin, Mizoram khaw tinah kalin job 

card - Ni 100 inhlawhna hi a that zawk zia uar takin mipui an zirtir a. Tunah VB-GRAMS a lo 

nih hnu hian kum khatah ni 125 thawha inhlawhna a ni a. Chutah chuan, state sawrkarin 10% 

a match ve ang a, 90% kha central tum tur a ni a. A awmzia chu, ni 125-ah India sawrkar hian 

ni 112 leh ni chanve a tum ve ang a, 100 atangin 112 leh ni chanve a tipung hrim hrim a ni. Ti 

chuan, a bak ni 12 leh a chanve kha state match ve tur a ni a. Kha kha kan state sawrkar hian a 

zuam em? Party pakhat chuan, “Kan zuam lo,” an ti. Khatiang a nih kha chuan an sawrkar lo 

anga, a zuam leh a ti thei turte sawrkar reng se a tha mai lawm ni te ka ti a ni chu. 

Tin, ‘ni 100 inhlawhna kha a tha zawk’ tiin an workers te an ko khawm a, ti khan a that zawk 

zia kha an kawhhmuh zel a. Mahse, Mizoram ah tunah job card holders hi nuai hnih leh 

singkhat vel kan awm a ni. Heng ho hi ko khawmin, “kum khata ni 100 inhlawh nge in duh, ni 

112 inhlawhna?” tiin zawt ila, 100% in kum khata ni 112 inhlawhna an duh ka ring. A Ni-100 

hrim hrim kha kan lunglenpui nge ka hrethiam lo va. Hei hi state sawrkar hian engtin nge a 

ngaih? A zuam ve em? Matching share 10% hi tih ve theih a inring em, tih kha ka zawhna ni 

ta sela.  

Pu Speaker, sawtilam saw hmasawnna a thleng lo hrim hrim a. ‘Lem ang der, Anka nem’ a tam 

thin lutuk avangin a takin kan hmu ngai lo. Sawti lamah sawn development hi thleng ve tawh 

se tih hi kan mipuite duhdan a ni. Tawngkam maia, “kan ti ang, a tha e,” tih lam hi chu kan 

ngaithla peih tawh lo, a tak rama luh kan duh tawh a ni tih kha min lo hriatsak se ka duh a ni. 

Engpawh ni se, kumin 2026-27 kal chho turah hian a takin a department hian min thawh sak 

turin ka ngen bawk a ni. 

Demand No. 46: Urban Development & Poverty Alleviation  

Tin, Disaster lam hi, RTI zawhna ka zawt a, khawvel awm tirha ta Palak bial ah hian Disaster 

Deptt. in sum a la hmang miah lo; kan mamawh lo pawh a ni lo. Kan mamawh ve lutuk; mahse 

disaster fund te hi eng nge maw thei sem anga sem chi a ni lo tih kan hria a, project te pawh 

kan siam ve thin; mahse, kan hmu thei ngai lo. Disaster Department kan neih hnu hian Palak 

bialin pawisa kan dawng ve ngai lo; dil chu kan dil thin tih hi ka sawi ve duh hrim hrim a ni. 

Tin, kan khawpui ber Tipa Police awmna thlang saw a min a hlauhawm khawp mai a, min 

venpui kan mamawh a ni. Hemi atan hian nuai 20 nge ruahmanna siam a ni a. Khawngaihin 

kan Minister-in min lo hriatsak sela, min lo duhsak hram turin ka ngen a ni e. Pu Speaker, chu 

chu ka sawi theih tawk ni se. Ka lawm e. 

SPEAKER : A lawmawm e. Tu nge sawi leh ang le? Member zahawm tak Pu Jeje 

Lalpekhlua i lo sawm ang. 

PU JEJE LALPEKHLUA :  Pu Speaker, ka lawm e. Kan Minister chhuanawm tak 

pahnih Prof. Lalnilawma leh Pu K. Sapdanga te demand kan sawiho tur hi lawmawm ka ti a. 

An department chan ve ve ah te hmasawnna hrang hrang kan hmu a. Han sawi dawn chuan 

sawi tur a tam hle mai. Amaherawhchu, pawimawh ka tih lai point ka rawn la chhuak dawn a. 

Demand No. 25: Public Health Engineering  

A hmasa berah chuan ruahtui khawl chungchang hi kan ram dinhmun kan hria a, thal apiangin 

tui lamah harsatna kan tawk chho mek zel a. Mizorama kan tui tlan hrang hrang te tunhma aiin 

a tlem zel tih news-ah te pawh kan hmu thin a. Tui kan intodelhna atanah hian ruahtui khawl 

chungchang hi a changtu Minister khan he House-ah ngei a rawn sawi lang tawh a. A bikin 

pilot project atan sorkar office te ruahtui dawn te khawl kha, MINECO kha session hmasa 

lamah te pawn a rawn sawi lang a, khang te kha enge kan thlen chin? Hengte hi kan department 

hrang hrang kan office atangte hian ruahtui khawl te pawh hi han ti ila, kan tui harsatna tam 

tak hi chu min sut kian sak ang tih kha kan sawi lang duh bawk a. 

 

Tin, Aizawl khawpui chhungah hian tanky 100 chuang awmin tui Nuai 480 litres chuang dah 

a ni a, heti chung hian tui kan indaih lo khawp mai. A bikin Aizawl Hmar leh veng thenkhat 

te: Bawngkawn, Durtlang, Selesih, Thuampui, Zuangtui, Zemabawk leh Muanna veng te hi 

tuna tanky an siam zawh hi chuan kan tui harsatna te pawh hi nasa zawkin a phuhruk ang tih 

kha kan lo ring ve tawp a, kan lo nghakhlel em em a ni tih kha kan sawi lang leh duh bawk a. 

Ka vei em em thin thil pakhat chu huan lo ram leh picnic spot nei te tui lak chungchang hi a ni. 

Kan tui tlan te a kang chho zel a, department lam te pawh hian hemi tuihna humhalh kawngah 

te hian huana pawh pen tur te, picnic spot a an hman tur ang chi te pawh hi bitukna fel zawk 

ruahmanna awm thei se la, kan tui hna kang nasa tak pawh hei hian a tih ziaawm ka ring a. 

Thingsai khua Water Supply Scheme siamna tur chungchang hi vawi tam kan bawhzui tawh a, 

NABARD project vaibelchhe 112 pawm a nih thu te kha kan han hria a, a lawmawm ka ti a. 

Hnahthial Water Supply Scheme pawh kha DPR thehluh tawh a ni a, heng te pawh hi chak 

zawka funding source min zawn sak a, min tih hlawhtlin sak tur khan kan ngen nghal duh bawk 

a. New Kawnpui khua-ah pawh thawhtan theih mai turin hmalak a ni chho te hi lawmawm ka 

ti a. Bualpui H-ah tui pump solar hmanga tui pump a ni a, an tui pump khawl a chhia a, reilo te 

chhungin a chhe leh nghal a, an tui harsatna te min hriatsak tur khan kan ngen nghal duh bawk 

a. Kar hmasa lawk khan Bualpui H phei hi chu an tui lakna kawng kha leiminin a lo chhilh a, 

hemi atana MLA fund atanga JCB kan ruai te pawh hi min lo hriatsak turin kan ngen nghal duh 

a. 

Demand No. 38: Rural Development  

MzSRLM hmalakna, Mizoram State Rural Livelihood Mission-in state pum thingtlang mite, a 

bikin hmeichhe lam te chawikanna tur a hma an han la te hi a lawmawm ka ti a. Kum 2025-

2026 chhungin SHG member-te tana community fund cheng vaibelchhe 203 pek chhuah a ni 

te hian hmasawnna nasa takin a thlen dawn niin ka hria. MzSRLM hnuaiah hian thil siam 

chhuah te brand tur 'Selhel' tlangzarh a ni a, hemi brand hi thingtlang mite kutchhuak SHG te 

kutchhuak hralh chhuahna kawngah a pui dawn hle niin ka hria a. 

PMKSY 3.0 lo awm thar turah hian Hnahthial District-ah project pahnih te kan dawng dawn 

ni te pawh khan kan lo hria a, lawmthu kan sawi lawk ni sela. Hnahthial District-ah hian RD 

Officer kan nei miah lo mai a, hemi chungchangah pawh hian ADRO te, AE leh ARO te kan 

mamawh hle mai a, Minister khan min lo chhinchhiah sak nghal sela kan han duh bawk a. Tin, 

VVP Hnahthial RD Block huamchhungah hian BADP-in a huam thin, tuna VVP kan tih takah 

hian kum hmasa a kan lo dawn tawhna thin khuaah te khan tun hnaia VVP 2-ah khaw huam 

telloh a awm ta tlat mai a, hei hi engnge a chhan tih te pawh kha a changtu Minister khan wind 

up-ah khan min sawilan sak theih chuan kan lawm hle ang. 

Demand No. 16: Home Department 

Kuhva tawlh chungchangah kan Chief Minister leh kan Home Minister te huaisenna hi fakawm 

ka ti a, ramria police check gate-a pawisa khawn thin te tihtawp an ni lehzel te pawh hi a 

lawmawmin a huaisen thlak ka ti a. Hnahthialah SP office leh Police Quarters sak mai tura an 

awm te pawh hi kan lawm a, chumi piah lamah fire quarters te pawh sak a ni mek a, a chungah 

lawmthu ka sawi duh a. Amaherawhchu, quarters ringawt ni lo, Fire Department changtlung 

zawk te pawh min ngaihtuah sak vat turin kan ngen nghal duh bawk a. 

 

Thingsai police outpost hi tun thlengin a hlawhtlinna hmel kan la hmu lo a. Thingsai khuaah 

khian tun hma chuan police check gate khaw pawnah a awm thin a, tunah chuan khawchhungah 

gate khi a awm tawh a ni, min lo ngaih pawimawh sak teh u, ka ngen leh duh a. Tun hnaiah 

sawhthing Burma ram atanga lak luh chungchangah te pawh nasa takin hei hian mi ti zangkhai 

dawn a ni. 

Demand No. 13: Personnel & Administrative Reforms  

E-office chungchang hi a pawimawh khawp mai. Kan Budget Session ringawtah pawh kan 

chhuta, nitin maiin helai kan dawhkanah hian lehkhabu chhah tak, print chhah lutuk mai a lo 

awm thin a, session khat chhunga kan hawn ringawt pawh hi cheng engzat nge ni ang? Hengte 

pawh hi tihdanglam dan kawng a awm thei angem Pu Deputy Speaker? File ang zawnga 

document-a inpek mai ang chi te pawh kha rilruah a lo awm ve a, sum leh pai leh hun leh tha 

tam tak kha kan save thei dawn a ni. Aikal tih tawp te pawh hi a ropui khawp mai, thangthar 

leh lo awm zel tur te tan he thil hi thil lawmawm tak a ni. 

 

Demand No. 46: Urban Development & Poverty Alleviation  

Storm Drain hi thil pawimawh tak, langsar si lo, kan mamawh em em mai a ni a. Tun hnai a 

cyclone Remal-ah pawh khan mitam takin nunna, in leh lo an chan a, a chhan chu tui luan kawr 

that loh vang a ni a. A pawimawhna hriain Aizawlah leh district khawpui hmun hrang hrangah 

storm drain hmalak mek a ni te hi lawmawm ka ti a. Durtlang chho kawng, UD & PA hnuaia 

chei an ni tur te hi a lawmawm ka ti a, khilai hmun khi naupang zawk te, thalai te tan leh a 

bikin tourists te tana hmun tlawh tur pawimawh tak a ni a. 

 

A tawp berah chuan, Pu Deputy Speaker, kan Minister chhuanawm tak tak te, Prof. Lalnilawma 

leh Pu K. Sapdanga te demand hi tha ka ti a, pass a nih ngei theih nan ka thlawp e, ka lawm e. 

 

DEPUTY SPEAKER : Tu nge han sawi leh ang le? Tunah Thorang bialtu MLA 

zahawm tak, Pu R. Rohmingliana i lo sawm ang. 

 



 

 

Day 15, 11th March 2026 (Wednesday)  

PU R. ROHMINGLIANA :  Pu Deputy Speaker, ka lawm e. Hun kan neih tlem 

avangin point te tein ka rawn tarlang thuak thuak mai ang. 

Demand No. 25: Public Health Engineering  

Thingṭlangah solar pumping system hmanga tui kan lak hi a ṭangkai hle mai. Amaherawhchu, 

a khawl a chhiat hunah repair-na tur pawisa a awm loh avang leh expert kohna tur awm loh 

avangin tui kan nghei ṭhin a, hei hi Minister-in tan lak pui hram sela a ṭha hle. Tlangramah 

chuan gravitation hmanga tui lak hi solar pumping machine chhiat palh hun atana backup angin 

a awm thei sela a ṭha ang. 

 

Water treatment chungchangah, thawktu indaihloh vang nge ni thingṭlang lamah treatment kan 

ti ṭha tawk lo em aw tih hi ngaihtuah thar a ngai. Tin, PHE hnuaia Biodigester (Septic 

Management) hi a ṭangkai khawp mai a, mipui zingah hriat hlawh lehzual zawk se la ka duh. 

Demand No. 30: Disaster Management 

Budget Estimate-ah dah hniam mah se, fur ruahtui leh thlipui tleh hunah kan lo inven lawk 

theihna turin silpaulin ang chi, khuhna tur leh in khuhna tur te hi thingṭlang bial tana mamawh 

turin indahlawk sela a ṭha. Ram kang ven kawngah mipui inzirtirna kan uar lehzual a ngai. 

Demand No. 38: Rural Development  

RD hi kan engkim a ni a, chuvangin Block te hi kan thuamchak a pawimawh. Ka bialah RD 

Block 2 a awm chung pawhin area a zau a, kawng a chhe bawk. Officer-te hian kut ken tam 

deuh sela, development hna thawh a nih theihna turin lirthei ṭha leh sum leh pai, tin hnathawktu 

lamah pawh min lo ngaihtuah sak se. 

 

Demand No. 13: Personnel & Administrative Reforms  

Service rule phuar tlat avangin Director-a pension tumte an pension thei ta lo ṭhin hi pawi ka 

ti. Service rule relaxation engtinnge kan siam theih ang tih hi ngaihtuah a ngai. Aikal lak 

chungchangah, officer lian zulte post hahdam deuh kan siamsak thin ang hian, hlawh tlem deuh 

leh natna khirh tak vei sorkar hnathawk hniam deuhte tan pawh hian a ziaawm zawkna tur 

ngaihtuah sela. Tin, LESDE-ah written exam leh interview zo tawh, contract-a la awmte 

tihngheh dan a awm em tih hi ka zawhna a ni. 

Demand No. 16: Home Department 

Police kan indaihlo hle tih kan hria. Kan Police awm chhun te hi International Border leh state 

border lamah indah tam deuh sela. Traffic Police-te hi an hah ṭhin hle a, fakawm ka ti. Forensic 

Science Laboratory thuamchak a pawimawh a, Jail (Correction Centre) tangte chanvo dik tak 

an hmu em tih pawh enthat a ngai. 

 

Phuldungsei Thaidawr-a police dah tura tiam tawh kha dah a la ni lo a, engnge a chhan? Tin, 

Lungsen khuaa police building a chhe em em a, a far nasa a, computer thlengin a chhia, 

thuamṭhat vat a ngai a ni. 

Demand No. 46: Urban Development & Poverty Alleviation  

Development tak tak kan kal dawn chuan engineer an pawimawh em em. Tunah engineer kan 

neih bakah hian lak belh dan a awm em? Chutiang chuan kan hmasawnna hei aiin a nasat theih 

ka beisei. 

 

Pu Deputy Speaker, kan Minister zahawm takte demand hi pass ka remti e, ka lawm e. 

DEPUTY SPEAKER :  Tunah chuan Aizawl South III bialtu MLA 

zahawm tak Pi Baryl Vanneihsangi i lo sawm ang. 

PI BARYL VANNEIHSANGI :  Pu Deputy Speaker, ka lawm e. Vawiin hi kan 

LOP zahawm tak pianchamphaphak a ni a, nangmah kaltlangin birthday duhsakna chibai kan 

buk a ni. Kan minister-te hian bial pakhat enkawl hmain rampum enkawl hna an kutah a awm 

a, mahse an department an hneh em em a, mipuite kan thla a muang a ni. 

Demand No. 25: Public Health Engineering  

PHE department-ah hian minister hian hna a thawk hneh em em a, tui harsatna sut kian 

kawngah hma a la nasa a, kan vannei hle. Tunah hian consumer singriat leh tlem (80,000+) kan 

awm a, nikhata mi pakhatin tui litre 68-70 kan dawn zat hi tihpun tumin hma an la mek a, a 

lawmawm hle. Tui leak apps hmangin tui kal ral tur venna kan nei ta a, cloud storage atanga 

tui level tehna hial hmangin technology-in hma kan sawn nasa. 

NESIDS OTRI scheme kan chang a, Samlukhai mipuiten a tihhlawhtlin hun an nghakhlel hle 

a, Sialsuk lui (Tingpawh) atanga tui pump-na tur chungchangah hma min lak sak zel turin ka 

ngen. Saikhamakawn, Melthum, Hlimen ten AMRUT scheme atangin tuizem kan nei kim ta a, 

lungleng leh Samtlang lamah pipe chhia siam khirh tak tak awmte chu engtin nge hmalakna an 

neih tih hi ka zawt pah a ni. 

Demand No. 38: Rural Development & Local Administration  

Ni 100 inhlawhna (MGNREGS) chungchangah, he sorkarah hian BDO te’n phone call dawng 

tawh lovin hmasawnna hna an thawk thei ta hi a lawmawm. Panel interest chawi tur a awm ta 

lova, 2023-2025 share turte lak chhuah a ni ta zel hi department efficient zia a ni. PMKSY 3.0 

version-ah kan chho dawn a, kan dilna ang khua te kha an rawn lut thei dawn em tih hi 

remchang a tih chuan min rawn chhang sela ka lawm hle ang. Aibawk RD Block hi 

model/sample enna hmun a nih avangin kan block hi central lam pawhin an rawn en tur angah 

dah tam deuh leh changtlung zawka kal turin ka ngen bawk. 

Demand No. 16: Home Department 

Cyber crime lam enkawltu leh thuchhui tur te thuamchak an ni dawn hi a lawmawm. Kristian 

ramah party inan loh avanga mualpho taka inpuhna a pung zel hi a pawi a, chulam umzuitu tur 

cyber cell dah a ni hi a thlamuanthlak. ILP check kawngah pawh an tang hle. Forensic Science 

Laboratory (FSL) changtlung zawka kalpui a ni hi a ropui a, police-te nena an tanho dan hi ram 

changkanga hnu chhuina ang maiin a ngaihnawm hle. 

 

Demand No. 13: Personnel & Administrative Reforms  

Mizoram Right to Public Services Act, 2015 kan neih hnu kum 11 a liam ta a, mipuiten kan 

chhawr tangkai lo riau mai. Minister leh department an inpeih tho avangin mipuiten kan chhawr 

tangkai lehzual theihna turin hma la lehzual ila ka ti. 

 

Demand No. 46: Urban Development & Poverty Alleviation  

Cyclone Remal chhiatna hnuah storm drain a pawimawh tih kan hria. Aibawk lamah rawn lut 

tur hi a awm tlat lo mai a, min lo chhinchhiah sak sela, a leh pekah chuan kan rawn che vat 

tawh ang. Viksit Aizawl 2047 thlenga hmasawnna hnaah hian department, minister leh 

mipuiten tha kan thawh a ngai. Thenzawl Peace City chungchangah hian hma eng chen nge a 

thlen tawh tih leh a thlen chin te hriat kan chak a, ka support thu ka sawi bawk. 

Pu Deputy Speaker, kan Minister zahawm tak Prof. Lalnilawma leh Pu K. Sapdanga-te demand 

hi pass ngei turin ka thlawp a ni e. Ka lawm e. 

DEPUTY SPEAKER : Awle, tunah chuan Lunglei West bialtu zahawm tak Pu T. 

Lalhlimpuia ilo sawm ang. 

PU T. LALHLIMPUIA :  Pu Deputy Speaker, ka lawm e. Vawiina Prof. 

Lalnilawma leh Pu K. Sapdanga, Minister zahawm takte demand kan sawi thei tur hi a 

lawmawm ka ti a. Ka hma khan Aizawl South-II bialtu Pi Baryl khan percentage leh thildangte 

a rawn sawi a. Sorkar-na kan chan tirh a ka experience kan sawi ve lawk duh a, sorkar-na kan 

han siam tan tirh khan kan J.E, kan chhungte pakhat RD ami hian min rawn message a, "Jail-

ah kan tang dawn em?" min rawn ti ringawt mai a. Eng nge in tan ang ka tia, "kan ziak bo hnem 

sia" a tia, chutiang teh ngawta tan thu a awm hleinem ka ti a. Hmanni khan ka bialah MC a 

awm thu min rawn hrilh a, "eng nge tuna in dinhmun, ziah bo ngai a tlem ta deuh em?" ka tia, 

"kan thawveng ta khawp mai" a ti a. RD Minister hi vawiinah hian hetiang ang kan nei hi a 

lawmawm ka ti a. 

Demand No. 38: Rural Development & Administration Department 

He kan Minister hi a in-show ta deuh a mawn le aw kan tia, 2025-2026 leh 2026-2027 budget 

han khaikhin hian a mak a, a makin a rawn pung a, a punna hi nuai 14,685.27 niin ka hria a, 

percentage phei chuan 253 a ni a. Budget bu keu hun kan nei tlem sia, a changtu Minister hian 

min han hrilhfiah ta sela; khalaiah khan RD-a specialist-na hi a rawn hmang ta deuh em, hma 

a rawn sawn ta deuh em ka rawn ti a ni. CSS-a lakluh tur ringawt pawh hi sum hmuh tura 

ruahman hi 2025 atanga 2026-ah hian nuai 37,000 atangin nuai 129,000 bawr vel a ni a, hma 

chu a la chak vet vet a ni. A nui heu heu tih a en ngawt chi chu a ni lo a ni tih hi tarlan kan duh 

a. PMAYG hi mahni bial theuhah kan mamawh hle hlawm mai a, dignified housing-ah hian 

₹1,30,000/- vel atanga ₹1,50,000/- vel kha kan hmu thin a, 2026-2027-ah pawh hian Central 

cell te nena dah chhunzawm niin ka hria, chhungkaw tam takin in tha an neih belh turte hi a 

lawmawm ka ti a, chungah te pawh chuan kan in-fak ta sa sa a, kan in-hre zel aniang chu kan 

Minister chu kan ngen a ni. PMKSY chungchangah khan Lunglei West bialtu hi vawi tam ka 

sawi tawh a, a bikin thingtlang, tlan dunga awm an nih avangin tui an harsa em em a, an in-

nghahna hi Watershed Management a ni deuh ringawt mai a ni, chuvang chuan he scheme hian 

min cover tam thei se tiin Department-ah te pawh kan thlen a, an ni pawh 3.0-ah te pawh khan 

dilna te min han siamsak a, kan beiseina a sang hle a ni tih kha kan sawi duh bawk a ni. 

 

Demand No. 25: Public Health Engineering 

Sorkar thupui 'Har Ghar Jal', in tina tui thianghlim tih hlawhtlinna tur atan khan kumin kum 

kal mekah hian sikul leh Anganwadi-ah te pawh hmun zawng zawngah tui thianghlim kha 

function tura tap connection pek vek tura ruahman kha a ni a. Vawiinah hian khan ang kha he 

department hian kan ti fel thei em, kan ti thei em tih te kha kan ngen deuh a. Lunglei angin 

hmanniah pawh zawhna ka zawt tawh a, AMRUT 2.0 atang leh SASCI atangin hei hi a 

lawmawm hle a, tuna a thlen chin te pawh min han chhang tawh chungin Lunglei kawng siam 

mek ni chung hian Serkawn lam pipeline phumna mek hi hnawh tur ala tam hle a, department 

hian an enzui em tih te pawh rilruah an awm bawk a. 

Demand No. 30: Disaster Management & Rehabilitation 

SRDF hi Major Head 22545 ah khan 'relief on account of natural calamities' ah khan kalpui 

thin a ni a, hei hi immediate relief ti a sawi kha a ni a, 2025-2026 hian nichinah kan member 

pui khan tlem chuan tlem deuh mahse Remal Cyclone-ah khan kan in-relief nasa em a, hei ni 

turah chuan kan ngai a. Chutih rual chuan budget-a 'deduct recoveries' nuai 6,000 leh tih vel 

kan hmuh hi SRDF fund atang hian public account atanga hman chhuah theih a ni em, ruahman 

a ni em tih te pawh kha kan Minister hian min chhan sak theih chuan a lawmawm in ka hria a. 

SRDF hi kan nghakhlel veka, MLA-te chuan immediate relief a ni chung hian keimahniah 

chuan fur dawnah te, fur hnuah te hian kan hmu thin a, hei hi eng nge a awmzia? Proposal kan 

thehluh leh puih ngai em em te MLA fund-a puih dawn chuan uiawm si, a lo thleng mai anga 

tih hi a awm thin a, hei hi disaster restore-na tur hian fur hma a tihdan te hi a awm thei tawh 

em tih kha kan ngen duh a. 

Demand No. 13: Personnel & Administrative Reforms 

He department-in a thupui 'Ease of Living' mipui nun nuam zawk tura min chhawpchhuah 

hrang hrangah hian sawi tur tam tak a awm karah hian RTI hi han sawi kan duh a. Kan sorkar 

transparency a ngaih pawimawh avangin RTI Act hman a nih nan DP&AR chuan hma a la reng 

a, mipui hriatah thil phochhuah thin a ni a. Ni mahsela, tuna session-ah pawh khan kan RTI 

zawhna chhanna leh department-in a hmalakna tak tak a 'actual figure' te hi in-ang lo deuh hlek 

hi a awm thin hian a lang a, hei hi keimahni-ah pawh rilru min ti buai a, min hruai buai thei 

khawp mai a, hei hi kan Minister khan RTI zawhna leh hemi 'actual' a department-in a report 

hi in-ang lo hlek awm thin te hi eng nge awmzia min hrilhfiah thei se kan ti a. Vigilance 

Department-ah hian Lok Ayukta tih chak nan leh Vigilance hmasawnna tur hian cheng tam tak 

dah a ni a, he sorkar-ah hian eirukna laka vengtu tur hian budget hi kan dah vawng takzet a ni 

tih hi he House zahawm takah hian han tarlan hrim hrim ka duh bawk a ni. 

Demand No. 16: Home Department 

Jail enkawlna Major Head 2056-ah khan nuai ₹3,566.18 dah a ni a, Jail enkawl tur hi a chhah 

khawp mai a. Nikum lamah keini Lunglei pawh Lunglei District Jail crore engemaw zatin 

ruahman a ni a, hmanni Krismas dawn khan ka zuk tlawh a, chuta Jail-a thawktu te lo sawi chu, 

"hetiang em em a, Chapel bante hi rod dah tam te hi a ngai em ni, chhawng 10 pawh hi sa ila 

hetiang ang hi a tawk awm si a" min lo ti a. Tun tumah hian PWD te leh kan sorkar hotute 

pawhin an duh ang thil hi a thleng a, an 'estimate' ang hi a thleng tawh a ni tih hi han tarlan 

hrim hrim ka duh a. Jail sak hi a hautak hle maia, security nen midang luh theih bawk si loh 

karah hian kan sa sawt hleithei lova. Sainik Welfare leh resettlement chungchangah hian Sainik 

Welfare Board te budget engemawzat pek a ni a, scholarship leh tanpuina hrang hrang pek a ni 

dawn a. Helaia kan sawi duh chu Sainik-ho hi enkawl ve hi an ngai khawp maia, hmanniah 

pawh computer-te min rawn dila MLA fund atang pawhin kan pe a, mamawh hi an ngah ve 

khawp maia, vawiinah hian heng anga budget kan han dahsak thei hi a lawmawm ka ti. Police 

Housing chungchang chu helaiah hian vawi 2-3 chu ka au pui tawh a. Lunglei-ah hian Lunglei 

Venglai, Venghlunah hian Thuamluaia Mual ram-ah Police Housing Complex dinna tur DPT 

te submit a ni a, ka hnenah pawh a copy te min han pe a, Minister pawh kan sawipui tawh a. 

Venglai AP Tlang leh Police Quarter, khulai bawrah khuan Police Quarter hi a tawp em em 

tawh a, chungte chu min han hriatpui ta sela. VDP te hi tuna ruihhlo dona kawngah kan chet 

ṭhat tak avang hian an reh ta deuh in ka hria a, Lunglei bikah phei chuan co-ordination mumal 

tak an awm a, an tangkai hle. Hengah hian Police Deptt. te an puih nasa em em a, Police Deptt. 

te hming ṭhatna pawh hian mahni ina thil an hriat vang nite pawh in ka hria. 

 

Demand No. 46: Urban Development & Poverty Alleviation 

UD&PA-ah hian han sawi hram kan duh chu, hei Lunglei Saikuti Hall siamṭhatna tur sum dah 

a ni a, budget-a a hranpa a sum dah a ni a, an lang kalh mai hi a thlamuan thlak ka ti a, a hranpa 

a sum khawiah emaw siam a, current year chhunga han inpawh lam nilovin hetianga a awm hi 

lawmawm ka ti em em a. Chuan LMC te pawh an lo lang bawk a, cheng nuai 620 hmasawnna 

tur, hnathawhna turte an awm hi lawmawm ka ti a ni.  

Sawi tur tam tak awm mahsela vawiin a kan Minister te pahnih Prof. Lalnilawma leh Minister 

zahawm tak Home changtu Pu K. Sapdanga-te Demand hi ka thlawp a, pass ngei turin ka rawn 

thlawp e. Ka lawm e. 

DEPUTY SPEAKER :  Tunah chuan, E. Tuipui Bialtu zahawm tak Pu 

Ramthanmawia, i lo sawm ang. 

PU RAMTHANMAWIA :  Pu Deputy Speaker, ka lawm e. Hei, vawiinah kan 

Minister zahawm tak tak te pahnih, Pu K. Sapdanga leh Prof. F. Lalnilawma-te demand kan 

han sawiho thei tur hi a lawmawm hle mai a. 

Demand No. 25: Public Health Engineering  

Nikum aia a tamna hi ₹ 5,98,21,000 a ni a, a tul bawka a lawmawm hle. Tui chungchang hi han 

sawi dawn ila nileng a sawitham a awm a, tui lo chuan kan nung thei lo. Buh a awm loh chuan 

kawlbahrate ala awm a, tui erawh chu a aiawhtu tur ala awm loh avangin mihring leh rannung 

zawng zawng tan tui kan mamawh zia chu sawisen a ni lo. PHE achievement ropui tak tiin, Pu 

Nitea hovin Farkawnah nikum kumbul lam khan Tiau tui Solar Pump hlawhtling taka an bun 

chu ka lawmpui hle a. Deptt. hnathawh dan mit a tlung em em a, hei hi hruaitute leh Minister-

te thahnem ngaihna a ni tih ka hmu ve a, Farkawn mipui aiawhin lawmthu ka sawi a ni. 

 

Aizawl atanga thingtlang lam thleng hian kan tui tlan kang nasa lutuk ta mai hi veiawm ka ti. 

Tun atanga kum 5-10 a nih hi chuan JJM hmanga khawtina tui kan innghahna lui tui hi a lian 

lova, a kang chho zel a. Tun atang hian ngaihtuahna kan hman that a ngai hle. Ruahtui khawlna 

lamah hian ngaihtuahna kan sen a ngai a, sawrkar hmasa hun lai kum 2020-2021 hun lai velah 

khan kan lo ti nasa tawh a. Khuangleng, Khuangthing, Vaphai, Farkawn atan enchhinna turin 

Rain Water Harvesting Project, Ministry of Tribal Affairs hnuaiah Social Welfare kaltlangin 

kan lo buaipui ve a, concept paper te pawh siamin vaibelchhe 9-10 vel khaw 4 atan kan buatsaih 

a ni. Khaw lu lamah tuikhuah lian tak siamin a chungah Solar Plate kan dah chuan power supply 

pawh siam nghal thei dawn a, ram hnuk atan kan din thei ang. Tuna sorkar hian ngaihtuahna 

nei thei sela, khaw lu chung lamah emaw remchanna hmun apiangah thal tui harsat lai thlenga 

tui kan nghei lohna turin kum 5-10 daih tur ruahmanna te kan neih a ngai a ni. 

 

Demand No. 38: Rural Development  

Nikum aia a tamna hi vaibelchhe 1,046 nuai 85 sing hnih sang 7 lai a ni a, hei hi department 

mal ang chuan a punna tam ber niin ka hria a, Minister pawh ka lawmpui hle. Kum 2025-2026-

ah BE-ah vaibelchhe 413.84 a ni a, RE-ah erawh vaibelchhe 1,000.65 a ni, tuna Budget BE-ah 

vaibelchhe 1,460.69 hi kum kal mek BE leh RE a chhut pawhin a punna hi la tam tham tak a 

ni. Salary leh wages-ah 3.40% chauh a kal laiin grant-in-aid general-ah vaibelchhe 1,225.27 

chu 83% lai mai a kal dawn a, hei hi minister zahawm tak khan a wind-up hun ah min 

hrilhfiahsak thei se ka ngen duh a ni. 

 

International border-a awm kan nih avangin BADP hi kan thatpui em em a, School, Hall, Field-

te pawh khatiang khan kan neih theih phah a ni. Amaherawhchu a reh ta vung vung mai a, 

tunhnaiah VVP II angin a lo chhuak leh dawn niin kan lo hria a. Tuna lo chhuakah hian khaw 

23 Border Area Development dawng thin kha, khaw 6 chauh min rawn thlang ta mai a, eng nge 

a awmzia? Thekte, Farkawn, Vaphai, Vangchhia, Khawbung, Sesih chauh min rawn thlang ta 

si a, a dang khua ho hi hmasawnna ni lovin hnungtawlhna lam nia a lan tlat avangin pawi ka ti 

khawp mai a, kan bial tan chuan tahna a ni ringawt. 

Khawbung-ah BDO office kan nei a, staff kan nei chau khawp mai. H.A kan nei lova, U.D.C 

pakhat, L.D.C pakhat, J.E pakhat, IV Grade pahnih chauh kan nei a ni. U.D.C pakhat leh L.D.C 

pakhat hi neih tlem tawh nak a laiin hmun dangah attached an lo ni lehzel a, theih hram chuan 

U.D.C pahnih leh L.D.C pahnih tal min rawn pek belh theih chuan a lawmawm khawp ang. 

 

Demand No. 46: Urban Development & Poverty Alleviation  

Nikum aia a tamna chu vaibelchhe 73 leh nuai 98 a ni. Salaries and wages-ah hian 4.80% chiah 

a kal dawn a, grant-in-aid general-ah vaibelchhe 262.60 (54.96%) a kal thung. Farkawn hi 

khawpui a min han thlan ve kha kan ni a, mamawh engkim nei mah ila sorkar atang thil ropui 

tak kan la dawng lo. Khawpui a min puan hnu hian minister zahawm takin min hriatsak a, 

engemaw min tihsak theih chuan a lawmawm khawp ang. 

Demand No. 16: Home Department 

Kan Home department hi an tha khawp mai a, ruihhlo an man thei em em mai a, an tangkai 

hle. Mahse ruihhlo man tur awm tawh lo se ka duh zawk. Police kan la dawn anih chuan tun 

hmaa city police an tih ang chi, feet 6 dawn tlangval lian tak lak tel ni ta se a tha hle ang. Khang 

ho kha an thlamuanpui awm a, ruihhlo lakah pawh an fihlim. Tun hnaiah tualthahtna, inrawkna, 

insual rawn leh ruang chhar te a hluar ta em em a, Aizawl khawlai ah silai a inkap te pawh an 

awm ta hial. Home Minister leh a department-in tan lak an ngai a, thuam chak an ngai a, city 

police-te hi khawpui vil tur hian an pawimawh dawn hle a ni. 

Pu Deputy Speaker, kan demand sawi lai hi hun hian min daih loh avangin ka sawi kim thei lo 

a, chhiatna thleng nasa tak DM&R te pawh chhiatna avanga kawng leh in chhia te tanpui dan 

tur ngaihtuah sak se ka duh. Vawiin a kan demand sawi, PHE, RD, UD&PA, Home leh DM&R-

te hi an pawimawh em em a, pass ngei turin ka rawn thlawp a ni. Ka lawm e. 

SPEAKER :  Aw le, tunah chuan break kan hmang tawh ang a, dar 02:00 PM-ah kan 

tan leh dawn nia. 

 

[Recess] 

 

[2:00 pm] 

 

SPEAKER : Aw le, member zahawm tak Dr. Lorrain Lalpekliana ilo sawm ang. 

 

DR. LORRAIN LALPEKLIANA CHINZAH :  Pu Speaker, ka lawm e. Vawiina 

kan Minister pahnihte Prof. Lalnilawma leh Pu K. Sapdanga-te demand sawihona a hun tha 

min pek avangin a hmasa in lawmthu ka sawi a ni. 

Demand No. 25: Public Health Engineering 

Pu Speaker, FY 2026-2027-a Department Budget Allocation hi ₹ 1,598.21-in a pung a. Minor, 

Civil & Electrical Works leh ORE-ah a punna a tam ber a. Swachh Bharat Mission, NABARD, 

AMRUT 2.0, SASCI leh scheme dang dangte kaltlangin Zoram mipuiten 'Public Health' lama 

hma kan sawnna tur leh 'Water Supply' thianghlim leh hniarhnang zawk kan neih theihna tura 

Department hmalakna hi lawmawm ka ti a. Tin, Division thar pahnih leh Sub-Division thar 

panga 5 hawn niin, heng zingah hian Lawngtlai District-a Bungtlang South Sub-Division hawn 

tel a ni hi lawmthu ka sawi duh a. 

 

Khawtlang hrisel leh hmasawn nei tur chuan tui thianghlim kan mamawh a ni. Lawngtlai 

khawpui chawmtu Greater Lawngtlai Water Supply Scheme hian min chawm zo tawh lova, tin 

electric voltage a hniam avangin zanah chiah tui pump thin a ni. Tui pump khawlna tur 

'reservoir' kan neih hian kan mamawh ang tawk a khawl thei lova. Chawnhuah reservoir litre 

nuai 7 leng siam tura Department hmalakna a awm hi lawmawm ka ti a. Tin, he Greater 

Lawngtlai Water Supply Scheme augmentation atan ₹130 crore DPR thehluh a ni tawh bawk 

a. Tin, Lawngtlai Circuit House sak that mek anih avangin hemi hmuna reservoir pahnih kan 

neihte hi tihchhiat hmabak a ni, a replace-na tur 1.5 lakh capacity cheng nuai 29.5 man estimate 

siam a ni a, kan headquarter-ah pawh thehluh tawh a ni. Sangau khua hi Lawngtlai district-a 

khawlian ber pahnihna a ni a, an water supply hian a chawm zo tawh lo hle a. Ka MLA fund 

atangin water intake point leh pipe te kan repair mek a. Sangau khua hian Water Supply Scheme 

thar leh water reservoir litre nuai 5 dawng an mamawh hle a ni. Cheural leh Lungzarhtum 

khuate tui lakna pipe a hlui tawhin thlak a ngai tawh hle a. Tin, Pangkhua leh Vawmbuk te 

pawhin water supply-ah harsatna nasa tak an tawk bawk a. Lawngtlai West lama Rulkual khuan 

solar pump an mamawh hle a, tun dinhmunah khaw hnih intawm tur solar pump awm hi khaw 

pali ten an intawm avangin tui indaih lohna a nasa hle a. DPR pawh thehluh tawh niin, kan 

Minister hian heng kan harsatna zawng zawngte min hriatsak a, a hlawhtlin ngei theih nan hma 

min laksak turin ka ngen mawlh mawlh a ni. 

 

Demand No. 30: Disaster Management & Rehabilitation 

Pu Speaker, khuarel chhiatna lo thleng ah he department hi kan thlamuanpuiin mipui te min 

tuam hlawm a, min chhawmdawltu an ni a. Sik leh sa inthlak zel avangin Mizoramah khuarel 

chhiatna kan tawk tam tial tial a, department lam te an hah in an inpekna a fakawm ka ti hle a 

ni. Tun financial year-ah State Disaster Response Force Fund atanga khuarel chhiatna tawkte 

hnenah cheng vaibelchhe 11 chuang sem chhuah a ni hi a lawmawmin a thlamuanthlak ka ti a. 

Pu Speaker, nikum lamah Lawngtlai khawpuiin vanduaithlak takin khuarel chhiatna kan tawk 

a, kan Chief Minister ngei pawhin he hmun hi tlawhin ama thurawn angin district 

administration kaltlangin DPR pawh thehluh tawh a ni. Debris clearance pawh tih a la ni lova, 

tun March ni 14 hian central expert team ten he hmun hi an rawn tlawh dawn nghe nghe a. Tin, 

Sangau Dinthar vengah lei tla hniam avangin chhungkaw tam tak ten harsatna an tawk a, expert 

team te pawhin he hmun hi an tlawh tawh bawk a. Heng hmunte hi mipuite tan hmun him a nih 

theih nan hma min lakpui turin kan Minister ka ngen duh a ni. Tin, Phawngpui tlangah kumtin 

deuh thaw kang mei a chhuak thin a, fire fighting equipment kan mamawhna a sang hle a ni. 

Demand No. 38: Rural Development 

Pu Speaker, kan sorkar hian 'minimum government, maximum governance' lam a 

ngaipawimawh hlein ka hria. Department in-relate zual te amalgamate in resources tam tak kan 

save a ni. RD hnuaiah rural area-te hmasawnna tura hmalakna hrang hrang chak taka kalpui a 

ni a, MGNREGA hnuai ah project rotling RD block 15-ah kalpui mek a ni hi lawmawm ka ti 

in, MGNREGA leh scheme dang te convergence hmanga kaihkawp an ni hi tha ka ti a. PMAY 

scheme hnuai ah in singhnih sanga chuang sak zawh tawh a ni hi thingtlang mi harsa tak tak te 

tan a va lawmawm em. SASCI hnuai ah Mizoram khaw hrang hrang ah library 273 sak a ni. 

Tin, MzSRLM hnuaia hmalakna te hian 'self-reliant rural economy' a promote in rural economy 

a chawi kang mek zel a, a lawmawm ka ti hle a ni. 

 

Lawngtlai RD block-ah Computer Assistant pakhat chauh kan nei a, he block hnuai ah hian 

active job card sing khat sangli zali sawmli sawmruk pahnih (14,462) an awm a. Tin, 

MGNREGA staff zingah LDC, programme assistant staff kan neih loh avangin VLAA atangin 

a rem rem chhawr an ni a, hei hian work efficiency a ti hniam in staff kan mamawh computer 

assistant pakhat leh data entry operator pakhat min pek belh turin ka ngen a ni. Lawngtlai RD 

Block hi tun dinhmunah SOFT area a dah mek niin, tunah VLAA 15 chauh kan nei a, he block 

chhung ah hian VEC 44 awmin VEC 33 te hi Lawngtlai khaw pawn thingtlang khua te an ni a. 

Chuvangin, Lawngtlai RD Block hi hard post category-ah min dahsak thei angem? PMAYG 

atan 'Dedicated Computer Operator' pakhat min pe thei angem tih kan Minister ka zawt a ni. 

Tin, nikum lama rial tla in Sangau RD Block ah staff quarter a tichhe nual a, heihi min repair 

sak thei angem tih hi ka zawt duh bawk a ni. 

Demand No. 16: Home Department 

Pu Speaker, Law & Order khauh zawka kenkawhna mek niin kan sorkar in a ngaih pawimawh 

em em ruihhlo do kawngah nasa takin hma lak zel niin, Operation Jericho September ni 1, 2025 

khan puan a ni a, ruihhlo leh a kaihhnawih police te man hi ₹ 1047.7 crore man hu niin, thubuai 

319 ziak lut in mi 483 man an ni a. Aizawl ah Cybercrime Police Station leh district tinah Cyber 

Crime Cell din a ni a. Cyber Crime Police Station kaltlangin cheng nuai 86 chuang hmuh let a 

ni te, ILP pek dan system fimkhur leh fel fai zawka kalpui mek bawk a ni. Home Guard 

Voluntary Association money April 2023 a tihtawp kan sorkar in July 2024 atang a cheng 850 

a pek leh tura a tih hi a lawmawm ka ti a, Home Department hmalakna in Directorate of 

Prosecution hran din a lo ni ta hi chhinchhiah tlak ka tiin, foreigner-te Bio-metric authentication 

drive kalpui mek a ni te hian kan sorkar hi Law & Order lamah a muthlu lo a ni tih a ti lang 

chiang hle a ni. Central Jail leh District jail 7 sak that mek niin Forensic Lab-ah criminal case 

1,121 leh sample 8,617 endik tawh niin, fingerprint 11,470 lak a ni tawh bawk a. 

 

Kum 2025 hi 'Year of Fitness-ah' puan niin kan police te fitness tuai hriam an ni a, police 

modernisation grant cheng nuai vaibelchhe sawmhnih pali point panga (₹ 24.5 crore) kan hmu 

hi lawmawm ka ti a, nasa takin police lam ah hma kan sawn ngei dawn a ni. Tin, thawktu indaih 

lohna ti ziaawm turin Constable 251 fair tak a lak a ni a, ASI 25 lakna tur pawh kalpui mek a 

ni hi lawmawm ka ti hle a ni. Hei hian police indaih lohna a tiziaawm hle in ka beisei. Pu 

Speaker, hemi denchhen hian Lawngtlai District-a police indaihlohna min phuhruksak turin 

kan Minister ka ngen duh a, tin Lawngtlai Police Station hnuai leh Lawngtlai district chunga 

kan Police Station Building hlui tak tak te min repair sak turin ka ngen a, Myanmar leh 

Bangladesh ram nen inri kan nih avanga harsatna kan tawh te sutkian nan strategic area ah te 

police check-post min dah sak turin kan Minister ka ngen nghal bawk a ni. 

 

Demand No. 46: Urban Development & Poverty Alleviation 

Pu Speaker, UD & PA Deptt. Budget allocation punna hi cheng nuai sang sarih zathum 

sawmkua pariat (₹ 7,398) vel a ni a, he department hnuai a Aizawl Substantial Urban Project, 

Swachh Bharat Mission leh Aizawl Smart City Project te kalpui mek niin, Thenzawl a Peace 

City dinna tur Central Sawrkarin min pawmpui te hi lawmawm ka ti a. PMAY Urban hnuaiah 

Census Town khaw 23 Mizoramah cover mek niin in sak tanpuina cheng vaibelchhe 467 

chuang sanctioned tawh a ni hi chhinchhiah thlak ka ti hle a ni. Tin, mimal 16,936 hnenah ekin 

sak tanpuina pek ni tawhin vantlang inthiarna hmun 419 ah siam a ni te hian hriselna kawng ah 

nasa takin hma kan sawn phah dawn a ni. Adopt A Dustbin project hi tha ka ti hle bawk a ni. 

Storm Drain Project Aizawl ah ₹ 61.7 crore leh District khawpui dang 10 ah ₹ 42.50 crore man 

ruahman mek a ni hi lawmawm ka ti hle a ni. Faina leh thianghlimna kawng a kan state dung 

leh vanga department hmalakna hian nasa takin fak a hlawh a. Assam Rifles chhuahsan ram 

hman tur master plan chu Advisory Committee in pawm tawhin, Heritage area te humhalh an 

ni dawn hi a lawmawm takzet a ni. 

Demand No. 13: Personnel & Administrative Reforms 

Pu Speaker, a tawp berna ah chuan kan sorkar in inrelbawlna tha kan neih theih nan kawng a 

dap a, staff indaih lohna avanga Department thenkhat collapse turte ngaihtuah leh kan thalai te 

hmakhua thlir chungin post engemaw zat lak a ni a. DP&AR report a kan hmuh angin Financial 

Year 2024-25 leh 2026 chhung ringawt pawhin post 1,000 chuang lak a ni hi lawmawm ka ti 

a. Service hrang hrang te Recruitment Rules ennawn mek niin, DP&AR leh ICT Department 

te hmalakna in Mizoram Secretariat-ah e-office hman a lo ni ta leh PAR leh Leave application 

online-a tih a ni bawk ta hi hmasawnna lian tak niin ka hria a. All India Service te District 

level-a post duh tan mizo tawng thiam tur chin bithliah a ni dawn hi tha ka ti hle a, Department 

hian Mizoram puma staff indaih lohna avanga harsatna kan tawh mek te hria a kan mamawh 

anga recruitment kalpui zel turin ka ngen duh bawk a ni.  

Pu Speaker, vawiin ni a kan Minister Prof. Lalnilawma Department Demand Nos. 25, 30, 38 

leh Pu K. Sapdanga Department Demand Nos. 13, 16, 46 te hi pass a nih ngei theih nan ka 

thlawp e. Ka lawm e. 

SPEAKER :  Aw le, tu nge han sawi leh ang? Member zahawm tak Pu RM Chakma 

ilo sawm ang. 

PU RASIK MOHAN CHAKMA :  Pu Speaker, ka lawm e. Hei, vawiinah kan 

Minister zahawm tak Prof. Lalnilawma leh Pu K. Sapdanga te demand sawihona ah hian a 

hmasa ber a ka sawi duh chu, sawrkar reng rengah hian thiamna te eng anga sang pawh nei 

mah ila, attitude hi a pawimawh a; attitude dik lo a awm chuan, thiamna neite leh zeina te hi a 

hlauhawm zawk mah mah a. 

Chuvangin, tun sawrkarah pawh he House-a thu kan sawi ah reng reng hian, as a whole 

Mizoram mite kha Mizoram ah kan awm ve a ni, tiin sorkar enkawl hi an phut ve a ni. Vui lam 

pawh a ni lo; kan thil sawite avanga kan tawrhna hi nasa tak a ni. Chuvangin, sawi lo theilo 

dinhmun ah kan awm thin a. Khatiang rilru kan put a ngaih loh nan Inclusive Government, a 

rualkhai theih ang ber ni se a tha a ni, tih hi thuhma ah ka sawi duh a ni. 

Demand No. 25: Public Health Engineering 

Jal Jeevan Mission ah hian hna an thawk teuh tawh a, solar chungchangah Zawhna & Channa 

ah pawh khan kan sawi tawh a. Hnathawh tawh a bill lak theiloh hi an buaithlak a. Central 

sawrkar in fund a release lo tih ang te kha chu kan la hretiam thei a, mahse officer te kan zawh 

hian ‘a Guidelines hi Mizoram hian kan zawm vek, state dangin an zawmloh avangin kan tuar 

a ni' tiin an sawi thin a. Chuvangin, special measure lak theih dan a awm lo em ni, hengah hian? 

Mi state-in an zawm loh avanga Mizoram tuar tir ringawt kha chu a dik thei lo. 

Chawngte ah kar hnih danah tui min pe a, ‘staff indaih loh vang’ an ti a. Ka propose duh chu - 

CADC ah hian hnathawh tur nei mang lo staff an tam a, hengho hi CADC nen sawiho ni sela, 

district level ten CADC atangin staff pahnih-pathum te emaw saw lamah a dil tir theih reng, 

mipuiin kan tawrh ai chuan. Hetiang deuh hian State sawrkarin staff a dah belh theih hma atan 

arrangement siam dan te a awm thei em? Borapansury ah 55 ltrs per day an exceed lo va, PHE 

lamah hotute kan zawhin, concept note central lama sum dil nan kan submit tawh tih a ni. 

Chuvangin kan Minister zahawm tak hi a pawimawh dawn a, khangte kha min hriat sak sela. 

Official lam atangin an tih tur ti tawh se, tih hi he House kaltlangin ka ngenna ni se. 

Demand No. 38: Rural Development & Administration 

Longpuighat ah, kan hriat tawh angin RD Block zawng zawngah hian Chawngte RD Block hi 

a zau ber a, mihring  tamna ber leh khua pawh a tamna ber a ni a. Khang tih ziaawm nan term 

hmasa khan Assistant Project Officer Office hi Longpuighat ah dah a ni tawh a. Hetah hian 

APO te hi dah theih dan a awm em? Chu chu kan Minister hian min hriatsak se. RD Block 

hawn a theih loh pawhin APO tal dah theih dan a awm chuan mipuiin kan chhawr tangkai 

khawp ang. 

 

Local Body Grant hi 15th Finance Commission-in a kalpui danah hian CADC leh LADC an 

kawp tir a, CADC chu LADC hnuaiah an dah a, hei hi a buaithlak lutuk. Chu ai chuan helai 

Directorate-in direct-in lo enkawl sela, LADC enkawl ai chuan. Eng emaw UC submit tur leh 

sanction sum chungchangah te pawh kan buai tep thin a ni a. 16th Finance Commission Grant 

a lo kal ang a, tih dan tur a tih angin in ti leh ngei dawn a, khatah khan min hriat sak ngei se la. 

Panchayat Bhavan an ti tawh a, VC House kan tih kha; a scheme launch-na pawh a rei tawh a, 

mahse Chawngte RD Block, CADC hnuaiah pakhat mah a la awm ve lo hi hriatthiam harsa 

kan ti a ni. Village council 88 ah pakhat mah awm ve lo chu; special attention pek kan ngai tih 

kha chu a hriat sa a ni. 

 

Demand No. 13: Personnel & Administrative Reforms 

Chawngte hi Sub-Divisional Town ro rovah pawh a lian ber pawl a ni a, population pawh 

19,000 lai a ni. BDO leh SDO hi an kawp tirna hi a rei tawh khawp mai a, SDO leh BDO a 

hranin kan hmuh lohna a rei tawh a ni. SDO te hi office ah kan hmu thei lo reng reng. Amah 

mimal dik loh ni lovin, SDO a nihna angin mitin ban phakah, BDO a nihna ang khan mitin 

hnaih a, Aizawlah te, Lawngtlai leh khawi khawi ah emaw a zin reng a, office hi a kai hman lo 

a ni. Chuvangin, BDO leh SDO dah hran hi staff indaihlo karah pawh ni se ngaih pawimawh 

dan awm se. 

Demand No. 16: Home Department 

Fire station hi kan mamawh a ni, Pu Speaker. Density of population pawh hi a nasa lutuk a, 

eng emaw fire incident te a awmin a hlauhawm zual a, khua zawng zawng kang fai vek thei 

dinhmun ah khan a awm a ni. Chuvangin, Fire station awm miah lo kha chu a dik thei lo a, hei 

hi chu ngaih pawimawh dan awm hram se tiin ka ngen ni sela. 

Kan Minister pahnih-te demand hi a tha ka ti a, pass ngei ni se ka duh a ni. Ka lawm e. 

 

SPEAKER :  A lawmawm e. Tu nge sawi leh ang le? Member zahawm tak Pu 

Lalramliana Papuia ilo sawm ang. 

PU LALRAMLIANA PAPUIA :  Pu Speaker, ka lawm e. Hei, vawiinah kan 

Minister chhuanawm tak te pahnih demand kan sawi leh thei a, a lawmawm hle mai. A hmasa 

in Prof. Lalnilawma demand-te PHE, DM&R leh RD&A te hi han luhkhung hmasa ila. 

Demand No. 25: Public Health Engineering 

PHE lamah hian kum hmasa aiin budget pawh tlemin han pung hlekin beiseina te pawh a han 

sang ve hlek a. Hmalakna hrang hrang tun sawrkar kalta chhung pawhin kan hmu a. Kan 

Minister-in a zir vang nge hun dang zawng zawng aiin a staff te pawh hi an smart chho in an 

active a, complain leh report neuh neuh ah pawh an che rang thei khawp mai. Heng te hi an 

fakawm ka ti a, a lawmawm ka ti a. Keini chhim lamah pawh hmalakna tha tak tak, 

Augmentation of Lunglei Greater Water Supply pawh kalpui a ni a, reiloteah chuan tha takin 

kan chhawr mai dawn niin a lang a, kan lawm tak zet. Tui chungchang hi kan Minister hian a 

mimal takin bial chhung ang phei chuan kan mamawh hi min hriat chian pui khawp mai. 

JJM hi a lawmawm viau a, hmasawnna tam tak thingtlangah min thlen a. Amaherawhchu, kum 

a han liam hlek a, MLA-te tan phurrit a nihna a awm nual mai. An harsatna an tawhin 

department-in a lo solve thei mai tawh bik thin silo a, MLA-ah an lo zualko lo thei silo a kan 

buai neuh neuh thin. Tunah pawh hian solar-a an tui pumpna khawl pahnih khaw pahnihah phei 

chuan MLA Fund-in kan lei ringawt mai a ni a, repair leh neuh neuh ang chi pawh hi a buaithlak 

khawp mai. Chu mai piah lamah hemi Civil Works thenkhatte pawh hi department-in hna an 

han thawk a, a tul si a. A hna lo vil rawh u, lo enkawl teh u an tih pawh thenkhat ten anmahni 

sum seng te pawhin an lo vilin an lo enkawl ve a. A bill pek theih siloh, vawiin thleng pawh 

hian kumpui linglet a pawisa tang te hi thingtlanga harsa te te chhungkua tan chuan rilru a hah 

pui angreng. Heng te pawh hi department sum awm thei ang anga central atanga bill an lo 

release lo deuh a nih pawhin, a harsa zual chin tak takte hi chu anmahniin ngaihngam taka an 

neih ang anga department-te thu hmu a hna lo enkawl a an neih lo seng tawh te hi chu 

ngaihtuahpui te pawh a tha hle ang. 

Demand No. 30: Disaster Management & Rehabilitation 

DM&R-ah hian vaibelchhe 60 chuang in kan budget-te pawh a han pung chho veleh a. DM&R-

ah hian preventive measures lampang hi tan kan lak a ngai a, chhiatna thlen hun kher nghak 

lova a invenna lamah hian tan kan lak a ngai khawp mai. Thawk khat lai khan khawtlang hruaitu 

kan nih lai khan hmeithai in pakhat tuihawkin an in ban a hawrh a, a in chim mai hlauhawm 

kha DC-ah ka kal a, venna ka dilpui a, lungrem a venna siam a ngai a ni ka ti a. Chuta min 

chhanna chu 'chhiatna tawh hma in DM&R sum hi kan hmang thei lo' tih kha a ni. A va mak 

ve! chhiatna thlen hun kher em ni kan innghah dawn? Chhiatna thlen hun khera chhawmdawlna 

te, invenna te, tanpuina te tih ang chi kha a ni tawh lovin ka hria a. Disaster Management Act, 

2005, Section 2 (E) hnuaiah pawh preventive measures zawnga thil kalpuia hnathawh theih 

dan te pawh a lo awm nual a ni. He lampang hi uar chhoh a, chhiatna thlen tak tak hma a ven 

theih thil hi chu invenna lama tan kan lak hi a tul mang e. Ka bialah pawh Lunglei District 

Disaster Management Plan hnuaiah 'very high hazard zone' a an puan hlauhawm tak tak te 

pawh a awm a, heng te pawh hi inven lawk a tul hle. 

 

Demand No. 38: Rural Development & Administration 

An mamawh tih hria in finance lam te pawh hian thahnem an ngai a, vbc 821.69 chuang in 

budget hi a pung lawih mai a. Rural development a nih ang takin rural connectivity hi a 

pawimawh hmasa a ni. Keini bial angah hian thingtlang kilkhawr tak te te PMGSY-a thun ve 

pawh leng pha silo, mahse mihring cheng ve nial si. Kawngsial chawp na tur pawh kan rinchhan 

ber RD a ni lo theilo. Chuvang chuan heng hi NREGS atangte pawh hian han lai hram hram 

thin mahse kan buai thinna fo chu lui kan te a ni a, leidawhah hian kan buai thin. Ruah a sur 

hlek tawh chuan an khaw kalkai ngaihna awm tawh lo khaw pahnih - Buknuam leh Rultung te 

kan nei a. Chung pawh chu MLA Fund-in lei dawh mai ang kan ti a, a hma a MLA awm tawh 

zawng zawngin leidawh a tina an tin ngam ngai loh kha theih ang angin khaw te takte si kha 

leidawh RCC hmangin kan tum a. Hengah te pawh hian inpuih dan te hi awm sela RD atang te 

pawh hian. PMGSY atangin kan thun ve thei mang si lo a, population kan tlem deuh si a. 

Mihring chenna develop a ngai ngai an ni bawk si a, chutiang khua ah te pawh chuan theih 

tawpa tan min lakpui kan ngai khawp mai. 

Demand No. 13: Personnel & Administrative Reforms 

District Head, DC kan dah thin te hi hnamdang, tawng hre mang lote an nih chang a awm a, a 

tualchhung mi te leh NGO-te pawhin harsatna an tawk fo. Ruahmanna kan siam a, tun hnuah 

chuan middle school level tal Mizo tawng thiam an nih a ngai tawh dawn a, heng a awm tur 

chu Mizo tawng pawh an in zir chawp a ngai deuh tawh dawn a ni tih kha a sawi a. Kan DP&AR 

Minister hian mipui harsatna a hriatthiampui a, mipui nawlpuiin tha taka district 

administration-ah pawh kan thawhpui theih tur ang ruahmanna siam a tum hi lawmawm ka ti 

em em a ni. 

 

Demand No. 16: Home Department 

Home Department-ah hian kum hmasa lam aiin ₹ 27 crore chuangin sum ruahman te pawh a 

sang a, a lawmawm. Hmalakna lawmawm tak tak kan hmu a, District Jail-te thawmthat an ni 

a, ramriah ruihhlo leh kuhva rah ro khuahkhirh a ni ringawt pawh hi Home Department 

hlawhtlinna ropui tak a ni. Police recruitment-ah sipai atana tlak ngei ni lo lak hlau takin fair 

leh tha taka recruitment a kalpui hi a lawmawm kan ti a, ram tan a tha a ni. Police station leh 

outpost tih changtlun ngaite dah belh ngaite tunah hian department in a zir chho mek niin ka 

hria a. Chumi chungchang ka sawi duh pakhat chu Hrangchalkawn Outpost saw highway sial 

avang khan a chhe vek a, sawti sawn kan Home Minister hovin kan din thar leh a. Ram kan la 

nei reng a, saw lai saw junction pawimawh tak mai a ni a, hetah KMMTTP road chhun kawng 

kal zel a ni a. Hnahthial lam atanga kawng kal daih a ni a, Lunglei khawpui leh a lun lai bypass 

daih a kawng kal a nih avang sawn outpost mai ni lo police station awm saw a tul khawp mai. 

Department pawhin an zir chhoh zelna kawngah helai hi chu ngaihpawimawh hmasak-ah 

police station pangngai-ah dah se, kan mamawh a ni tih hi min chhinchhiahsak se a tul hle in 

ka hria. 

Demand No. 46: Urban Development & Poverty Alleviation 

UD&PA lamah pawh Project Lunglei pass hnuaia hmasawnna nasa tak kawngpui leh ke a kalna 

kawng chungchangahte pawh thawmtharsak kan han ni turte hi kan lawm a, hmalaknate pawh 

kan hmu chho mek zel. 

Vawiinah hian kan Minister pahnihte - Prof. Lalnilawma department chan Demand Nos. 25, 

30 leh 38, leh Pu K. Sapdanga department chan Demand Nos. 13, 16 leh 46-te hi he House hian 

an demand ang ngeia pawmpuia pass sak a nih theih nan kei pawhin ka thlawp e. Ka lawm e. 

SPEAKER : Aw le, Member zahawm tak Pu H. Lalzirliana i lo sawm ang, 

PU H. LALZIRLIANA :  Pu Speaker, vawiinah hian Department pawimawh ka tih 

em emte zinga mi leh sawi ngei ngei tura ka dah te han sawina hun ka nei hi ka lawm khawp 

mai. Ngaihpawimawh zual ka neih avang hian hun a tawi si a, a department zawng zawng ka 

cover hman lo maithei a. Chutah erawh chuan min hriatthiam pawh ka’n ngen a. 

Demand No. 38: Rural Development & Administration 

RD leh LAD te amalgamate a nih avangin Administration hi a rawn tel ta niin ka hria a. Hetah 

hian kan Minister zahawm tak hi a fakawmin ka hria a. A hna hi a tui chilh a, a hneh viau 

pawhin ka hria a, a lawmawm ka ti a. Budget punna hi a tam khawp mai a, 128% lawih maiin 

a pung a, min ti lawm hle. RD Block hi kan Northeast state-puite ai pawh hian kan nei tlem 

lutuk a, Sikkim 34, Nagaland 74, Meghalaya 54, Arunachal 129, Tripura 58, Assam 200 leh 

Manipur 70 vel an ni a, keini hian 28 chiah kan la nei a ni. Ngaihtuahna tizau atan ka sawi mai 

mai ni sela. Civil SDO te hi tibo ila, RD Block hi awm fur mai sela tih te hi ka rilruah a awm. 

 

Mamit Constituency chhungah RD Block pakhatmah kan nei lo a, Mamit District-ah chuan pali 

a awm e. Mamit constituency-a khaw hrang hrang RD-te Block panga ah kan in report a ni. 

Phaizau khua te khuan kum khatah hian an RD Office hi an dawr ang em aw tih a ni, Zawlnuam 

ah a ni daih a. Chuvang chuan budget tam tak lo awm te hi RD Block siam tam tumna aniang 

a tih te ka ngaihtuah a, hei hian beiseina sang tak min pe a ni. 

 

West Phaileng-Dampui Aisial Kawn kawng hi hmanah Pu Thangtea RD Minister a nih lai khan 

a lai tlang a. MLA Fund-in ka laih tlang sak leh a ni a, ṭhal lai chuan an kal tlang thei. Direct 

deuha Phaileng leh Dampui, Mamit hnai taka connect-na a nih avâng khan helai kawng pawh 

hi a pawimawh khawp mai. Tlangkhang leh Chilui lui, Teirei lui a awm ta a, khatiang lui kan 

lamah hanging bridge ang chi mamawh a tam em em a ni. 

Demand No. 16: Home Department 

Kan Minister-te an fakawm a, ruihtheih thil leh Operation Jericho chungchang ah te Mizoram 

Police, CRPF, Assam Rifles ṭangkhawmin hna nasa tak an thawk a. COVID-19 karah khan 

ramri buai kan nei a, Vairengteah 26.07.2021 khan silaite hial a puak a nih kha. Khati laiah 

khan nasa takin Mizoramin kan ramri humhalh mai nilo in kan zauh nasa hle a. Mahse, khang 

ah khan tunah hian kan dul leh deuh ta emaw ni chu aw tih turin lehlam hi an rawn pawng viau 

a ni tih thuthang ka hria a. Helai hi en ṭhat leh ngai tak niin ka hria a, he issue hi Home leh 

Forest-te hi nasa taka ṭangho a, rual taka address chi niin ka hria. 

4th IR headquarters Mamit-ah din a ni a, an ram khu a lian tawk lo a, ram tihzauhna tur 

remchang em em mai an duh ngawih ngawih a awm a. Khu lai ram neih belh dan khu nuai ₹ 

100 em pawh tling lo a ni a, a tul zual an gate, heti lai awmna lai a kual lai tak a ni lehnghal a, 

khu lai te khu a pawimawh em em a ni tih kha min lo hriat sak sela. Mamit DEF khu quarter 

chungchangah te, manpower, facilities neih te, patrolling motor-te ṭha zawk an neih a ngai a, 

infrastructure thawm ṭhat an ngai khawp mai. Lengpui Airport security-ah hian khulai ah khuan 

emergency pawh thleng thei a ni a, outpost awm hi a pawimawh ngawih ngawih. 

Demand No. 25: Public Health Engineering 

PHE-ah hian JJM a solar pump kan han tih lai tak te hi a successful tawk lo em maw ni chu aw 

ka ti a. Kan siam zo chauh a, tui kan han hmang chho a hman hleih theih loh hian a awm deuh 

fur mai a. Hei hi address a ngai a ni. Rain-water harvesting lam hi kan bei chho a, ka lawm 

khawp mai; kan CM pawh a chungah lawmthu kan sawi a, hei hi kan future a ni. JJM hnuaiah 

bill la lo eng emaw zah an la awm hi pawi ka ti khawp mai. 

 

SPEAKER :  Min hriatthiam a ngai tlat mai, 12:00 PM a lo kawk tlat tawh mai a. 

Tunge han sawi leh ang le? Member zahawm tak Pu Lalmuanpuia Punte ilo sawm ang. 

 

Ka tihpalh takzet a ni, ka instruction hriat reng turah khan Demand/Department-wise a thliar 

hran leh a heading dah dan tur kha ka lo bawhchhe deuh a ni. I duh dan anga siamthat leh in, a 

hnuaiah hian ka rawn dah leh e: 

PU LALMUANPUIA PUNTE :  Pu Speaker, ka lawm e. Hei vawiina kan Minister 

pahnih Prof. Lalnilawma leh Pu K. Sapdanga-te Demand kan sawi ho mek hi a phurawm khawp 

mai. 

Demand No. 25: Public Health Engineering 

Hei, PHE ah hian tuna budget hi ₹1,598.21 lakhs vela a ni a. Mizo ten kan hriat dan berah 

chuan PHE hi tui nen kan sawi kawp ber mai a. Ka la hriat reng chu, kum 1990 kum tawpah 

Joint YMA field, Vaivakawn-ah North East Youth Cultural Festival a awm a. Khatih laia kan 

dinhmun kha chu a hniam hrim hrim a, telephone pawh mi tlem te chauhin an nei a, digit li vel 

chauh ala ni a. Engkim kha ala chhia a, State dang atanga palai leh cultural troupe lo kal ho kha 

an tui a hal a, tui in tur an hmu lo a. ‘Drinking water’ tih inziak pawh a awm lem lo bawk a, tui 

hal khan an vak vak a; Mizo ho kha chu tuizem lianpuiah ‘PHE’ tih inziakah khan kan pan dur 

dur mai a. Chuvangin, Mizo ten PHE kan hmuh dan hi tui a ni deuh tawp mai a. 

 

PHE hi Central Scheme hrang hrangin Mizoram pumpui hi min tuam tha ta viau a. Tuna JJM 

chungchang, Pu Papuia (Lungei South) sawi kha, JJM hi an tih lai khan pawisa tam fu vei nen, 

rin ai hian a chhe leh hma ang reng a. Tin, khaw tam takah phei chuan an pipe hman hi PVC a 

nih avangin a tlo vak lo a, khawl piah lamah hian buaina a tam khawp mai. 

An survey lai khan khawtlang hruaitute emaw, Department lam tuihna tha mang lo tuihna min 

chawm zo mang lo an la deuh fur a ni. Ka bialah pawh hian Khawlailung te, Bungtlang te hrang 

hrangin an awm nual a. Khang kha tuna harsatna kan tawh an zawh fel tawh si, a khawtlangin 

an kham loh tui hna kha a tam mai a. Khing tihbelh ngai khi, Pu Speaker, Minister hian han 

sawi dawn chuan bial dang chu ka hre hek lo, rampum huap kha a sawi theih lova; ka bial baka 

kha ka hrechiang lova. Ka bial kha sawi a ngaia, khing Bungtlang te, Keitum te, Lungkawlh te, 

Khawlailung te, Hmunzawl te, Piler te leh hmun dang dang pawh a ni; sawi kim vek seng lo 

mah ila, khang kha a buaithlak khawp mai a, a hranpa a han tih that leh vek hi a chakawm hle. 

North Vanlaiphai phei hi chu JJM a ni lo a. Pu Speaker, Minister hian min lo hriatsak sela; 

nakum kum tirah Mizoram kohhran lian ber Presbyterian kohhran ram pum hmeichhe 

khawmpui kan dawng dawn a ni a, kan tui pump khawl khi an la zo hleithei lo a. A Contractor-

te hian hna an thawk muang ang reng hle a, chumi avang chuan Project Monitoring Committee 

pawhin a hmunah an han tlawh tawh a ni. 

Chutiang te chu a ni a, min hriatsak sela ka duh viau mai. Tin, thil an ti mak ang reng ka tihna 

chu, a area zawng hian nge ni ka hre lova, Tuahzawl kan khuaah hian in za awrh kan ni a, 

tuizem lian pui pui liter nuai 5 dawng zem hnih min pe a. Ka bial khua 400-500 awmnaah pawh 

khatiang ang kha zem khat chauh an pe deuh vek a ni, eng hisap in nge an inhisap thin ni ka 

tia. Tuahzawl tan kha chuan a lawmawm a ni mai a, hman sen a ni lo reng reng. Mak ang reng 

deuh a ni an thil tih dan a kha, chuvang chuan khangte kha ka sawi duh mai mai a. 

Nikum ruahtui tam bawhawkah khan N. Mualcheng tui pump-na, Varhva kam a mi pump house 

hnuai kha tuiin a hawrh a. Ka kal pahin ral atangin thla ka la a, E-in-C te, Secretary te, Minister 

te ka thawn a. Khi ngaipawimawh in kumin fur a thlen leh hmain a siamthat hna min han thawh 

sak dawn a, a lawmawm khawp mai, lawmthu ka sawi duh a ni. Pump house tam tak ka bial 

chauh ni lo, khaw dangah pawh hian an awm a, ‘pump house sak nan ram min pe ula sorkar 

hna in thawk dawn a nia’ tia sawi tiam te hi an lo nei nual niawm a ni. A bik takin E. Lungdar-

ah khian chutiang chu ziaka chiangkuang taka an ram donate si, hna an lak beisei si kha an 

awm a, tun tum Grade-IV ah khan an han tlinglo tlat mai kha chu an rilru a na. Keipawn ka 

rilru a natpui a ni. Tui pump khawl awmna kha ‘i ram anih chuan kalh sak ah lo zu vau mai la’ 

te ka ti vel ta mai mai a ni. An intiamna ang khan Department kha an awm tlat lo mai a, mahse 

khati khan ti dawn se khawtlangin tui an nghei dawn kha a ni bawk si. Khatiang ang kha 

Department lam hian hna a thun tura hmun hma laksak an lo nei anih chuan, nakin zela hun lo 

la kal zel turah an intiamna ang hian awm se a tha khawpin ka hria. 

Demand No. 30: Disaster Management & Rehabilitation 

Sawi tur a tam a, minute a tlem si a. Department dang DMR ah hian, State Disaster Response 

Fund atanga khuarel chhiatna tawk tanpuina ₹ 11,00,00,000 lai mai pek an ni te hi a lawmawm 

khawp mai. Thil lawmawm deuh chu, ZPM sorkar atang hian disaster management ni na reng 

reng, party worker-in disaster lam hawi miah lo, khawilai retaining wall emaw pawisa siam 

nan an lo hmang fo mai kha kan titawp a ni. ‘Disaster lam hawi a ni ngei ngei tur a ni’ kan ti, 

hengte hi pawisa indaihloh mah nak alaiin an rawn chhe thut a, pawisa a lo awm lo leh a, a 

buaithlak thei khawp mai. Ka bialah khian nikum fur tui na kha a na khawp mai a, kawng ping 

a tam a, DC pawisa in a daih bak MLA fund-a kan han tih te kha a awm nual mai a, tunah te 

pawh hian ba a la awm a, khangte kha min rawn ngaihtuah sak thei se ka lawm khawp ang. 

Demand No. 38: Rural Development 

RD hi sawi tur a tam naa, a hnunglam ami lam sawi tur ka neih tam avangin PMAY Scheme 

hnuaiah chenna in 25,000 chuang sak an ni te hi a tha khawp mai. Rural Development anih 

miau avang hian nichina ka hma ami ten an sawi tawh ang khan, khua leh khua inkalpawhna 

thenkhat PWD-in an la lak loh eng eng emaw te hi tun ai hian helam te hian kal na deuh thei 

ila a lawmawm ngawt hian ka ring a, link road te pawh a ni tho ang a, Agriculture leh 

Horticulture ten an tih bakah. Chuvang chuan hengte hi a tha khawpin ka hria a. Mamit bialtu 

MLA-in a rawn sawi kha, Mamit district-ah R.D block 4 a awm a: Dampa bialah block 2, 

Hachhek bialah block 2, Mamit Constituency-ah a awm miah lo a ni. Amaherawhchu, MNF 

sorkar lai khan Kawrtethawveng te kha an zu hawn belh ve ngawt bawk a; khatihlai te khan 

Mamit constituency-ah chuan Lengpui-ah te han hawn zawk se la tha zawk tur hi a nia tih te 

kha ka ngaihtuahnaah khan a awm a, Kawrtethawveng-a zuk hawn daih mai kha ka ti a ni. 

Demand No. 16: Home 

Home hi ka sawi tam duh dawn a. Mizoram state kan nih hnua Police Recruitment fair ber kan 

nei kha a lawmawm khawp mai. Tin, Excise Department leh Social Welfare te nena tangruala 

ruihhlo do an han bei tak tak te hi a tha khawp mai a, an man zat te kha chu sawi tawh lo mai 

ila. Kuhva ro tawlh lah sawi ngai lo, a hma te kha chuanin smuggling pawh a ni meuh lova 

open market a ni deuh ber. Kan kawngpui ti tlo lo tu kha a nia, tunah kan han ti tawp deuhthaw 

thei ti tih hi a lawmawm khawp mai a, kan Home Minister hmalakna hi a tha khawp mai. 

 

Tin, Police discipline leh fitness lam a ngaipawimawh a, tunhma lama an lo tih tawh ngai miah 

loh zingkarah drill te pawh an han ti a. Heng kan PSO te pawh a tir lam kha chuan kar khatah 

vawihnih kha an han tia, tunah hian vawikhatah an han tlahniam deuh nge ni? Police kekawr a 

thawl hawk hawk mai. Chuvang chuan hetiang ang hmalakna te hi a lawmawm ka ti takzet a 

ni. Central Jail leh District Jail pasarih lai sakthat an ni te, Forensic hnathawktu an han lak belh 

te, a zat chiah ka sawi thei lova, tunhnaiah an la teuh mai a, a lawmawm khawp mai. 

 

Jail hi a raw raw hlawm khawp mai a, hei LoP te leh keini te hi chu tunhma in jail tang zeuh 

zeuh thin kan nia, jail dinhmun hi kan hre khawp mai a, jail hi ngaihsak an ngai a ni. Criminal 

awmkhawm an nia, an tawngkam te hi a chhe thei a nia, ‘I hmai kha ka thiat ang e’ te hi an ti 

mai a nia, chutiang awmkhawm chu an nih avangin ngaihsak an ngai, a tawt hlawm lutuk a 

henghi ngaihsak an ngai a ni. Medical lamah pawh hian an hriselna hi check that an ngai nasa 

a, chuvang chuan jail lam tih hmasawn hi a tul tak meuh a. Manipur-ah khi chuan private 

hospital nen an in-tie-up a, an check regular a, private hospital hlawkna kha a lo ni ve leh a; 

khatiang ang khanin a tha khawp mai, khitiang anga tih ve ni sela. Tin, criminal thenkhat 

damdawiinah an han awm ve a, general ward-ah thlun runa mi bula an han awm ve te hi a nuam 

bik miah lo a ni. Hengte pawh hi engtiang emaw a tih deuh hlek hi chu an ngai in ka hria. 

 

Demand No. 13: Dp&Ar 

DP&AR-ah hian All India Service-a District level-a post tur tan Mizo tawng tlanglawn tal an 

thiam ngai tura kan Minister-in hma a la hi a tha khawp mai bawk, hnamdang tawng thiam 

mang lo lehnghal nena an han inhrawn kual hian harsatna tak tak a awm thin a ni. DP&AR hi 

harsatna siamtu Department ti ang zawng hian sawi ta ila, eng emaw tluang purh tur anga ngaih 

hi DP&AR-ah hian a tang fai vek reng ringawt mai a, heihi enge ni a chhan ka hre lova, han 

ngaihhnathiam deuh hret dan te hi chu han awm thei sela chu, eng emaw chu sorkar... 

[SPEAKER :  Min hriatthiam a ngai tlat mai, dar 12:00 pm a ri ta e.] Ka lawm e. 

SPEAKER : Aw le. Tunah chuan member zahawmtak Pi Prova Chakma ilo sawm ang 

aw. 

PI PROVA CHAKMA :  Pu Speaker, ka lawm e. Vawiinah hian department 

pawimawh tak tak te kan sawi ho dawn a, a lawmawm khawp mai. 

Demand No. 25: Public Health Engineering 

A hmasain PHE lampangah hian sawi ka duh a. Kan member zahawmtak takte pawhin an lo 

sawi tawh a, amaherawhchu sawi hi a tulin ka hria a. JJM hnuaiah hian Amrut 2.0 Zohmun 

solar pump hi complete-in a la awm lova; bill tang avanga a la complete theih loh an tih kha 

niin ka hria a. Khata bill tang kha hma min laksak thei se chuan, a hna complete-in tui te pawh 

han pump thuai thuai se tih hi ka duh a, Department Minister hian hma min laksak se. Tichuan, 

solar pump tho Puankhai-ah hian an khawl pakhat a chhia a; chu pawh chu Department lam 

atang hian min lo chhinchhiah sak se tih hi ka duh a. PHE-ah hian staff indaihlohna hi a sang 

khawp a, a bikin ka bialah hian ka sawi lo thei lova; plumber te pawh kan nei tawh lo a ni, 

nikum khan a pension daih tawh a. Kan indaihlo nasa tih kha min lo chhinchhiah sak se tih ka 

duh a. 

 

Hmundangah hi chuan hmalakna a lo tam a, entirnan: tui leakage app te pawh an nei a. A thenin 

litre kim lo te an ni a, a thenin upgradation te an ti a. Amaherawhchu, khaw thenkhatah hian 

tui connection lut lo hi an la awm nual a ni. Chu chu Department hian an hriat ka ring a; an 

hriat loh pawhin keimahniin kan hre chiang a. Serhuan te, Dursuri te, Saisen te an ni a, khangte 

kha hma min laksak se a tha khawp ang. Tui hi kan basic needs a ni a, tui lo in kan awm thei 

lova. Hei hi kan ngaipawimawh khawp mai. Department hian min lo chhinchhiah sak se, a hma 

thei ang berin min lo ngaihtuah sak se tih ka duh a. 

Tui connection awm lova, chuan khaw thenkhatah hian tui pipe tui ek tawh te, a rang tawh te 

thlak theih dan a awm em? Tui connection kan neih atanga vawikhat mah la thlak loh te kha 

thlak theih dan a awm em tih te kha ka rawn zawt pah ni se. PHE staff quarter hi a chhe riau 

mai a, hei hi sak that tumna awm em tih te kha ka rawn zawt bawk a. 

Demand No. 38: Rural Development 

Rural Development kan tih hi chuanin ka rilruah a rawn lang hmasa ber chu sorkar hmasa hi 

ka sawi lo thei lo. MNF sorkarin Tlabung bialah hian RD Block min pe a, chu chu kan lawm 

hle a ni. Chuvang chuan, Tlabung bial aiawhin lawmthu ka sawi duh a. RD Block kan neih 

takah chuan thil tam tak beisei hi kan nei ve thin a, amaherawhchu, beisei angin kan la hmu lo 

nge hmundangah pawh a ni tho chu ka hre lo a. PMAY ah te pawh hian eng chen nge a kal 

tawh tih te hi kan hre ve miah lova. Department hian eng ang takin nge hma a lak tih te hi hriat 

a chakawm khawp mai. Tunah hian RD Block hnuaiah hian keima Constituency-ah VVP Phase 

II ah hian kan rawn lang ve hlawl a, khaw 10-ah te hian kan lo lang a. Khangte kha eng tia 

hmalak nge an tum, engtik atanga hna thawh tur nge tih te kha hriat a chakawm khawp mai. 

RD Block hnuaiah tho hian, a hma in LAD-ah a awm thin a, VC (Village Council) ho hi ka 

ngaipawimawh khawp mai. VC te lawmman hi vawi tam tak ka rawn sawi tawh a, tihsan tum 

a ni em? Ka tihna chhan chu keimahniah chuan hmundangah pawh a ni tho ang, Village Council 

hi Department lam atangin tupawh thleng se, Head of the Department emaw eng Department 

pawh thleng se, VC hi kan va bawr thin a, anmahni kha min dawngtu an ni a. Lawmman ₹ 

1,000 chiah kha an indaih lo thei lutuk a, engtin nge an tih chu ka hre lo. Khami avang khan an 

lawmman hi tlema tihsan a, dawnsawn tur te pawh hi an tam thin avangin VC lawmman kha 

tihsan ka rawn ngen sak deuh a nih chu. Chumi bakah chuan VC house hi kan nei thin a, mahse 

a chhe tawh a. VC sitting an neih dawn te hian VC house te hi nei mumal lo an tam lutuk a nih 

chu. Chuvang chuan, VC house te hi neih theih dan te hi min lo ngaihtuah pui se ka duh khawp 

mai. Keima bial chauh ni lovin midang pawh an ni tho ang; member dangte pawn an sawi tawh 

a, ka hma lawkah pawh khan Pu Muanpuia pawn a sawi tawh a. Khua leh khua inkara 

inkalpawhna tur, ka bialah pakhat kan sawi lang lawk ang a: Batisura leh Beltei khu lui kan a 

ngai thin a. Tunah hi chuan an kal thei mai a, amaherawhchu tui a len hian an kal thei lo a ni, 

an khawngaihthlak lutuk a. Selco company ho khan vawikhat min rawn pan a: “Ropeway siam 

turin kan ti chhin dawn a mi, Madam, amaherawhchu mihring chu kan phur thei lo ang a, 

bungraw phurh nan,” an rawn ti a. “E, a theih khawp ang, kha chu ka sawi theih lam a ni lo a, 

sorkar thu thu ni se la.” Khangte kha ka ngaipawimawh avangin Batisura leh Beltei kha chu 

inkalpawhna hi an harsa khawp mai. Tun hma in PWD atangin lawng te an pe thin a, tunah 

hian khangte pawh kha a awm lova; chu chu min lo chhinchhiah sak se ka duh khawp mai. RD 

Block-ah tho hian kan sawi leh lawk anga. Nichin lawkah khan kan Member zahawm tak Pu 

Zira hian Rangva chungchang hi a rawn sawi, mahse mike kha an lo off sak a. Rangva hi an lo 

dawng thin ni awm tak, dawn chu a chakawm khawp mai, MLA tinin. Keimahni chauh ni lo, 

ruling pawn an duh mai thei a ni. Kan Finance Minister zahawmtak leh kan CM zahawm tak 

hriatah kan sawi lang lawk duh a nih chu. 

 

Demand No. 30: Disaster Management & Rehabilitation 

Disaster Management-ah hian kan kal leh lawk ang a. Hmanni lawkah khan ka bial chhungah 

tho hian NH 302 kawng laihnaah landslide a lo awm a. Chhungkaw hnih, an vaiin mi 4, an in 

kha a chhe vek a, engmah thiar chhuak thei lovin; a vanneih thlakin anmahni kha an lo awm lo 

hlauh a, an chhuah lai kha a lo ni a. Anmahni kha an lo dam a, amaherawhchu engmah thiar 

chhuak lovin an awm a. Khangte kha zangnadawmna Department lam atangin eng chin nge a 

kal tawh, an hmu thei dawn em tih te ka rawn zawt pah bawk a ni. 

 

Lawmthu kan sawi leh lawk ang. Hmanni lawkah khan ka biala mi tho kha TBC-a bialah 

hnathawkin a rawn kal a, landslide avang khan on the spot [tanpuina] in a awm a, khang kha 

zangnadawmna ₹ 4,00,000 hmu angin message te pawh kan hmu a, a lawmawm ka ti. Kan 

Minister hi a che rang a, a chungah lawmthu ka sawi duh a ni. 

 

Demand No. 16: Home 

Home-ah hian tlem te sawi ka duh a. A hma pawn ka sawi tawh a, kan staff quarter hi a chhe 

em em a. Fur-ah ruah a sur hian a far nasa lutuk a, a chhe lutuk tih kha, a bik takin Tlabungah 

Police staff quarter te hi thawm thatna tur hmalakna a awm em tih te kha ka sawi duh a. 

 

Demand No. 46: Urban Development & Poverty Alleviation 

UD&PA-ah hian ka sawi leh lawk duh chu, Notified Town pakhat chiah kan ni a kan bialah 

hian. Notified Area kan nihna angin Department lam atang hian hmalakna eng nge kan neih tih 

te ka rawn zawt duh a ni. Hmalak tumna a awm em tih te ka rawn zawt bawk a. 

Khati zawng kha ni mai se. Ka lawm e. 

SPEAKER : Tunah chuan member zahawm tak Pu VL Zaithanzama i lo sawm ang. 

PU VL. ZAITHANZAMA: Pu Speaker, ka lawm e. Vawiinah hian kan Minister chhuanawm 

tak tak pahnih Prof. Lalnilawma leh Pu K. Sapdanga Demand kan sawi ho tur hi a phurawm 

hle mai. Department pawimawh tak tak an enkawl a ni a. 

Demand No. 46: Urban Development & Poverty Alleviation 

UD&PA Budget hi 22.40%-in a pung a, a tha hle dawnin ka hria. Keini Aizawl mi tan chuan 

kan nghenchhan ber, kan mangan apianga kan tlan luhna an ni nghe nghe. Tunah hian Aizawl 

hian hmel thar a hmu mek a, hawina lam apiangah danglamna kan hmu a ni. 

Kawngpui siam hian Aizawl hmel a timawi, mahse hei mai hi a la ni dawn lo, UD&PA hi a 

che dawn tih kan hria. Assam Rifles chhuahsan, Bazar Bungkawn leh Treasury inkar hian 

Aizawl hmel a tidanglam nasa dawn, a mawi dawn a, a kip a kawiin ka sawi lo mai ang. Vanapa 

Hall te pawh ropui zawk leh lian zawk a sak tum a ni tih kan hria. He Department hian chhiatna 

lo thleng mai thei laka khawpui venhim nan hma a la mek a. Storm drain project kalpui a ni hi 

a tha hle mai. DM&R budget pung ta lo deuh pawh kha hei hian a chhan hle dawnin ka hria. 

Tui luan kawr tha hi Aizawl khawpui hian kan mamawh tak zet a, he project hi kalpui zel a tul 

tak zet. Aizawl chang ni lo, District Capital dangah pawh kalpui zel tum a ni nghe nghe a. Kan 

budget punna hi a chhe lem lo bawk a, nasa zawkin storm drain project hi kalpui zel thei turah 

ka ngai a ni. 

Ka lawmna em em pakhat chu bawlhhlawh sawngbawlna chungchang hi a ni a. Damdawiin 

bawlhhlawh sawngbawlna a hranpaa kan han nei thar ta hi a lawmawm ka ti a, hei hi a veiawm 

hlein ka hria. Tun hma deuh khan Reiek kawngah leivung paih leh eng eng emaw chu kan han 

check thin a; damdawi in bawlhhlawh tih hriat ngawih ngawih, kawngsira lo inbun kan hmu a. 

Kan buaipui khawp mai a, AMC lam hotute nen khan action lak tak chu a awm ta lo nge ka hre 

lo. Damdawiin bawlhhlawh hmun khawi khawi emaw a kan paih hi a pawi em em mai a, a bik 

a kan han siam thei ta hi a lawmawm ka ti tak zet. Tawih theilo bawlhhlawh sawngbawlna bik, 

plastic bottle leh thildang paihna kan han siam leh zel te hi a tha dawn hlein ka hria. Lunglei 

lamah pawh LMC area-ah hmun hnihah bawlhhlawh paihna tur siam mek a nih thute kan hmu 

a. 

Tin, lawmawm leh zual pakhat chu insakna leh thiahna bungrua paihna/sawngbawlna Hualngo 

hmunah buaipui mek a ni hi reiloteah zawh mai beisei a ni a. A paihna tur a awm si lo a, an 

phur kual a, khawiah emaw an bun leh nge nge thin a, a tam thei si a. Chuvang chuan, hetia a 

hranpa a kan han buaipui tur hian min ti lawm tak zet. Paih suh tih tar ringawt hian, paihna tur 

dang a awm si loh chuan harsatna min siam a; tunah chuan ‘hetah paih rawh’ kan ti thei tawh 

dawn a ni. 

Demand No. 25: Public Health Engineering 

PHE hi a pawimawh hle mai. Kan tui dinhmun tunah tak chuan a tha viau in ka hria a, mahse 

tlem hmasawn kan la mamawh. Tui hi kan mamawh tam tulh tulh dawn a, mihring kan pun zel 

vang bakah, pung lo mah ila kan tui hman hi a nasa telh telh mai si a. Tun hma inrinniah luiah 

kan insu a, inrinni lehah kan insu leh kha a tawk mai a; tunah chuan nitin kan insu a ni deuh 

tawh ber mai. Kan tui mamawh hi mihring kan pun vang ni lo pawhin, khawvel changkanna 

hian demand a tisang tawlh tawlh niin a lang a. Chuvang chuan, kan ngaihtuahna hetah hian 

sen nasat a ngai hle. 

 

Aizawl khawpui chhungah zonal tank eng emaw zat siam mek a ni a, a then chu siam zawh 

tawh a ni bawk. Hei hi an siam zawh hunah chuan tui sem darh kawngah min puih ngei ka 

beisei. Aizawl chawmtu tui lakna, Aizawl Water Supply Scheme hi phase I, II, III lai kan nei 

ta a, III an function hnu hi chuan kan ziaawm ta deuh sawtin ka hria. Tawi tlang atanga 

gravitational lak kha eng nge a an dawn chiah ka hrelo na a, a tha turah ka ngai a. A tlem emaw, 

a tam emaw, gravitation-a continuous-a a rawn luan reng chuan min chhawk hle dawn hian ka 

hria a. Hetiang ang hi theih ni se, Chalfilh tlang atang te pawh khian a la ti leh theih lo em ni, 

tih ngaihtuahna te min neih tir nghe nghe a ni. 

 

Tuna kan dinhmun en hian phase-IV te pawh hi a hmalama kan buaipui leh mai ngai dawn te 

hian ka hria a, kan demand sang zelah hian. Chumi chu kan tilawk theilo anih pawn thil pakhat, 

sorkar kaltaah khan he House-ah hian vawi hnih lai chu ka sawi tawh a, a sawt lem lo a, 

vawiinah hian ka sawi leh duh a, ka bul lawkah kan Minister zahawm tak a thu bawk a. Tui 

leak tam hi ka vei thin a, ani pawhin a vei in ka hria a. Veng mawng lamah tui sem laia han kal 

hian kawrteah hian an luang hawk hawk tui leak hi, inhmu ve thin em ka hre lo, ka hmu fo mai. 

Tui leak tam chhui tur hian culvert hnuaiah te pipe hi a kal thin avangin, risk-a chhui turin hna 

a tam hle mai a. Tui leak tam chhui ngai kan hriat thui theihna turin water audit hi tih theih dan 

a awm em tih ka zawt duh a ni. Zonal Tank-ah tui lut zat kan hria a, meter-in kan teh ang a, a 

chhuak lehlam, khata tanga la te bill atang khan a chhuak lehlam zat a hriat theih dawn a. 30% 

vel te a leak anih phei chuan ngaihtuah hle a ngai dawn a ni. Tunah hian Aizawl khawpui veng 

hrang hranga tui leak hi uluk takin enkawl ni ta ila, phase-IV siam tluk deuh thawin a hlawkin 

ka ring a, chu chu ka rilruah a awm a, kan sawi ri hram a ni e. 

 

Demand No. 30: Disaster Management & Rehabilitation 

He Department Budget hi a minus a. Nichina ka sawi tak ang khan UD&PA hian tan an lak a, 

Storm Drain Project te hi a kalpui zel chuan chhiatna hi tun hma ai kha chuan kan tawk tlem 

hret hret turah kan ngai deuh. Cyclone Remal-ah khan an tangkaizia kan hmu a, hmuntinah lei 

a min a, ka bial chhungah pawh kan han phone a, an lo kal zel a, kan zui zolo lek lek thin a ni. 

Chuvangin, he Department hi a fakna thu kan ti ri ve hrim hrim chak a ni. 

Demand No. 16: Home 

Home Department hi sawi tur a tam viau a, an sawi tawk tawh viau tho nachungin han sawi 

nawn leh pawh a pawilo turah ngai ila. Ruihhlo tawlh buaipui kawngah kan che tha hle mai. 

Kan Minister hi tuna a dinna ngaiah hian ding zel se la, thu thlukna harsa tak tak, huai taka thu 

thlukna a han siam ngam thin te hi ropui ka ti. Kuhva phur, kan kawng tichhetute pawh tunah 

chuan an vang ta pharh mai. Kuhva chingtute harsatna an siam mai ni lovin, kawng an tichhia 

khan min tibuai hle anih kha. Checkgate, Vairengte a mi te pawh pawisa khawnna gate mai ni 

thin kha, tunah chuan check gate pangngaiah an lo chang zo ta a. Nichin khan kan ngaithla 

tawh a, Police-ho fitness ngaih pawimawh thar a ni te hi a ropui ka ti a, ropui ka tih ber chu 

aikal kan han ti tawp ngam, decision huai taka kan han nei ngam te kha ropui ka ti tak zet a ni. 

Ka chhuang a ni tih uar takin ka han sawi a ni. 

Pu Speaker, vawiina kan demand sawi Prof. Lalnilawma demand leh Pu K. Sapdanga demand 

hi tha ka ti a, he House hian lungrual taka kan pass theih nan ka han ngenpui a ni e, ka lawm e. 

SPEAKER :  Tunah chuan Member zahawm tak, Lt. Col. Clement 

Lalhmingthanga i lo sawm ang. 

LT. COL. CLEMENT LALHMINGTHANGA :  Pu Speaker, ka lawm e. Kan 

Minister zahawm tak te pahnih demand chungchang rawn sawi tanna atan: -  

Demand No. 25: Public Health Engineering 

Tunah chuan kan Minister efficient tak leh a Department te rim taka an thawhna zarah, PHE 

tui kan mamawh em em, chhung tin tana awm thei lo, kan mamawh em em mai chu regular leh 

tha takin kan dawng ta a. Tun hma kum thum vel bawr hmalam pangah khan, veng pakhat (a 

hming ka sawi lo mai ang) a in chhete ka sa ve a. Chumi a ka kal thinnaah chuan tui a harsa 

em em mai a. Tui connection atanga tui han innghahna tur kha a awm lo lutuk a, tui a harsat 

em avangin chulaia mi pakhat hi ka zawt a, “Helai tui connection hi engtinnge ni, a rawn thleng 

regular em?” ti a kan zawh velnaah chuan, chuta min chhanna nu pakhatin a sawi danah chuan: 

“Tui hi chu a rawn thleng meuh lova, a regular ber chu bill hi a rawn thleng regular em em a, 

chu zawng chu a ni mai a,” a ti a. Khami veng vekah khan tunah hian kum 3, kum 4 vel a ral 

chho ve leh tawh a, vawiinah chuan kartin te, a changin karkhatah vawi 2 te tui a rawn thleng 

ve tawh tih a ni a. Hei hi a lawmawm em em mai ka ti. PHE chungchangah chuan tui kan 

mamawh em em mai, khilai hmuna tui a rawn regular te, chung mai ni lo hmun dang dang, 

Aizawl veng dang dangah pawh tunah chuan tui kan samkhai phah tawh em em a ni. Chutihlaia 

tui han sawi takah chuan ka bial chhung kan sawi lang ve lo thei lo a, khilai Champhai leh a 

bul vel zawng zawng innghahna ber chu Tuipui tui hi a ni a. Tunah chuan Tuipui hian a 

chawmzo tawh meuh lo a, mihring an lo pung zela, vengte a lo pharh zau zel a, mamawhna a 

lo sang a; chumai bakah khilai khi chuan tuitlan mai piah lamah eizawnna thildang, tuikhuah 

te, leilet siam te, heng hmunpui anih avang hian tui mamawhna a sang bik a. Chuvangin 

khinglai tuihna awm chhun chhunte, tuikhuah theihna hmun laia mi te ang te khi innghahna a 

lian em em mai a. Tichuan, Zotlang ramah khian ‘Sihzau’ tih, tun hnaia tuikhuah tha deuh mai, 

a hna tha bawk si a awm a, chu chu hmanni lawk khan kan hmuchhuak a ti mai ang. V/C ho 

hian khawtlang tana hmalakna atana thahnem ngaihna in, chu tuikhuah (private tuikhuah a ni 

nghe nghe) chu an lei nghe nghe a ni. Chumi chu hman niah pawh khan a thlalak te kan Minister 

zahawm tak hnenah pawh hian ka hmuh tawh a, tuihna a tha bawk si a. Khimi khi khuah se, an 

khuah chuan an khaw hlui tlangah pump chhoh a, tlang atanga gravity in awlsam deuhin a rawn 

kalthal thei dawn a. Chu chuan khawpum a chawm bakah, veng hnai New Champhai tihte 

thleng pawhin hnianghniar taka chawm thei tur tuihna a awm a. Hei hi kan Minister zahawm 

tak hian min lo chhinchhiah sak sela, hemi atana hmalak theih dan tur leh kawng min 

kawhhmuh dan tur te a awm em tih kha ka zawh duh a ni. 

 

Tin, chutih rual chuan a piah lawkah Ruantlangah JJM project hnuaia Greater Water Supply 

Solar Scheme hnuaia tih kha hun rei tak chawl tawh a ni a, tunhnai ah thatthawh leh a ni a. Chu 

chu hma chak taka lak a ni a, Department te lampang atang pawn thahnem ngai takin an ti mek 

a, khi khi a hlawhtlin thuai thuai a, a zar zo a, a rah seng thuai thuai ila. Khilai Ruantlang leh a 

bul vel a mi te tan pawh a hnianghnar a tui an hmuh theihna tur a nih vangin khi khi kan 

nghakhlel em em mai a ni tih kha kan sawi lang duh bawk a. 

Demand No. 38: Rural Development 

Rural Development lamah kan kal leh ang a. Helai hnuaiah hian ni 100 inhlawhna kan tih mai 

hmanga hemi project, ‘Project rotling hmasawnna rahbi thar’ tih, June 27, 2025 a tlangzarh te 

ang kha a awm a. Khang atangte khan hei convergence in Department hrang hrang leh inter-

department te, intra-department te pawh a ni ang chu; khangte leh public leh private company 

atangte thleng te a convergence a inthurual a hmasawnna ruhrel, mipui te tana innghahna tlak, 

inhnangfakna tlak ruhrel dinna tur atana ruahman a ni a. Hetah hian RD Block 28 te atanga 

khang project thazual 15 te kha thlan an ni bawk a, hetiang zawng a hmalakna te hi tha ka ti a. 

Tin, kan bial lamah pawh khian heng material component te, hengho project ah hian kan 

innghat nasa em em mai a. Khing project te, project lian lo, thingtlang hmunah te phei chuan 

khatiang ang project te kha, keini pawh min rawn pe ve thin a, tunah pawh hian kan mamawhna 

a la sang em em mai a hemi MC project ho zawng zawng te hi. Hengte pawh hi Minister hian 

min lo hriatsak se ka duh bawk a. 

 

Tin, tunah hian Rural Development hnuaiah VVP tih a awm a, ‘Vibrant Villages Programme 

Phase II’ tan mek a ni a. Hetilaiah hian hei hi border area tana ruahman bik a ni a, tun hma a 

BADP (Border Area Development Programme) khami rawn thlak tu tur atana ruahman a ni a. 

Hemi assessment an lak hi thil tih theih ani em aw ka hre lova, hemi assessment an lak hian 

BSF te, Border area awm ho Assam Rifles te, hengho feedback atanga lak hi a ni deuh tlangpui 

a ni a ka hriat dan chuan. Hetah hian an ni ho assessment mai nilo, local official te leh V/C te, 

henglai authority tena, hengte nena in-cooperate theih dan hi a awm em tih kha ka zawhna a ni 



 

 

Day 15, 11th March 2026 (Wednesday)  

a, chu te chu min lo chhinchhiah sak turin kan ngen duh a. 

Demand No. 16: Home 

Home Department ah hian, kan hriat theuh angin Police recruitment fair tak mai a awm avanga 

Mizoram pum pawhin kan hriat luai luai leh kan fak em em mai avangin Home Department a 

hmasawnna inthlakna danglam tak mai hmuh tur kan han nei a. Hemi atanga a result in a rawn 

hrin chhuah tur atana lo hmuh lawk a chu, a lawmawm em em na chhan chu Police-ah discipline 

tha, tin a pawisa sen pawh a tlem tawh dawn niin a lang a. Medical atan a sum sen ngai lo, 

ruihtheih thil laka fihlim te, mi tha tak tak te, fit tak tak te lak an nih avangin, tin, Police 

department chhungah pawh a hna thawk thei tur mi fit tak tak te lak an nih avangin efficiency 

pawh a that phah ngei ang a, discipline pawh a tha ang a, indaih lohna pawh a phuhru dawn a 

ni. 

Chumi zawhah chuan Jail indaihlohna kha kan sawi nasa thin a, Jail hi Mizoram pumpuiah 

hian indaihlohna a nasa a, room te a indaihlo a, a inmates te indaih loh khawpin a capacity aia 

sang Jail ah hian an tang thin a ni. Chuan Jail hi kan hriat angin thil tisual tute dahkhawmna a 

ni a, amaherawhchu a hremna hrim hrim a ni bik lo a ni. Tunah a hming thar angah te 

‘Correctional Centre’ tih anga hriat a lo ni a, khang thil tisual tute emaw dan bawhchhia a tang 

te reng reng kha mihring ve tho an nih avangin, an ni hian rights an nei a, an ni tanna tur atana 

dan in a phal chin ang tur space an neihte pawh a ngai ve a. Khatiang atana tun sorkar tharin a 

hma a la te, Jail sak tharna te leh repairna a awm ta te hi lawm thu kan sawi duh a. 

Tichuan, Cyber Crime lam pangah Aizawl Cyber Crime Police Station te din a ni a, district 

tinah Cyber Crime Cell te hawn thar zel a ni bawk a. Tun lai boruakah hian Cyber Crime avanga 

thubuai tam tak a awm a, a then mi nihna ni lem lo te, eng emaw inphuhchhiatna te, diklo tak 

tak a thehdarhna te a awm a. Heng lakah te ang te hian hengte hian hma an lak chuan tam takin 

heng bawhchhiatna thui tak awm thinte pawh hi a ti ziaawm ngeiin a rinawm a. 

Demand No. 46: Urban Development & Poverty Alleviation 

Pakhat kan sawi leh duh a chu, UD&PA hnuaia storm drain system tuna introduce a lo ni ta hi 

a lawmawm ka ti a. Mizoram chu tlangram a awm kan ni a, ruahtui a tla tam bawk si a, tlangram 

a nihna ah ruahtui in a chiahin a tawlh duh bik a, a chungah building rit tak tak te kan sa bawk 

si a. Khang kawr kam lam atanga lei tawlh tur venna atan check dam te pawh siam a ni thin a, 

kha khan a dang zo tak tak thin lova. Tunah storm drain, khang ruah bawhawk leh tuihawk tam 

pui puite lo dawngsawng a lo channelise tur atana storm drain kan han buatsaih thei te hi 

lawmthu ka sawi duh a. Chumi zawhah UD&PA ah chuan Assam Rifles chhuahsan ram te 

tunah hian tangkai zawk a, Aizawl traffic congested lutuk tihsamkhai na tur atan te ruahman a 

lo ni ta hi a lawmawm ka ti a. 

 

Tunah Ex-Servicemen tan han sawi ve hrim hrim ka duh bawk a, Mizorama Ex-Services 

League President ni ve lai mek ka nihna atangin. Engvangin nge India ramah Ex-Servicemen 

te hi India sorkar hian a ngaihpawimawh em em? A chhan chu, an thatlai chhung zawng 

zawngte leh an vanglai ni zawng zawng Ram chhan nana hun lo pe te an nih avangin, leh a 

thenin an nun te hial an lo hlan a. Chuvang chuan Ex-Services te hi India ramah hian Central 

hian a ngaipawimawh em em a, a duat a, an tan CSD canteen tih te, an ni ho enkawl let tur 

ringawt hian Sainik Department te pawh a ding a ni. Khatiang a nih lai khan a thente phei chuan 

job reservation te pawh an la pe a. Job reservation a pek nachhan chu anmahniah khan an thil 

tih tawh zawng zawng state tan, society tan tangkaina tam tak an nei a. Hmun dang Rajasthan, 

Haryana leh Himachal Pradesh ah te chuan 10-15% job reservation pek thin a ni a. Chutiang 

bawk chuan Mizoramah hian 5% pek ve a ni. Chu pawh chu sorkar hmasa lamah kha chuan 

pek an ni ngai lova, practically-in an practice ngai lova. Tun sorkar tharah chuan he 5% hi a 

nihna dik taka pek an ni ta hi a lawmawm ka ti a, lawmthu ka sawi duh bawk a. Chutih rual 

chuan Department hrang hrangah te an lo hriat than a ni a, hei hi lo pek mang loh a nih avang 

khan lo avoid sak a ni zeuh zeuh bawk a. Chuvangin kan hriat tawh ang khan nuai 350 zet hi 

Ex-services te Central Budget atangin, State Budget tel miah lovin…  

[A hun a zawh avangin microphone hmehmih sak a ni a.) 

SPEAKER :   Tunah Pu K. Laldawngliana ilo sawn gang. 

PU K. LALDAWNGLIANA :  Pu Deputy Speaker, ka lawm e. Vawiinah kan 

Minister zahawm takte pahnih Demand sawina hun tha tak ka nei ve thei hi ka lawm hle a ni. 

Prof. Lalnilawma chan, enkawl PHE, DM&R leh Rural Development Administration atang 

hian budget pumpui atangin 10.68% a ni a. Hmasawnna tur a tam hle mai a, ka lawmpui hle 

mai tih kha ka sawi duh a ni. 

Demand No. 25: Public Health Engineering 

A hmasa berin PHE, tui thianghlim min petu chungchang ka sawi duh a. Minister leh an 

thawhpuite an thawkho tha hle a, engkimah an lawmpuiawm viau. Chutih rual erawh chuan, a 

hnuai lam MR/PE te hi kum 10, 15, 20 thawk tawhte pawh an awm a; hengte hi dah ngheh ve 

dan a awm em? Anni hi tui min petu ber an ni si a. 

 

Tui in tur hi kan tlakchham loh a pawimawh ber a, kan tui pump chhuahna Tlawng lui te emaw, 

pump chhuahna hmun te emaw hi a nu thin a, leivung paih mumal loh vang nge a nih pawh ka 

hre lo. Hemi chungchang hi kan ngaihven deuh hlek a tul. Tin, tui pump chhuah senso hi a tam 

em em a. Tui bill hi engzah nge, a san nge san lo pawh ka hre lova, a tam te an ti thin a, min lo 

enpui se a tha in ka hria. Ka bial chhung Kawnpui, Thingdawl, leh Lungdai ah te chuan bialtu 

Pu Nilawma hoin an thawk tha a, a lawmawm hle. 

 

Demand No. 30: Disaster Management & Rehabilitation 

Khuarel chhiatna avanga mitthi te tanpuina leh in leh lo chhe ta te tanpuina an pek thin hi a 

lawmawm. Amaherawhchu, hei hi chak zawka enpuiin hmalak pui a tul riau. Fur a lo thleng 

chho dawn a, Department pawimawh tak a nihna angin lo in-warm-up rawh u. Chumi bultan 

nan kan Minister zahawm takin Silpauline MLA te min rawn pe hi kan lawm hle a ni. 

Demand No. 38: Rural Development 

Rural Development hi thingtlang mipui innghahna a ni. 2006 atanga tan tawh ni 100 inhlawhna 

hi a kal tluang a, kan innghahna runpui a ni. Kuminah pawh ni 81 vel inhlawh tawh a ni a, 

tluantlinga inhlawh hman turah ka beisei. Kan Minister-in Thingdawl BDO office an sa zo ta 

chu kan lawm hle, Minister dang pawh an entawntlak khawp mai. Chutih rual chuan, a kawt 

leh zawl vel chhunzawmna tur kha min lo chhinchhiah sak se. 

 

RD hnuaiah hian project nei ve tur awm tak takte kan nei teuh mai a, heng hi hmun dangte 

pawh ram puma han thlir a, tihzauh/tihlen theih dan te a awm em? Ram mipuiten fur lo kal 

chho turah ‘Rangva’ (corrugated sheets) kan mamawh hle a, kawng a awm em tih min sawi 

sak se. Serkhan community hall chungchangah All party, NGO leh kohhran kan hnatlang mup 

mup a, BDO office atang pawhin kan tel a, hun tha tak kan nei a ni. Hmasawnna ropui tak kan 

hmuh hi department dang khan ngaih loh lamah ngai lo se, consultancy-a rawih nachang an 

hria hi a tha ka ti. 

 

Demand No. 16: Home  

Home Department hi min venghimtu tur an nih avangin thuam chak a tul. Ramri hrul te hi 

enkawl leh vil uluk a pawimawh. 25th November, 2025-a Mizoram leh Assam border culture 

festival neih te kha a tha hle. Police Station leh Outpost te hi tihchangtlun a pawimawh, ramri 

hrul border te phei chu staff dah belh a, motor fit deuh dah a tha. Smuggling ho an tawm ta 

viau a, mahse man hote thenkhat hi hausa leh rethei inthliar deuh nge an chhuak leh zung zung 

mai a, hrem danah a wind-up ah min hrilhfiah se a lawmawm ang. 

Raltlan te pawh kan enkawl uluk em? Bangladesh raltlan 2000 vel an awm a, an tam viau ang. 

ILP te pawh kan check tha em? Aizawl khawchhung traffic jam nasa lutuk hi kan Home 

Minister in tihdanglam theih ani em? Motor lian tlan luh hun leh chhuah hun hi traffic lam 

atangin ennawn se. District 8-a Jail sak mek te hi sa zo tep in ka ring a, a nghahhlelhawm hle. 

Kuhva chungchangah criminal complaint case 24 thehluh te kha engnge a thleng chin? 

Demand No. 46: Urban Development & Poverty Alleviation 

Bawlhhlawh paih chungchang hi mumal deuh hlek a thlir tlan a pawimawh. AMC sorkar te 

pawh hnathawk tha hle in ka hria, mahse UD&PA hnuaia ‘restrict tender’ 57 zet awm hi kan 

sawilang tel duh a ni. 

Demand No. 13: DP&AR 

MPSC hnuaia hmalakna chak zawk a kal theihna turin a hnuai lam Group C, B, D te hi chak 

zawk a lak theih nise a tha ang. Department promotion pawh chak zawk a kalpui theih nise a 

lawmawm ngawt ang. 

 

Tin, VC-te awmman & Aikal chungchang hi Cabinet-in nikum Nov 17, 2025-ah an rel tawh a, 

study team-in an thlir mek a, engnge a thlen chin? Tin, aikal lak chungchang hi special case-in 

ennawn theih a ni em? Hei aia ka ngaih pawimawh zawk chu - kum tam deuh tawh, a hnuaia 

promotion dang thei ang chia inziah-naupan te hi an awm tih kan hre thawi a, chung te chu 

uluk taka thlir turin ka ngen a ni.  

 

[A hun a zawh avangin microphone hmen hlum sak a ni a.] 

DEPUTY SPEAKER : Tunah Lawngtlai West bialtu zahawm tak Pu C. Ngunlianchunga 

i lo sawm ang. 

 

PU C. NGUNLIANCHUNGA :  Pu Deputy Speaker, ka lawm e. Pakhatnaah 

chuan lawmthusawiin kan tan ang a. Vawiin khan Silpauline bundle 5 lai kan han dawng a, tin, 

chumi bakah bag khat tlat, eitur tuihnai chi hrang hrang kan dawng bawk a, a lawmawm hle. 

Niminah khan Fisheries Minister hnen atangin sangha lian deuh mai kan hawn a, tukinah kan 

ei a, a tui khawp mai. Fisheries Minister, RD Minister leh Home Minister te chungah lawmthu 

ka sawi duh a ni. 

Demand No. 16: Home Department 

Jail tawt zia hi kan sawi fo a, amaherawhchu a enkawltu lam chanchin erawh kan sawi ngai lo. 

Jail Warden ho hi an ngaih pawimawh awm hle a ni. Chief Head Warden te hi Police-a ASI 

leh Excise-a ASI te tlukpui an ni a, mahse pay band-ah leh grade pay-ah an hniam zawk hle. 

Hetiang hi an nih avangin Seventh Pay a han ni chho khan an level pui te nen an inthlau nasa 

hle a, ennawn sak an ngai khawp mai. Mizoramah post 8 chauh a awm a, sorkar tan senso lutuk 

leh harsa a ni lo bawk a, an thatlai hun zawng zawng an hman zawh hnuah pension benefit atan 

tal pawh min ennawn sak hram se ka duh. Ration money pawh Police ho ₹1,000 an nih laiin, 

ani te chu ₹850 chauh an ni a, duty-naah pawh darkar 24 duty an nih avangin one atanga two-

ah hlanchhoh ve dan awm se. 

 

Zochachhuah hi out-post mai ni lovin, full station dah ran se a tha khawp mai. Pastor Chhawna 

in larna kha a inthleng tawh a, Zochachhuah atangin Myanmar-ah leh Paletwa-ah kawngpui a 

kal tawh dawn a, a pawimawh khawp mai. Tin, Vathuampui-ah hian out-post dah ve a ngai a, 

Lonpuighat atanga Parva kal tur chuan darkar 2 a ngai a, Vathuampui atang chuan darkar 1 lek 

a ni. International border 2 (Bangladesh leh Myanmar) intawmna hmun a nih avangin Police 

lam hi kan mamawh hle a ni. Lawngtlai-a OC quarter pawh a chhe khawp mai a, sum kan neih 

chuan tihthat sak a tha hle. 

 

Demand No. 25: Public Health Engineering 

Lawngtlai khawpuiin ni khata tui mamawh zat ltr. nuai 25 a nih laiin nuai 11 vel chauh pump 

theih a ni. Chengkawl lui gravity-a laknaah hian reservoir awm se, Chawnhu tlangah ltr. nuai 

7 vel siam tur a awm dawn. Rang takin min siam sak se Lawngtlai khawpui chawm nan a hneh 

hle dawn a ni. Tin, Rulkual khua hi NABARD atangin emaw SASCI atangin emaw pump sak 

ve theih hram nise; tui har em em leh motor-a chawi tur pawh awm lohna hmun a ni a, kan va 

mamawh em. 

Demand No. 30: Disaster Management & Rehabilitation 

Nikum June thlaah Cyclone Remal avangin Lawngtlai khawpui kan chim a, Pathianin min veng 

a mihring kan thi lo hlauh a ni. DC approach road pawh ka MLA fund-in ka siam a, light vehicle 

chauh a kal thei a, motor lian kal thei turin ngaihven ran a tul. Lonpuighat-ah APO dah nise, 

Chawngte atanga khaw 83 enkawl hi a hla lutuk a, Lonpuighat-a dah chuan Chawngte RD 

block area zatve aia tam a cover thei dawn a ni. Sorkar hmasaah khan in kang tawh phawt chu 

opposition leh ruling thliar lovin rangva bundle 4 kan pe thin a, khatiang ang kha tih leh dan 

awm se a tha hle. 

 

Demand No. 46: UD&PA 

Lawngtlai khawpui hi leimin area a awm kan ni a, UD&PA hmalakna hi duh aiin a tam lo deuh. 

Lawngtlai khawpui chhungte pawh hi UD&PA atang hian min hre ve deuh ta se la, ruahmanna 

te a kal chuan a pawimawh hle in ka hria.  

[A hun a tawp avangin microphone hmeh hlum sak a ni a.]  

DEPUTY SPEAKER :  Minute 12 kha kan ti si a, hmelhriat, thian tha 

pawh a sawi vak theih loh a ni e. Minute 10 atang khan kal laklawh tir tur a ni a. Tunah Lunglei 

North bialtu MLA zahawm tak Pu V. Malsawmtluanga i lo sawm ang.  

PU V. MALSAWMTLUANGA :  Pu Deputy Speaker, ka lawm e. I hming lam tawh 

hi chuan formal taka address che hi a dik ber tih ka hria a, mahse Mizote chu hming lam tawia 

inkoh ching kan ni a, 'Pu DS' tia koh mai che pawh ka rilruk rum rum a ni. Engpawh ni se, kan 

hun neih a tlem avangin lawmthu sawiin bul ka'n tan ang e. (Dy. SPEAKER :  I 

duh chuan lam sual nawk nawk mai rawh.) 

Demand No. 46: Urban Development & Poverty Alleviation 

Construction of LMC Complex Sazaikawn, Saikuti Hall Renovation, Construction of Sport 

Hub Hrangchalkawn, Construction of Market Shed Ramthar, leh Multilevel Car Parking at 

Thuamluaiamual-a hmalakna hrang hrang, a vaiin nuai 1,750 chuang man hna kan thawk thei 

hi Lunglei mipui aiawhin lawmthu ka sawi a. Chutah, ka bial chhunga Storm Drain siam tura 

min pektu Minister zahawm tak chungah pawh lawmthu ka sawi e. 

 

Demand No. 25: Public Health Engineering (PHE) 

Greater Lunglei Water Supply Scheme (GLWSS) hi kum 1995-a hman tan, kum 30 chuang a 

upa tawh a ni a. Tunah hian Minister leh Department-ten theihtawp an chhuahin, kum 30 dang 

pawh mipuiin rin tlaka kan hman theih turin ruahmanna an kalpui mek a, an chungah lawmthu 

ka sawi a ni.  

 

[Chawlh hun dar 4 a ri a,, House remtihna in sawi chhunzawm tir a ni a.] 

 

Tichuan, ka bial chhunga SASCI hmanga Haulawng khuaa tui pump siamthat hna leh Tlabung 

biala nuai 74 chuang man hna kalpui mek chungchangah lawmthu ka sawi bawk. Chutih rualin, 

Department-ah hian hna thawk tur kan indaih lo em em mai a, hei hi Minister tan pawh lu hai 

thlak tak a nih ka ring. JJM Mission hnuaia Thiltlang pipeline leh JJM pump chhiate hi kan 

MLA fund atangin nuai 10 chuang sengin kan han la ringawt a, a servicing leh hna thawh leh 

nan Department lamin min lo hriatsak se ka duh. Sorkar hmasa hunlaiin Chhipphir-ah work 

order awm miah lovin Link Road laiah nuai 10 chuang an lo ba a, chu chu ka fund atangin ka 

rul a ni tih hi record atan ka duh bawk. 

Demand No. 30: Disaster Management & Rehabilitation  

Tlangrama khawsa kan nih angin leimin hi kan tuar nasa em em a. State Disaster Response 

Force (SDRF) norms hi kan state milin remtaka ruahman a tul a, a bik takin Retaining Wall 

siamna turah hian norm awm se a tha hle. Zotlanga leimin, Lodge panna kawng tlabal leh 

Pangzawl, Khuanghlum leh thlanmual kawng intawm te hi Hnahthial DC-ah pawh kan thlen 

tawh a, khawngaihin min lo hriatsak se. 

 

Demand No. 38: Rural Development  

Lunglei mipui tan HPC-a min nghahna avang hian lawmthu ka sawi e. PMKSY, WDC 2.0 

hmangin Tlawng lui venna leh ruahtui khawlna (210 cubic metre) hna kum 2025-ah kalpui a 

ni a, leitha venna hectare 175 project pawh a lawmawm hle. Insak tanpuinaah target mi 3,897 

zinga 3,667 sak zawh a ni tawh a, Awas Plus 2024-ah mi 6,692 min pawmsak avangin Minister 

leh Department chungah lawmthu ka sawi. 

 

Chutih rualin, Bunghmun RD Block-a internet connectivity chak tawk lo leh Pangzawl-a 

BNRGSK Building (Rest House) cheithat ngaite min lo ngaihtuahsak se. Ramlaitui Kanghmun 

South-ah Tanky tha tak min pek avangin lawmthu ka sawi a. Rural Skill Training Centre hi 

chak taka kalpui chhunzawm zel ni se. Agriculture-ah FOCUS hmangin km 200 PCC-na tur 

hmuh ni mah se, km 19 chiah khawih a ni a, a bak lapse ta kha a uihawm hle mai. 

 

Demand No. 16: Home Department 

Aikal lak tihtawp a ni hi thangthar lo kal zel turte tana huaisen an chhuanna tur a ni a, ka lawm 

hle. Police lakna fair tak leh 'Year of Discipline' hnuaia fitness an kalpui pawh a lawmawm hle. 

Cyber Crime Police Station district tina din a ni hi Cyber criminal case tam tak hmachhawn 

mek tan kan tangkaipui hle dawn. Ruihhlo do kawngah hian vaibelchhe 1,047 man chhuah leh 

Operation Jericho kalpui tura hma la tu Minister leh NGO-te (YMA, YLA, MTP) chungah 

lawmthu ka sawi a. Lunglei District Jail pawh SASCI hmanga chei that a ni hi a lawmawm hle. 

Fire Station hi Lunglei lamin kan mamawh belh hle tih ka’n zep tel hram e. 

 

Engpawh ni se, kan Minister zahawm takte demand hi tha ka ti a, ka thlawp e. Ka lawm e. 

DEPUTY SPEAKER :  Tu nge han sawi leh ang? A vei lam atang hian in sawi 

dawn em? Aw le; tunah Aizawl West-I bialtu MLA zahawm tak Pu TBC Lalvenchhunga ilo 

sawm ang. 

PU TBC LALVENCHHUNGA :  Pu Deputy Speaker, ka lawm e. Ka hma Lunglei 

North bialtu zahawm tak khanin mi kha a rawn khei zeuh mai a, amaherawhchu a ni kha chu a 

thusawi kha a rinawm lehzualin ka hria a. Vawiin nia kan demand te a phurawm em em mai a, 

han sawi thui pawh a chakawm a, kan hun kan hre reng bawk si a, demand thenkhat han ngaih 

pawimawh em em leh han sawi ve ngei ka duh si te a awm a. 

Demand No. 25: Public Health Engineering  

Tun hnaiah kan Cost Estimation chungchangah sorkarin zir chianna te a han nei a, kha tiang 

khan SoR-ah innghat bur lova item rate contract system-a kal te kan zir te a ngai lian hlein ka 

hria a. Hei bakah hian ka bial chhungah khan Tlawng lui kama awm e ti lo chuan Sairangah 

khuan tui kan harsatna a rei tawh hle mai a. AMRUT hnuaiah khuan Water Supply Scheme 

kalpui mek a ni a, a rei ve tawh khawp mai a, hei hi rang taka min zawhsak theih hlan kan 

nghakhlel em em a ni. 

 

Demand No. 30: Disaster Management & Rehabilitation  

DM&R hi an che tha tak zetin ka hria a. Tun hnaiah Cyclone Remal-ah te a zawh hnuah te 

chhiatna hrang hrang Zoram kan tawrhna hmun hrang hrangah a mitigation chungchangah te 

pawh a niang, an hmalakna a fakawm ka ti a. 

 

Demand No. 38: Rural Development & Administration  

RD & A hi demand no. 13-na DP&AR nen hian han sawi kawp deuh ka duh a. Administrative 

Reform hi he sorkarin a kalpui nasa em em a. Department pathum zet amalgamate anih tawh 

hnu hian en nawn a ngai hlein ka hria a, vawiin thlengin post abolish emaw withering post a 

han declare belh kan nei miah lo mai a. Administrative reform bikah hian kum dik lo hi a tam 

em em mai a, sorkar hian ‘Voluntary Age Correction Window’ hi siam mai se la, thla ruk emaw 

kum khat emaw te hi han hawng se la, a hunlaia mahni duhthu ang ngeia correction siam duhte 

tana voluntary a siam hi han ni ta se la. 

 

Sorkar hmalakna tha ka tih deuh chu ‘Right to Public Service Act’ kan han tihah service eng 

emaw zat puan belah a han ni a, ka hriat sual loh chuan tunah hian service 171 vel niin ka hria. 

Amaherawhchu hei pawh hi en nawn ngai tak fulfill theih loh tur thenkhat hi a awm ni hian ka 

hria a, a taka kan tih theih chuan si loh chuan paper a mawi mai a ni. 

 

Special Allowances hi sorkar hnathawk te, sorkarin a inremchen kawnga hma a laknaah MLA 

te, Minister-te, tin Govt. Offical te pawh ni se Household M.R thlengin kan han tihbosak te 

pawh an awm a. All India Services kan state-ah mi 80 chuang teh meuh mai kan kawl a, hengte 

hi enge ni an special provision special allowances kan kawl hi Central pawhin a 2022 a tihbo 

tawh a ni a, anni hi kan la tibo ve thei lova. Heng hian vaibelchhe hnih dawn kan ei ral niin ka 

hria a, hei pawh hi inremchenna kawnga hmalaknaah chuan tih tlang theih ni se a duhawm hle 

mai. 

 

Demand No. 16: Home Department 

Home Department ah hian thil dang pakhat an hmalakna han fak vak ka duh viau a; kan lawm 

rih a, Law & Order situation-ah hma kan sawn tih a lang reng mai a. Chuta ka’n sawi ve duh 

chu kan bial chhung khu Aizawl West bial lian ve tak a ni a. Sairang lamah Police station kan 

nei a, chutih mek lai chuan Zonuamah khuan Outpost pakhat kan nei ve tleng mai a. 

Demand No. 46: Urban Development & Poverty Alleviation  

Aizawl West I hi hmasawnna Aizawl a bik takin thingtlang kan ti ta sa sa, thingtlang piahah 

Aizawl eng nge ni Sub-Urban Area deuh kan ni a, thanna tur chance a tam em em mai a. 

Mizoram Connectivity Railway leh Lengpui tlawhna tur hmanrua tha a awm a nih miau 

avangin khulaia te khu min ngaih pawimawhsak a urban planning hi felfai taka a rang lama 

min neihpui thuai thuai turin ka han ngen duh a. 

 

Eng pawh ni sela, Pu Deputy Speaker, vawiin nia heti zat mai Prof. Lalnilawma Minister 

zahawm tak leh Pu K. Sapdanga Minister zahawm tak te demand hi ka thlawpin a hmanna 

lamah uluk taka hman zui a nih zel theihna atan duhsakna nen ka thlawp a ni tih ka rawn sawi 

chhuak a ni e, ka lawm e. 

 

DEPUTY SPEAKER :  Tunah chuan Dampa Bialtu MLA zahawm tak Dr. 

R. Lalthangliana ilo sawm ang. 

 

DR. R. LALTHANGLIANA :  Pu Deputy Speaker, vawiin a kan demand sawi 

hi a pawimawh khawpin ka hria a. Professor Nitea thingtlang lampang department pawimawh 

ber changtu demand kan sawi dawn a. Chutih mek lai chuan Urban development lampang 

khawpui bik atan a hmalakna kan sawi dawn a, chutih mek lai chuan Mizoram a sawrkar 

hnathawkte chungchang a a key pui ber kan Home Minister ni bawk in a a chanvo te kan han 

sawi dawn a ni a. Kawng lehlamah chuan a pawimawh hle mai tihte kan sawi duh a. 

Demand No. 38: Rural Development & Administration 

RD chungchang hi kan sawi ang a hei Pathian leh mipui te zarah 1998 leh 2003 inkar khan ka 

lo la ve a, ka lung te pawh a leng ve deuhhlek a ni. Prof. Nitea ka nau ka tih ve ngawih ngawih 

RD-a Doctorate degree khatih hunlai khan a la hman chiah em ka hre lova. Naupang te si khan 

thiamna bik neiin a RD an chang hi ka lawmpui ve khawp mai. Thil hi a inthlak nasa khawp 

mai a, Aizawl khawpui te kha UD&PA a awm lova, LAD khan a ni vek mai a. MNF sorkar lai 

khan UD&PA hi din a ni ta a, vawiin ni ah chuan kan tu a te pawhin kan hriat lar em em mai 

department a lo ni ta a. 

 

Kolasib a SIRD (State Institute of Rural Development) kha building tha tak kan nei a, a lawmna 

te pawh program pawimawh tak neiin min sawm ve a ni tihte ka hria a. Farmer training hi a 

pawimawh a ni. Hei Pukpuiah Extension Centre kha kan nei bawkin ka hria a Thingsulthliahah 

nen. Khangte kha uar deuh deuh teh ang u. Thingtlang kan khai chhuah hian khawpuiin kan 

chhawr a ni. RD Scheme hrim hrim guideline hi a inthlak a inthlak a, a tam mai a. Minister-in 

min clarify se ka duh deuh. Tunhnai lawka kan zu inthlanna ve Dampa bialah te khan inthlan 

puan tawh hnu khan hnathawk kha an tam angreng a, State Priority Project a ni an ti a, unit 

ruling lam kha an vuan fur mai a work order kha. MGNERGS, ni za inhlawhna te pawh kha 

material component-te pawh kha rin ai khan an contract hnathawh nawk nawk mai khan ka hria 

a. PMKSY sum guideline mumal tak nei a ni a, hengte pawh hi kan bawhchhia em aw tih kha 

ka rilruah a awm deuh a. 

 

Block chungchangah, 28 a awm a, a lawmawm a. Dampa bialah khuan West Phaileng atanga 

Marpara hi 70 kms vel a ni a. Marpara te, Silsury te, hla tak Bangladesh border a mi ho hian 

Phaileng an rawn dawr a. A hla lutuk a ni, khulai te khu chu han dah ula chuan a fuh ngawtin 

ka ring a. 1999-2000 tih bawr vel a RD perspective plan kan siam kan implement hman tak loh 

ang chi hi ka rilruah a awm thar khawp mai a. Horticulture leh Agriculture hi link road lai tur 

ringawt a kan ngai hi a dik lovin ka hria a. 

Demand No. 13: Department Of Personnel & Administrative Reforms 

Sawrkar hnathawk leh CSS hnuaiah thawkte, MR-te, PE-te, sing hnih deuh thaw Mizoramah 

hian an awm a. A bik takin education-ah an tam ber ka ring a, a dawtah chuan health a nih ka 

ring a. Health Worker lak a ni emaw, nurse lak a ni emaw, zirtirtu lak a ni emaw, kum rei tak 

lo thawk tawh, 2020 bawr vela kum 26 lo thawk tawh, a ngai reng mai. 2024-ah hian 

regularization dan deuh te pawh kha in siamin ka hria a, hei hi tangkai taka kan hman, a nghaktu 

tan chuan rei tak a ni. MGNERGS hnuaiah rei tak lo thawk tawh te an awm a, heng hi 

regularization-ah hian an tel thei dawn em? Hlawh erawh hi chu an la tha vak lo niin ka hria a. 

Minister-in min han hrilhfiah sak sela. 

 

Demand No. 30: Disaster Management & Rehabilitation 

Cyclone Remal tuar kha kan bial tharah pawh hian an lo awm teuh mai a. Mahse an sawi dan 

chuan, chhawmdawlna vawiin thleng hian kan la dawng lo an ti vek mai a. Hei hi mumal taka 

khami Remal thlen kha a rei tawh khawp mai a, heng hi chu sorkar hian ngaihpawimawh a neih 

kha a that ka ring a ni. 

Demand No. 25: Public Health Engineering 

PHE-te hi kan sorkar lai khan kan restructure nasa khawp mai a. Tuna kan biala kan buaina ber 

chu ‘jack well pump’ function lohna hi a rei tawh khawp mai a, hengte hi en fel a ngai ka ti a. 

Climate change-te, forest lam leh heng PHE-te hi in coordinate that a that ka ring deuh a. 

Mizoram chauh ni lo, khawvelah tui harsatnate thil tam tak kan tawk mek a ni. 

 

Demand No. 16: Home Department 

Jail tawt lutuk avanga hmalakna kha a lawmawm a. Kanghmun-a police dah chungchang kha 

min lo hriatsak leh deuh ta ang la. MNF sorkar lai 1998, 2008 a battalion 4 kan lo lak ang deuh 

khan battalion ang deuhte hi a huphurhawm le, hei kan ram venhim a ngai si a. Indo-Bangla 

border-ah km 318, Indo-Myanmar-ah 404, a vaiin 722 km Interstate border kan nei. Vairengte 

lamah incident pawi deuh mai a thleng leh te kha a pawi ka ti khawp mai a. Ngampa tak leh 

inthlahrunna nei miah lo a kan ram chhung a tin 60 hmun an rawn vat ngawt hi chu kan 

ngawihsan a dik ka ring lo a, rang takin kan Home Minister pawh a chet ka duh khawp mai. 

 

Demand No. 46: Urban Development & Poverty Alleviation 

AMC inthlan hun kan pawt sei leh ta ngawt mai hi a chhan min hrilhfiahsak sela ka duh khawp 

mai a. Urban local body fund kan hmu tha thei lo khawp mai a, hei hi a pawi ka ti a Aizawl leh 

Lunglei khawpuiah. Well plan city, well plan town a ni lo hi a buaithlak a ni, bul han tan that 

leh hi a buaithlak tawh khawp mai a. Hengah hian in chim mai tur atana hlauhawm ang chi kan 

ngah em em a ni. Lei verh chungchangah hian MNF sorkar laia kan ruahmante kha eng nge 

kan thlen chin tak tihte khangte pawh kha ka’n khap tel duh hrim hrim a ni.  

 

Eng pawh ni sela, heng kan thil sawi hi a lawmawm ka ti a, ka lawm e. 

 

DEPUTY SPEAKER : Tunah Champhai ‘N’ bialtu MLA zahawm tak Er. H. 

Ginzalala i lo sawm ang. 

PU H. GINZALALA :  Pu Dy. Speaker, ka lawm e. Inti senior deuh chin hian kan han 

sawi tan chu a nia. Pu Dy. Speaker, i veilam amite hian aikal kha an rawn sawi mawi deuh tlat 

mai a, hei hi a tih chi loh khawpin ka hria a, tun ang hun tawhah hi chuan sawi hi a hun tawh 

lo a ni. A pawi khawp mai, hetia aikal kan inlak siak kha chuan a zel a zel ang a, UDC-in a ti 

ang a hetah SDO in a tichho leh ang a, a tawpah nangni leh keini pawn aikal kan lak mai a ngai 

dawn a nia. Hetia kan tih kan tih chuan keipawhin kan nu hi kan rawn tir mai dawn em ni Pu 

Dy. Speaker. Helaiah hian ka rawn thut tir mai dawn em ni? Chuvangin, a tih chi loh a, heihi 

chu sawi mawi chi niin ka hre tawh lo a. 

Demand No. 46: Urban Development & Poverty Alleviation  

A hmasa berin UD&PA lam Minister concern in min lo hriatsak atan a ka duh em em chu—

hmanah pawh ka lo sawi tawh a. Specialist-a kan chhawrte, UD&PA hnuaia mi, anni ho hi kum 

10 chuang kan chhawr tawh a ni. A thiam pawh an thiam khawp mai. Ka zawhna pawh min 

chhanna ah khan min chhan sak tha khawp mai a, “An chungchang kan ngaihtuah tawh ang”, 

ti khan min chhang a ni a. Tunah hian eng nge an chungchang a thlen chin tih hi ka zawt duh 

a. Assistant DUDO-ah te hlan kai thei sela chuanin UD&PA establishment pawh hian a that 

phah viauin ka ring a ni. 

 

Champhai ah khianin CHANEM building kan nei a, khi khi siamthat kan tum viauin ka hria a, 

a lawmawm ka ti khawp mai a. Khitah khianin Guest House-te leh MLA, a bik takin member 

zahawm tak, Pu Clement-a te nen te pawh kan thlen theihna tur MLA Hostel angreng deuh te 

pawh a ni ang chu, chung thleng te paw’n min siam sak thei sela chuan a lawmawm ngawtin 

ka ring a. UD&PA hnuai aṭangin side drain-te leh kawngpuite pawh min siam sak dawn ni te 

pawhin ka hria a, theihtawp min lo chhuah sak sela. Tin, CCTV-te pawh Champhai khawpui 

chhungah hian kan mamawh khawp mai. 

 

Side drain chungchang hi a ni a, tuna kan side drain hi a inhnawhkhat deuh burin ka ring a ni. 

Polythene nen, bur chi hrang hrang nen. Side drain enkawltu hi kan siam a ngai a ni. Kan 

privatise a ngai a ni, nobody’s child kha somebody’s child-a kan siam a ngai khawpin ka hria 

a. PPP mode emaw khatiang zawnga side drain hi kan enkawl a hun tawh hle a ni. Dumping 

Ground hi khawpui pawnah khawi emaw remchang laiah siam ila UD&PA ang te pawn a ni 

ang chu, chutah leivung paih char char ila, space hi resource a ni mek a ni. 

 

Demand No. 16: Home Department 

Home Department-ah ka’n lut chho anga. Hon. Minister hnenah pawh ka lo sawi thin chu 

Champhai Vengsang tan bazar hmun tur hi kan nei lo a ni. Tuna Champhai Vengsang Police 

Station ram hi kan han dil chhin a, kawngpui an han laih thlaka, bazar tha deuh mai sak theih 

a lo reng a. Kha kha kan han dil nawn leh a, theihtawp min lo chhuahsak selangin. Champhai 

ah khianin IR Forward Headquarter hi awm thei selangin. Hnahlan police Beat post hi tunah 

hian kan indaihlo khawp mai a, Beat Post mai niloin Police Station puitling ah hianin min hlan 

kai sak thei sela tih hi ka duh bawk a ni. Traffic Police lam hian Aizawl khawpui chhung a 

motor khu dum luih luih hi an man chat chat a ngai a, hei hi kan tih tawp a ngai a ni. Ngopa 

police check gate-ah khianin Manipur aṭanga lo lut, pawisa lo khawn hi a awm deuh tlat nia 

hriatna ka nei a ni, hei hi hriat a ngai a, action lak ka’n rawt bawk a ni. Halpuah hal 

chungchangah kan khapa kan tifuh khawp a, kan hlawhtling em em mai a ni. Amaherawhchu, 

minute 20 or 21 lek kumthar zanah a lawm nan phalsak ila, designated place siam ila, khatah 

khan tourism lam promote nan te pawh hian a tha dawn mang e. Amaherawhchu hei chu kan 

hotute ngaihdan dan hi ka tawm tlat a ni. 

 

Demand No. 30: Disaster Management & Rehabilitation 

Ka bial chhung Aiduzawl khua ah khianin, Khawzawl district a ni, an veng chhak lamah 

kawngpui hi a bal huam mai a. Hei hi pitar pakhat thih phah tawh nghe nghe a ni. Hei hi siam 

that vat angai ka ti a, ₹5 - 6 lakhs lek te pawhin siam that theih a ni. Chuvangin a concern 

Minister khanin min lo chhinchhiah sak sela, kawngpui bal siam that a ngai. 

 



 

 

Day 15, 11th March 2026 (Wednesday)  

Demand No. 25: Public Health Engineering 

PHE department hianin theihtawp min chhuahsak a Hnahlan ah khian Sub-Division min lo 

dinsak a ni. Hmanni lawk khan kan hawng a ni, kan lawm khawp maia, khawtlang mipui te 

pawh kan lawm tlang a ni. Vaikhawtlang Water Supply Scheme SASCI hnuaiah ₹7 crore in an 

rawn siam a ni, hei hi Hnahlan Sub-Division hawn lawm nan min pe thei ula kan duh hle a ni. 

Vaikhawtlangah khian PHE anga hmalakna hi ala awm lo viau in ka hria a, JJM ah pawh an 

lut phak lo. Tui an harsa khawp mai, hei hi chu Sub-Division thar hna atan te pawh min khilai 

ula. Champhaiah khian tui kan harsa khawp maia tunah hian kan khawl hi a chau ve deuh tawh 

bawk a. Kar hnih ah hian vawi khat te an rawn sem thei a ni, hei hi min lo hriat sak selangin 

Ngurvapar te pawh khuah puitlin thuai thuai a chakawm tawh khawp mai. 

 

Demand No. 38: Rural Development & Administration 

RD lamah innovative project tuna kan sawi kan sawi hi an han ti puitling tep ania, Mizoramah 

a nih loh deuh pawhin tuna kan sawrkar a hmasa ber turin Ngaizawl Rainwater Storage dam hi 

tunah hian kan khuap zo tep a ni. Hei hi kan tih puitling thei chuan kan sawrkar tan pawh model 

a tling dawn a ni. Hnahlan RD Block thar hi kan han rawt a ni. Champhai CHANEM Building 

ah khian incubation centre kan lo hawnga kan sawrkar tirh atangin, tunah hian kan hmang 

tangkai khawp mai a, Social Welfare lam atang te pawhin, hei hi RD lam atanga training ang 

chi reng reng te pawh hianin hei hi han hmang tangkai ula kan duh a. ‘Village Reorganization 

Policy’ kan ti dawn nge ni? thingtlang khaw te reuh te te sawikhawm dan tun hmaa by force-a 

kan sawikhawm ang kha ni lovin economic pull-in sawikhawm dan hi kan neih a ngai, 

attraction centre hi kan neih chuan thingtlang khaw te reuh te te in a zar an zo dawn a ni. 

[A hun a tawp a vangin a microphone hmeh hlum sak a ni a.] 

DEPUTY SPEAKER : Tikhan sawi tur kan awm tawh lo em, kan sawi thawkhat 

tawh a. Kan LoP kan sawm tawh mai dawn a mi. Aw, tunah kan Leader of Opposition ilo sawm 

ang u. Pu Lalchhandama Ralte. 

PU LALCHHANDAMA RALTE, OPP. LEADER :  Pu Dy. Speaker, ka lawm 

e. Hei, vawiinniah kan Minister zahawm tak tak pahnih Pu K. Sapdanga leh Prof. Lalnilawma 

te Demand kan han sawiho a ni a, a lawmawm hle mai a. Kan minister ho ah pawh an bulah 

awm nuam leh thahnemngai friendly tak mai an ni a, an Demand kan sawi pawh kan phur hlein 

ka hria. An Demand-ah hian Pu K. Sapdanga hi Budget pumpui atangin 7.60%, Prof. Nilawma 

10.68% a ni a, budget-ah pawh an share pawh a lian tha khawp mai, sawi tham hle a tling ve 

ve in ka hria a, a hmasa zawkah a kum naupang zawk. Pu Dy. Speaker, ka bula i sawi thin dan 

ang khan a ni milar TV serial lamah pawh lang thin ang deuh i tih thin kha, a ni hi ka’n sawi 

hmasa ang aw. 

Demand No. 25: Public Health Engineering 

PHE-ah hian revenue expenditure 89.03%, capital expenditure 10.97% vel a ni a. Kum kal mek 

pawisa dil belh en in outstanding debt leh legal compensation atan nuai 7939.64 hmuh a ni a, 

payment ngai a tam hle. Infrastructure & asset object head 73-naah khan RE 2025-26 anih laiin 

Budget Estimate-ah 3,013.16-ah a tlahniam daih mai kha mak ka ti. Tui pump-na tur sum, cost 

of energy for pumping atan khan RE-ah nuai 13853.34 anih laiin BE-ah nuai 7500 chauh a 

awm. Tui pump dan technology thar gravity te, solar te hman avangin method thar expensive 

lo zawk kan hmang dawn emaw ni aw? JJM scheme-te a tha kan tih rualin a lasting dawn lo 

emaw ni chu aw tih tur a ni a, maintenance-ah sum lian zawka kan dahbelh loh chuan 

contractor-in maintenance period a zawh hunah burden lian tham a lo piang ang. Tuichawng 

bialtu in Chawngte khua a sawi angin, tui ngah mahse semtu tur awm loh avangin mipuiin an 

chanvo an chang lo. PHE bakah RD & Administration kawngah hian convergence-in source 

tha zawk neih nan hmalak a tul. 

 

Demand No. 30: Disaster Management & Rehabilitation  

Salaries & Wages-ah 7.36% chauh a ni a, bak zawng Relief & Rehabilitation atan a ni a, a 

lawmawm hle. Mitigation Fund hi khawpui leh a chhehvelah kan pe deuhva, Notified Town-

ah te, Rural Area tak takah hian Mitigation Fund te hi kan hmang mang lo. Thingtlang bialtute 

tana Mitigation fund hmu thei tur leh hmuh theihna tur guidelines te in hriattir hi a tha. 

 

Demand No. 38: Rural Development & Administration 

RD block tih belh hi House Leader ngei pawhin a vei a, India ramah rural development hi block 

based-a kal a nih avangin kan lungrual a ngai. Autonomous district council-a let leh kan tih 

pawh hi sorkarin address ni selangin. PWD-in a cover loh thingtlang bialtute kawngah RD 

minister hian min address sak se. Unauthorized Village hi Southern part of Mizoramah a la 

awm, zir chiang ila, hnawhchhuah theih a nih chuan ti fel ila. A nih lohva awm tawh a nih 

chuan, regularized dan tur zawn loh chuan he ram tan a him lo. 

 

Demand No. 13: Department Of Personnel & Administrative Reforms 

MPSC Civil Service Examination result fel hlel lo awm thei kha sorkar ngaihdan leh siam that 

a ni tawh em? MPSC time slot a khat em em a, MSSSB kan thiat ta bawk si a, khatiang ang 

deuh kha siam a tul lo maw? Service regularization CSS leh NHM hnuai a mi te hi tehkhawng 

strict mah mah lutuk a, relaxation tam thei ang bera kan tih a tul. School Education Inspecting 

Officer-te hi Mizoram Education Service ang bik hi Organised Service siam sak ve a, mumal 

zawka an kal hi kan ram hian a mamawh. 

 

Demand No. 46: Urban Development & Poverty Alleviation 

Aizawl khawpui Municipal inthlan hun kan in sawn rup rup mai a hi mak ka ti, Democracy nih 

phung tur bawhpelh awm hi State Commission hian a rawn che u em? AMRUT 2.0 sum leh 

pai lo chhuak kha lawmawm a, Durtlang side lampang chei chhoh mawlh mawlh a ni a, khilai 

project khi engtihah nge zawh a nih dawn? Notified Town tehkawng hi khaw khatah engzat 

nge awm tur? 

 

Demand No. 16: Home Department 

Police 3,000 chuang fe ruak a hi kan address uluk deuh a, recruitment dan tur a awm thei ang 

em? Saipum Village Council II ten tuna harsatna an neih mek a chu Mizoram ramri chhung 

ngeiah tin 200 bawr vel Assam lam atangin an rawn vat a, he sorkar hi mutthluk loh ka duh. 

Buarchep duty post, Vaireng te, Sihpui zau te, hmun thenkhat kan khar a, Assam Police ten 

patrolling te an nei a, min rawn tihthaih tan leh tawh. New Vervekah-ah sipai an awm thin a, 

tunah chuan pakhatmah an awm tawh lo, ruihhlo lokalna hmunpui a nih avangin check post 

dahsak a tul. ILP chungchangah, Rail a lo thleng a, hnamdang an lo kal a, ILP monitor danah 

hian sorkar hian hma nasa zawkin la leh hram hram se. Assam nena ramri chungchangah 

dawhkan khat kilin in biakna nei fo a, in biak leh hun tur eng tik nge? 

 

Pu Deputy Speaker, heng kan Minister zahawm tak tak pahnih te demand kan sawi hi lungrual 

taka kan pass ka duh a, sum leh pai awm chhun ang ang te dik tak, fel tak, tha tak a hman a nih 

ngei theihna tur pawhin duhsakna ka hlan e. Ka lawm e. 

DEPUTY SPEAKER :   I birthday a ni bawk a, off nachang kan lo hre lo 

a ni. Tunah, kan House Leader in sawi tur a neihte sawi turin ilo sawm ang. 

PU LALDUHOMA, CHIEF MINISTER :  Pu Deputy Speaker, Home Department 

atang hian tawi te te in ka’n chuk lawr ang a. 

Demand No. 16: Home  

Tukinah khan media-ah BSF, Mizo tlangval te tana kan zuk dil chhuah kha, Mizo ni lo, 

residential certificate nei si, mi 8 an lut ve a ni tih kha Pu H. Vanlalruata khanin a rawn ziak a, 

a viral chho ta a. Chu chu kan MSU lampang te pawhin an lo ngai pawimawh a. He lai hi han 

sawifiah lawk ka duh a. Staff Selection Commission hi recruitment rawn ti tu ber an ni a, BSF 

kher lo pawh hi an rawn ti hlawm a. Tah chuan, mi 8 mai nilovin mi 25 hian residential 

certificate neiin, a tam ber chu Mualveng, Tlangnuam an in ti a ni. Chu chu tun maia thil han 

hriat thar ni lovin, kum 2024, June thlaah daih tawh khan FIR hi thehluh a ni a, khami an 

residential certificate lo pe chhuaktu ni a an puh ADC, Aizawl DC Office ami te ngei khan 

Aizawl Police Station-ah FIR an thehlut a. An han investigate ngat ngat a, khawtlang hruaitute, 

local council hruaitute leh a veng mite nen an han dap an han dap khan, khang mi 25 te kha an 

awmna hriat a ni ta lo a ni. Tlangnuam ah pawh an awm lo a, hmun dangah pawh an awm 

chuang lo a, forge documents hmang khan certificate kha…  

 

[Interruption]  

 

(Pu Lalchhandama Ralte: Law & order kengtute’n an hnawh chhuah dawnin a tih hleihtheih 

loh.)  

An lo phuah chawp a ni tih kha hriat a ni a. Chu chu Staff Selection Commission-ah hian hriattir 

leh niin anniho kha an hna atangin an ban ta vek a ni tih report kan dawng a ni. 

Tun hnuah hetiang hi a awm zel tawh loh nan kan fimkhur tlan a ngai em em mai a. Tuna 

Territorial Army lak turah pawh kan sorkar hian department te mai bakah kan MLA zahawm 

tak, Lt. Col. Clement Lalhmingthanga hi lo buaipui turin, tlawmngaia in-charge turin kan dah 

ta ringawt mai a, an [Aadhaar Redacted] tih vel mai ni lovin, ration card thil tel vek turin kan 

demand ta nghe nghe a ni, hetiang a awm leh tawh lohna tur hian. Ration card a tel kha chuan 

an identity kha a chian leh zual zawk dawn avangin tiang chuan kan ti a ni, lo in zeh ruk hram 

hram tum, document diklo te nena hma lo la thin hi vensen a ni lo a, mahse, bengvar tlang ila, 

kan chhui chhuak zel dawn nia tih kha ka sawi hmasa duh a. 

Ramri chungchangah, Saipum VC II area chungchangah, Zunzam Camp vel bulah Bru hovin 

tin 60 vel lai an vat tih kha vawiina kan hriat chauh a ni a. Engtizia nge ni Saipum VC te pawh 

hian khatiang thil thleng te chu sorkarah hian, DC hnenah te emaw an lo hrilh vat vat loh ka ti 

a. Kolasib DC te pawhin an hre hauh lo mai a ni.  

[Interruption]  

(Pu Lalchhandama Ralte: Pu Deputy Speaker, Mauchar ni lovin, Saipum II a ni a. Hei DC 

hnena an lo thlen thlapna zawk copy kan dawng a ni, Home Minister pawhin a dawng mai thei. 

DC, Kolasib-ah an lo thehlut tawh e.)  

Vawiinah a nih ka ring kha kha, vawiin thil a ni a, tunah DC leh SP hi a hmunah an thang mek 

a, signal te a tha lo a, chuvang chuan report hi an rawn la thehlut lo a, a hmunah an han kal 

phawt mai a, chin chang chiang zawkin an rawn thlen ang a, a tul dan angin hei chu kan bawhzui 

vat ang a. 

Demand No. 13: Department Of Personnel & Administrative Reforms 

Aw le, Pu Speaker, DP & AR-ah khan aikal sawi hnawmna deuh leh tih leh loh mai han rawt 

thuak thuakna kha a awm deuh a, India ramah hian khawiahmah aikal hi an la lova, Mizoram-

ah te chauh hian a nia. Tin, dan behchhan tur hi a awm miah lova, chhunhan pakhat pawh a 

awm lova ni aikal lak theihna tur hi India ram danah hian. Hei hi chu dan lo a nih avangin 

Sorkarin tih that a tum a, a ti tha mek a, a zia awm viau tawh a, a inhnukdawk leh zawng deuh 

emaw a dul deuh zawng emaw a kan rorelnaah hi chuan sawi loh hi a tha mang e aw ka’n ti 

deuh a. Tin, MPSC a tun hnaia hna an lak chungchang kha, amah ber kha a in-withdraw a, a 

lut chuang lova, amah kha a bang thova, sawi tam ngai lovah ngai ta mai ila a that kan ring a. 

 

Demand No. 42: Urban Development & Poverty Alleviation 

UD & PA-ah hian kan lut chho leh ang a, kan Home Minister hmalakna inkar leh thawhtanah 

Pu Speaker tluang tea kan kal chuan kan Session a zo tawh dawn a. Chumi tuk thawhleh zingah 

chuan bul kan tan tawh dawn a, Assam Rifle ramah kutthlakna hi, tuthlawhpui nen kan chek 

tan dawn a ni. Kawngpui Extension hi kan thawk nghal tawh dawn a, a chhungah sawn Vanapa 

Hall lian tak kan sawn phei dawn a. Tin, tuna Assam Rifle Area kan han tih helai bik a hi a 

hmun dang tel lo hian, helai kan han kawh ber a hi Lammual Area ti mai ang, hemi a 100 a 60 

hi Green Area-ah siam kan tum a ni. 100 a 40 erawh hi chu thil tul eng eng emaw 

lohtheihlohvah awm ve se lang tih a ni a. Chumi atan chuan kan NGO te leh Political Party 

zawng zawng fawmkhawmin Advisory Committee kan din a, chumi ina kan rel chu a ni a, 

chutiang chuan hma lak a ni dawn a, hetianga kut kan han thlak tan thei tur hi a lawmawm kan 

ti a. 

 

He laiah hian ₹1,53,56,00,000 hi tunah hian kan han dah phawt a, sawlai a zualpui kut han 

thlak hmasakna tur, dah tam teuh khan kan thawk hman chuang lova, chuvang chuan kan 

mamawh ang zel khan pawisa hi chu kan pek belh mai dawn a ni. Tin, tu tuten emaw sawlai 

chhung saw an rawn dil leh thin a, Kohhran ang te, pawl ang te pawhin dilna a lo lut leh thin 

a. Amaherawhchu, Advisory Committee hnuhnung ber khan eng dilna mah hi pawm tawh loh 

tur, engang dilna pawh lo lut leh se langin agenda-ah rawn chhawp tawh reng reng suh u min 

ti a. Chuvang chuan sawlai saw dil thiang tawh lo a ni, chu chu mimal leh pawl zawng zawngin 

lo hria ilangin, rawn dil pawh awm mahselangin agenda-ah kan put up dawn tawh chuang lo a 

ni, tu tan mah han pawhhek kha kan phal tawh dawn chuang lo a ni. 

Demand No. 25: Public Health Engineering  

PHE ah hian han lut ila hei tun lai hian Kuthnathawk Group-ah hianin kan sawi khawm thin a, 

tuna thing thangduang an tih Paulonia hi an fak khawp mai a, kum khatah 30 ft te a tling thei 

a, chu chu zai atan hian a thatna chu a chang miah lova, ruahtui a dawn loh chuan a tlo em em 

tho mai si a, a zang bawk si a. Rain Water Harvesting uar tur hian mipui hi uar tak hian inzirtir 

ila, mahni bial theuh hi thingtlang ani emaw khawpui chhung a ni emaw, ruah tam tawk 

Pathianin min pe a, a khawlna kan neih tam loh vang mai a tui harsa kan nia, a khawlna hi chu 

nei ilangin kan harsa dawn lo a. Tin, an Budget chungchang te kha kan han sawi a. PHE hi 

‘committed liability’ kan tih ngah ber Department kha an nia. Officer-ten an thuneihna an hman 

sual avanga lo thleng a ni tam tak hi, Politician te mawhphurh hi a ni em em lo. Kum 3 chhungin 

PHE-ina ‘committed liability’ an neih hi kan term chhung hian rulh zawh hman hram tumin 

tunah hian hma kan la a. 

 

Demand No. 38: Rural Development & Administration 

RD & A Department chungchangah hian, RD block chungchang kan sawi nasa a. District ai 

chuan RD block hi sin mawle mipui hian an mamawh ka lo ti thin a. District constituency tinah 

hian RD Block hi awm thei se chuan duhthusam a ni a. Nikum May ni 15-ah daih tawh khan 

Committee kan lo din tawh a ni. Sikkim-ah takngial pawh RD Block 33 an nei a nia, keini aia 

te daihah. CADC hi LADC hnuaiah min dah bik a, a tih kha thil awmzia chu hetiang hi a ni a, 

15th Finance Commission Grant hnuaiah khan GPDP hi a siam a, E Gramswaraj portal-a 

upload niin Plan and Estimate siam leh supervision buaipui turin District tina RGSA scheme 

hnuaiah DPMU din a ni ta a ni. Sixth Schedule-a kir leh re-introduction a kha kan Opp. Leader-

in a rawtna kha keini tun term ami hi a tithei tur kan nih hmelin ka hria a. Heng kan Minister-

te pahnih demand hi lungrual taka kan pass theihna turin kei pawhin ka rawn thlawp e. Ka 

lawm e. 

 

SPEAKER : Aw le, a lawmawm e. Minute 10-in dar 6 a la ri lo va. Engnge House-in 

kan duh dan? 

 

[Minister pahnihte thusawi windup tur a la awm avangin, House duh angin zanriah eikham 

dar 7-a lutkhawm leh turin sawihona tihtawp rih a ni a.] 

 

[7:00 pm] 

 

SPEAKER : Tunah chuan Minister zahawm tak Prof Lalnilawma, kan sawihona te 

wind-up turin kan sawm ang a, hrilhfiah ngai a tih te a demand te House ah pass rawn dil nghal 

sela, i lo sawm ang u. 

 

PROF. LALNILAWMA, MINISTER : Pu Speaker, ka lawm e. Vawiina kan 

demand sawihona hi a lawmawm ka ti a, kan han sawi liam liam hlawm a, mi 23 in kan demand 

min sawipui a, an chungah khan ka lawm takzet a ni Pu Speaker. Chutihrual in kan sawina eng 

a tanga rilru a lo lang ta ber chu thil chak ber ka nei a, ka chak ber chu hei hi a ni. Zing a tanga 

an han sawi zawng zawng kha, a Department ang zawng leh a sorkar ang zawng pawn 

tihlawhtling thei vek ila, sum leh pai ah intodelh thei ila a va nuam dawn em. Hetiang ti thei 

dinhmunah chuan ding ila a va chakawm em tih kha ka rilru ah a lo lang a. Eng pawh ni se, kan 

tlin tawk tawkin kan bawhzui zel ang a, theitawp kan chhuah zel dawn a ni. 

  

Member 23 ten an sawi kha List of Buisness atanga a chhanna department lamin an rawn 

buatsaih hi a chhah ang reng a, hei hi chhang vek dawn ila darkar 2 vel a ngai ang a. Chuvang 

chuan, Pu Speaker, hetah hian a note tawi te te ka chhinchhiah tho a, hei hi eng emaw a 

pawimawh zual bika kha ka rawn tarlang ang a. A bak duh kan awm chuan a ziakin kan inpe 

thei a ni tih kha Pu Speaker, min lo hriatsak ta la a tha ang e. 

  

[Pu Lalrinsanga Ralte Zawhna] 

Pu RS-an ‘duhsak a phu’ a rawn tih kha a lawmawm ka ti a. RD Block hawn belh pawh kha 

kan han sawi kan han sawi a, tun term chhung chuan Budget Session kan neih apiang hian RD 

Block hi a rawn ri dawn tih ka hria a, kan mamawhna pawh a sang a. Tuna kan dinhmunah 

chuan a Committee pawh kan din tawh a, hma kan han la tan a. Amaherawhchu, census lam 

hian ‘2027 thleng chu RD Block boundary ho hi lo tidanglam suh u, census kan nei dawn a”, 

an tih a vangin kan chawl leh rih a. Kha kha census te han nei zo ila, ‘lo nei rih suh u’ tih te 

kha a tawp hunah chuan kan chhunzawm leh ang a. Amaherawhchu, tun term chhung hian kan 

mamawh ang zawng zawng hi chu kan hawng seng dawn lo. Mahse, theihtawp kan rawn 

chhuah ang e, Pu Speaker. 

  

BDO Office thuamchak te, PHE Vairengte, Bilkhawthlir tih te, Vairengate ah hian AMRUT-2.0 

hmangin hma kan han la chho mek a, hengte hi han la zo ta ila, kan la hmabak hote kan la thlir 

ho zel dawn nia tih a kha. 

[Pu K. Hrahmo Zawhna] 

Tin Pu Hrahmo, Palak bialtu zahawm takin a rawn sawi, “I dinglama mite, i veilama mite in ti 

ziah a” a ti a; ni e, kan lo tisual ve deuh te pawh a ni ang. Ka rilru a lo lang ta chu, a laia mite, 

nangma zawna mite kha, ‘anni ho bik hi chu’ te ti ila a tha awm e.  

 

Tichuan, Panchayat Bhavan chungchang kha; ni e, Pu RM Chakma pawh khan a rawn sawi a, 

Panchayat Bhavan hi dilna kan dawng hnem khawp mai a. Amaherawhchu, kumkhatah hian 

40 vel bak kan inpe thei si lo va, Central atanga kan sum dawn pek a nih a vangin a tahtawlin 

kan inpe zel a. A tawp lama la dawng lo ho kha chu in dawng teuh zawk dawn tih kha min lo 

hriatsak se a tha ang e, Pu Speaker. 

  

Tichuan, a rawn zawhna VB-RAM G chungchang kha ‘engnge sorkarin a ngaihdan’ tih kha, 

keini chu han sawisel thei pawh kan ni lova. Centrally-sponsored scheme a nihna ah a Ministry-

in a rawn duang a, Parliament-ah Act a passed a nih avangin kan ti chho tur a ni mai dawn 

lawm ni? Chutihrualin, a sum leh pai ah chuan state hian sen belh tur a nei nual ang tih erawh 

chu nakin ah ka rawn present hun ah a rawn langin kan ring a. A then chuan ‘RAM tih a tel 

avang khan kan hlau deuh niin ka hria. Pu Speaker, thil hlauh tur a zirtir zawnga kan kal chuan 

hlauh tur hi a tam lutuk. RAM a nih a vanga engvangin nge Mizoramah kan hlauh ang leh tih 

zawk a hi, a RAM lampum a hi kan buaipui zawk tur a ni dawn lawm ni tih zawk a kha kei ka 

rilru ah chuan a lang a, ti lai te chu ni ta se. 

  

 

[Pu Jeje Lalpekhlua Zawhna] 

Tin Pu Jejea’n a a bial a rawn sawi pawh kha kan lo chhinchhiah ang a, theih ang tawkin. Hetah 

hian MINECO bikah nikum lama kan sawi tawh Rain-water Harvest kha UIDF atanga tih tur 

a ni a. A scope kha tlem kan tihdanglam avangin Finance ah kan thlen a, Finance lamin New 

Development Bank ah a thlen leh a. A loan kan lakna tur te, min finance tu tur te hnenah khan 

kan thlen leh a, an chingfel thawkhat tawhin kan hria a, kan tan thei thuai dawn e.  

 

Tichuan, a bial chhung khaw hrang hranga tui harsatna project te pawh kha, a funding source 

hrang hrang kan zawn a ngai tih kha min lo hriatsak se. 

  

Tin, VVP huam tel loh khua ho kha kan rawn zawt nual a, tunhmaa BADP cover area ho bial 

hrang hrangte kha rawn sawilan a ni bawk a. Tunhma khaw 302 ni thina kha, khaw 109 chiah 

tun VVP-2 (Phase I) bikah chuan min cover dawn a ni. Hei hi a department pawhin kan hriatsa 

a ni lem lo va Pu Speaker, khaw 109 kha, ‘heng hi a list a ni e’ tih tawpin Ministry of Home 

Affairs khan min rawn hrilh a. Tichuan, Delhi kan zin remchan lai khan kan zu zawt a, “hei hi 

engatinge khaw 302 ni thin kha VVP a nih tak avanga khaw 109 chauh in rawn tih le; tute nge 

hemi list hi rawn siam le” tiin kan zu zawt a. Anni chuan, “hei hi Border Security Force ten 

hnen atanga kan lak, tun phase a tan a ni a, a dang ho hi nakina budget awmdan a zirin tun 

phase bika 109 te hi chu tuntum atana budget allocation mila kan rawn thlanchhuah a ni e. A 

dang ho pawh a tahtawlin a la rawn kal zel ang” tih kha a ni a. 

 

[Pi Baryl Vanneihsangi Zawhna] 

Tichuan Pi Baryl-in a rawn sawi zawng zawng kha chu kan sawi seng lo ang a, a rawn zawh 

pakhat ka rilrua rawn dek zawr, ka nak rawn zen zawr pakhat a awm a, chu chu “Ni 100 

Inhlawhna atan 20% te, 25% te hi a hma khan sawi rik a awm a, tunah hian sawi a la awm em” 

tih kha a ni a. Tuna kan thupui berah chuan Pu Speaker, “keini lam atang chuan percentage 

engmah ka rawn hauh dawn lo a, a hna hi tha rawh se” tih a ni. “A hna a that loh chuan, tu 

pawn thawk rawh se final installment kha pe reng reng suh u” kan ti a chu chu BDO-te kan 

instruct dan a ni, Pu Speaker. 

 

Tichuan, SDMF te kha chu demand kan sawi pahin kan rawn tarlang tel zel ang a. “BDO-te 

pawh kan phone khat a an khua te pawh a har deuh tawh” tih te kha a awm a; tul lovah hi chuan 

kan phone lem lo keini chuan.  

 

[Pu T. Lalhlimpuia Zawhna] 

Pu Mahlima rawn sawite pawh kha nakinah a rawn tel vek dawn a. Chuvangin, pipeline an 

phum tuna kal mek saw a niin kan ring deuh a. Pu Speaker, chak takin hma kan la chho a, 

krimas-ah pawh khan kan chawl lo a ni. He pipeline hi a kal chho zel a, kan lo bawhzui reng e. 

 

[Pu Ramthanmawia Zawhna] 

Tichuan, Pu Papuia, East Tuipui bialtu zawk khan lawmthu a rawn sawi a, a lawmawm khawp 

mai a. “Khawvelah hian Tiau tui pump hmasa ber kan ni ang” a tih te pawh kha a dik a. Chutah 

chuan, “BADP khuaah khan tunah chuan VVP ah khaw 6 chauh kan nei a” a ti a, a cover mai 

turah ngai ta ila. Staff indaihlohna te pawh a tira ka rawn sawi ang khan, hetiang hi fill up thei 

dinhmun ah ding ila a va nuam awm em! Chu chu ka chak ber a ni tih kha min lo hriatsak la 

Pu Speaker, a tha ang e. 

 

Tichuan, a rawn sawi a; Ruahtui khawl hi kan ngaihven tam a ngai ta. Ka bialah khian Maite a 

awm a, chutah chuan tuikhuahna tur mumal deuh hi a awm ve a, nuai tam ngai lovin nuai 40-

50 velin a khuah theih ta a. Entirnan: a crore tel kan sawi ta a tuikhuah-ah chuan, khang kha a 

ngai lo, khang khuah theihna a awm chuan. Khi pawh khi RD Scheme hnuaia Ni 100 Inhlawhna 

hmangin khuah kan tum a; kan han khuap chiah mah ang a, kha kha gravity-in Maite khua kha 

a chawm thei reng dawn ta a ni. Furah a khat leh vek ang a, a chawm char char ang. Khatiang 

kha Pu Speaker, mahni bial ah a awm chuan rawn identify teh u. Tang ho ila, khatiang khuahna 

kha i zawng zel teh ang u. 

 

[Dr. Lorrain Lapekliana Chinzah Zawhna] 

Tichaun, Pu Lorrain-a rawn react-na te pawh kha a awm a, Sangau tui harsatna te, Cheural 

pipeline hlui tawh lutuk thlak ngaite, khang ho pawh kha kan lo hria a, a tah tawlin kan lo 

bawhzui zel ang e.  

 

[Pu RM Chakma Zawhna] 

Tichuan, hetah hian Pu RM Chakma khan, ‘inclusive development hi kalpui ila a tha lo maw’ 

a tih kha, ‘inclusive’ a tih lai kha lehlamah chuan kan include loh lutukah te pawh a ngai a a ni 

maithei a. Entirnan - VC House sak chungchangah te pawh Pu Speaker, VC House sak hi dilna 

kan dawng hnem a, kan dilna ang khan kan inpe chho zel a ni a. Anni lam atang sawn dilna hi 

kan dawng khat angreng a. Ka rilru ah chuan Pi Pova-i hi chu vawi hnih-thum ka room-ah te a 

rawn leng asin maw le. Pu RM Chakma hi chu vawikhat mah a rawn la leng lo a, min rawn 

kawm ngeih ve teh se, Pu Speaker. Engatinge party dang kan nih avanga hmelma anga in en 

tur em ni kan nih, tih kha ka rilru ah zawhna a lian a. Min rawn kawm nel se, nakinah pawh 

kan la sawmlut duh thei a tih kha min lo hriat sak se a tha ang e. 

 

[Pu Lalramliana Papuia Zawhna] 

Tichuan Pu Papuia’n a sawi “JJM a lawmawm rualin MLA tan phurrit a ni” a  tih te pawh kha, 

kei pawh a minister nihna zawnah hrehawm ka ti khawp mai. Heti khawpa bill ba tam 

department nih chu; crore 118 vel tunah kan contractor te kan ba a, ‘kan bang daih mai dawn 

nge ni’ tih te pawh a awl rum rum a. Pu Speaker theihtawp kan chhuah zel a ni a, kan State 

chuan engkim tih tura an rawn tih chu kan ti fel vek. Amaherawhchu, a ram pum issue a nih 

avangin entirnan: State thenkhat chuan rural ami tur ni na na na urban project-ah te an lo hmang 

a, kha kha Prime Minister-in ‘hei chu in rul leh tur a ni’tia, khatianga  in thin leh issue avanga 

hei hi fel thei lo a ni a. Chuvang chuan hei hi kan nghak reng e. Pathian zarah tun financial year 

tawp hma te pawh hian, ‘JJM tan hian kumin budget allocation an dah ve ngai awm si a, eng 

emaw tal an release loh chuan’ tih beiseina in tun March thla pawh hi kan la thlir mek a ni, Pu 

Speaker.  

 

[Pu H. Lalzirliana Zawhna] 

Tichuan, Pu Zira khan a rawn sawi a, RD block hi Pu Zira tan chuan a pawimawh berin ka hria. 

Din awlsam takin Mamit khu a awm. Tunah pawh hian kan study tawh a, amaherawhchu din 

theih a nih hunah kan Chief Minister nen, kan hotute nen pawh kan lo sawiho ang a, din hmasak 

pawlah chuan Mamit chu (ka assure lo na a) rilru ah chuan a lang a ni. Chutih rualin Pu Speaker, 

a dik tak chuan kan member pakhatin a rawn sawi “engatinge Kawrte-ah in lo din thawt thawt” 

tih lai kha ka zawhna a ni. ‘Kawrte nge mamawh zawk Mamit’ ti ila, Mamit ka ti daih ang kei 

chu. Kha kha a ni mai. 

 

[Pu Lalmuanpuia Punte Zawhna] 

Pu Muanpuia khan PVC pipe kha a sawi a. kei pawh charge kan han lak ve leh khan ka zawhna 

ber chu, “PVC hi Ministry-in min pawmsak a ni” an ti a, kan department te nen pawh kan 

sawiho a ni. A pressure chu zo mahse, PVC hi a joint-ah hian pressure a awm kha chuan a ma 

pipe ngau ngau kha chu pressure zo mahse, hetia a joint-na ah thread anga a awm loh avangin 

a pawk chhuak ve zel laia hi, eng emaw issue chu a awm thei” tih lai kha. Chu bakah, ram kang 

ta se khang kha (a zawng zawng a ni chuang lova) hmun thenkhatah hian PVC pipe hman hi a 

awm ta a; hei chu kan lo ti laklawh tawh si a, a kan pawhin a kang a ni rih mai, tih ngaihna a 

awm rih lo. Kan kal ang a, a tul angin hma kan la chho zel ang. Kan sorkar hmasa khan an lo 

kalpui miau a kan chhunzawm a, khati khan kan thlir chhoh kha a ngai a ni mai, Pu Speaker. 

 

[Pi Prova Chakma Zawhna] 

Pi Prova-in an khuaa ‘tui connection awm miah lo’ a tih te pawh kha, nikum pawh khan kan 

sawi a, nichina kan CM leh kan Opp. Leader te pawhin an sawi a Pu Speaker. Khatah khan han 

tarlan ka duh chu – ‘unauthorize village’ an ni em tih kha ka rilru ah zawhna a awm a. Chutih 

rualin, ‘unauthorize village’ kha MZU a ka thawh laiin Pu Speaker, LAD-in min zirchian tira 

kan va zirna ah chuan, unauthorize village ni si kha school building mumal tak a awm a, PHE 

office mumal tak an nei a, Health Center mumal tak an nei bawk a. Khatiang a nih si khan, 

tunah han inhnawtchhuak dawn ta ila thisen engzah nge chhuak ang?  

 

[Interruption] 

 

(Pi Prova Chakma :  Pu Speaker, ka sawichhuahte kha chu authorized an ni e 

– Saisen, Dursury)  

 

Saisen, Dursury kha unauthorized atangin nikuma authorized leh a nih chuan, JJM ah kan zu 

dil a, JJM kan buai ta si a, a la rawn kal thei lo ah ngai ila. Saisen maw? Saisen a ti si a, kan 

kal lai chuan. Eng pawh ni se, Pi Prova-i kha nakinah kan zawt mai dawn nia.  

       

[Pu VL. Zaithanzama Zawhna]  

Pu Speaker tichuan, Aizawl West-III bialtu in a sawi Tawi Tlang gravity kha, ni e, Tawi Tlang 

hi a rawn ti ve ziah bawk a, Hualtu-in, ‘Tawi a ni lo, Hualtu Dil alawm’ an ti bawk si a, sawi 

ngaihna ka hre tawh lo. Kan hrethiam mai ah ngai ta ila. Engpawh nise, ‘Tawi Tlang sira Hualtu 

ram’ ti khan a fiah ber ang; kha kha a rawn sawi a. Nakinah report-ah pawh a rawn lang ang a, 

sawi a chakawm a. Hei hi story a nei chho tawh a ni. Hetia hma kan han lakna atangin a story 

hi sawi tham a awm tawh a ni, Pu Speaker. A rawn vei kha kan vei tlan a niin ka hria a.  

 

[Lt. Col. Clement Lalhmingthanga Zawhna] 

Tichuan, Pu Hmingtea sawi Champhai-Zotlang lam pawh kha sum a awm ve leh kan rawn ti 

ang. Khami Zotlang dil mimal kan rawn ti ang ka ti a, (Pu Speaker, Sorry. Direct-in ka lo dawr 

palh a, nangmah through zel tur a ni tih kha ka hrechhuak leh ta a. Zotlang tuikhuah khi chu a 

thlalakah min entir tawh a, ‘hei pawh hi a lang chin chiah a ni’ a la ti leh nghal si a. Assurance 

pek a ni lo va, mahse, hma i la ang u. Kan project hrang hrangte pawh min rawn fak a, nakinah 

kan sawi tho turah ngai ta ila.  

 

[Pu K. Laldawngliana Zawhna] 

Pu Dawngtea Tuirial bialtu rawn sawi ‘MR dah ngheh’ tih pawh hi theihtawp kan chhuah zel 

a, CSS dah nghehna tur te, PE dah nghehna tur te, regularisation te pawh khami a zir khan tih 

chhoh zel kan tum a. Amaherawhchu, vawi leh khatah hian a tih teuh theih loh a ni tih lai kha. 

 

[Pu C. Ngunlainchunga Zawhna] 

Tichuan, Pu Nguna’n, “a tui a awm a, a khawl a tha a, amaherawhchu dahkhawlna..” a tih 

Lawngtlai pawh kha Zawhna leh Chhanna ah te pawh khan a lang tawh a. Lawngtlai leimin-te 

pawh kha kan hria a, a zirchianna report pawh an rawn thawn tawh niin kan hria a. Khang te 

pawh kha kan lo zir chiang leh ang a. Tichuan, ‘Longpuighat-a APO post tawh post dah ni tawh 

si, lak let leh’ tih vel te pawh kha kan lo zir chiang ang e. 

 

[Pu V. Malsawmtluanga Zawhna] 

Pu V. Malsawmtluanga’n lawmthu a rawn sawi bawk a, Zotlang-a Tourist Lodge panna kawng 

bal te pawh kha Lunglei kan va tlawh tumin Pu Speaker, kan en tawh a. Amaherawhchu, 

Disaster Management atanga kan fund neih hian khang a lian tham kha han khawih dawn ta 

ila, a hautak tak tur a ni ta a. Heta project nuai 4-5 vela kan zawh theih tam tak aiah kha kha ti 

dawn ta ila, hmun dangah ‘kan min chhe dawn’ rawn ti an awm ve thin bawk si a, khati lai te 

kha a buaithlak lai a ni ta a. Amaherawhchu, project lian tham hi chu a funding source dang 

zawn dan te pawh kan la ngaihtuah a ngai dawn a ni tih rilru ah a awm a. 

 

[Pu TBC Lalvenchhunga Zawhna] 

Tichuan, Pu TBC-a rawn sawi pakhat pawimawh deuh chu - Financial Advisers-te pawh kha 

department-ah pawh kan hmang chho dawn niin ka hria a. AA leh ES-te pawh kha keimahni 

department in kan chinfel theih a nih kha chuan, Treasury-a kan thehluh hunah Finance khan 

min lo control sak mai dawn tho a, khang te kha thil tha tak tur a ni ta a. Tin, ‘post abolish’ tih 

leh withering dan te pawh hi zawna tha lo maw’ a tih kha, hmannia Pu Rohminga’n ‘piri piri’ 

a rawn kha a ang tepin ka hria. Eng pawh ni se, amalgamate a ni tawh si a, hei hi chu Secretariat 

level-ah chuan kan inkhaikhawm tawh a, ti khan kan fel der tawh a Pu Speaker. Chutah chuan, 

a directorate hi a pahnihin kan la function si a, khang a tangkai lo irrelevant post vel kha chu 

kan identify chho mek a. Tun term chhung hian kan tih zawh loh pawhin, term lehah kan 

chhunzawm leh mai ang chu. 

 

[Pu Lalchhuanthanga Zawhna] 

Pu Chhuantea, Aizawl South-II bialtu in ‘awareness lam pawh hi uar a ngai’ tih kha a rawn 

sawi lang a, hei hi kan pawm khawp mai. Inzirtirna hi kan kal tir reng a, entirnan: reels ten kan 

siam a, ‘leivung paih loh tur, bawlhhlawh-te paih loh tur, kawr tha deuha siam tur’ tih te a reels 

siamin kan ti a. Amaherawhchu, duh angin a tam tawk lo te pawh a niang e. Kan lo bawhzui 

zel ang e. 

[Dr. R. Lalthangliana Zawhna] 

Dampa bialtu zahawm tak Dr. Thangtea khan a perspective plan te pawh kha ani kha chuan, ‘RD 

Bible’ a ti hial a ni; khati khawp khan a lo buaipui a. Khangte pawh kha a remchan leh kan lo 

thlir ve leh ang a. Amaherawhchu, a copy pawh kha a awm tawh lo maithei a, kum 20 chuang a 

ni tawh a, kan lo inhai leh chhin ang a. Khatiang zawng te pawh khan kan lo thlir ang e. 

 

[Pu H. Ginzalala Zawhna] 

Pu Laltea’n a sawi ‘kawngpui bal’ a tih te pawh kha, a kawngpui lai hi eng kawng nge; PWD 

kawng a nih phei chuan keini sum neih ve leuh leuh hi chu a tlem ang reng si a. Helai hi Pu 

Speaker, thil harsa tak a awm a; plan and estimate hi district atang hian DDMA te hian an rawn 

thehlut thin a ni. Chutah chuan keimahni ah pawh hian inrinhlelh vang ni lovin ‘hei hi chu duh 

aiin a va tam deuh ve’ tih te pawh a awm thin a ni. Chu chu hmanni khan kan Commissioner 

nen kan titi a, ‘hei hi engtin nge, a chinfel dan ngaihtuah teh ang’ kan ti ta a. A chhan chu hna 

hote sia kan ngaih kha a thenah nuai 5 vel lek a nih lek lai khan, a thenah nuai 10 te, nuai 15 te 

a rawn ni si a. Hei hi va inrinhlelh vang ni lovin, a then chuan “nuai 15-in min lo siamsak mai 

rawh”tih te, a then chuan “nuai 20-in min lo siamsak mai rawh” ti te hi an awm ni hian chiang 

deuhin kan hrethawi a. Chutilai te chu kan lo in zir chiang ang a. A tih dan tur pawh kha 

entirnan: a measurement nen ‘chuti zat vel chu a ni e’ tih khan mumal deuhin a standard hi 

siam ila kan ti a. Chu pawh chu hmachhawpah kan nei mek a.  

 

Thil buaithlak ve leh a chu, plan and estimate rawn lutah khan a nawlpuiin a rawn lut ta a, 

SDMS pawh ni se, SDMF pawh ni se, GRF pawh ni se chutah chuan, ‘khawi hi nge priority 

pek tur’ tih kha keini lam atangin kan buai ta a ni, Pu Speaker. Chumi kan buaina lai takah 

chuan engtin nge kan tih ang? Nakinah DC-te nen pawh meeting la nei ta ila, an mahni district 

theuhah khan priority No. 1 (a), (b), (c) te in rawn pe ta se, a kha kha fur hmaa tih ngei ngei 

ngai entirnan: (b) hi chu tlema delay theih deuh; (c) hi chu pawisain a daih tawh ngang loh 

chuan la nghak se a tha lawm ni, tih te kha a ni a. Lehkha kan dawn apiang kha pawimawh em 

em khan a rawn ziak si a, khangte pawh kha bawhzui a ngai thin a, chungte pawh chu kan tan 

ho a ngai a ni. Mahni bial a nih avanga ‘hei hi chu tih ngei ngei tur’ tih zawnga min rawn nawr 

a nih chuan, keini chuan kan ti mai ang a. Amaherawhchu, khang aia ngaihpawimawh zawk 

tur kan hmu lo thei tih laia kha, keimahni lam atang chuan buaina a awm deuh a, kha kha 

mumal deuha duan ngai a ni tih kha ni ta se. 

  

[Pu Lalchhandama Ralte Zawhna] 

Kan Opp. Leader khan kan budget mumal takin min lo zirsak a, a lawmawm ka ti khawp mai. 

Kha pawh kha nakinah sawifiah thiam vek lo mah ila, deptt. lam kan rawn sawi hunah khan a 

rawn lang tel tho turah ngai ta ila. ‘Tui pump-na tur a tlahniam; technology thar kan nei em ni; 

engati nge a tlakhniam; helai a hi a va tlem ta ve’ tih te pawh kha min rawn thlirpui a, kan lawm 

a. Nakinah pawh kan rawn lang leh turah ngai ta ila. Tin, tui overflow tia a sawi - kan staff te 

pawh hi PPP MODE ten ti ila a tha lo em ni’ a tih te pawh kha a tha khawp mai, Pu Speaker.  

 

[Pu RM Chakma Zawhna] 

Pu RM Chakma-in a rawn sawi, “ADC lama an mahni staff awl deuhte nen pawh tih ho theih 

a ni em a tih te kha kan ngaihtuahna ah a law awm ngai miah lo va, kha kha ngaihtuahna kan 

rawn seng zel ang e.  

 

Tin, “mitigation fund thingtlang lamah a awm ngai lo em ni; a awm khat” a tih kha, ‘a awm 

khat’ tih lai kha. Ni e, nichina ka sawi ang bawk khan, a harsatna lai chu a awm ve deuh a. 

Tunah pawh hian Pu Speaker, ka han inpuang ang e - SDMF tur ni si SDRF atana plan & 

estimate tam lutuk kha, ‘a hming hi a ziakah hian thlak mai ila, hetah hian cover mai ila’ tih te 

kan nei ta a ni. Kan vaiin, bial hrang hrangin kan mamawhna a ni si a. Khalai te pawh kha, 

keimahni lam atanga harsatna awm a ni a. A dik tak chuan hemi a Act hian ‘SDMF ah chuti zat 

a awm tur a ni; SDRF ah chuti zat percent chu a awm tur a ni’ a tih rual hian, kha kha zawm 

dawn tak tak ila, keimahniah hian proposal rawn lut hrim hrim hi kan buai khawp ang.  

 

Eng pawh ni se, theihtawp kan chhuah zel ang a, kan inzir chho zel a. A tha ber la rawn chhuak 

turah te pawh ngai ta ila. Unauthorise Village a rawn sawi pawh kha, Pi Prova-i bial a rawn 

sawi kha chu JJM tui connection neilo khaw-thum authorised village-ah nikuma kan declare 

ho kha kan zu bawh zui tawh a, chu JJM buai avangin la rawn kal thei lo kha a ni ta a. 

Unauthorised village ho hi kan Leader pawhin a rawn sawi kha, Pu Speaker, a pawimawh 

khawpin ka hria a, a hmuna va kalh chilhtu ka ni ve a. Khaw 20 chuang kan va visit a, a then 

khawte deuh an awm laiin, ‘hei hi chu hetah bet mai rawh u’ kan tih theih laiin, a then chu engti 

zawng maha insawn chhuah, thisen chhuah a nih loh chuan a theih tawh loh. MSU te pawh an 

zu tlawh dawn khan an zu leng a, ‘kan deptt. hotute nen va tlawh ula, an dinhmun va zir rawh 

u; in hmu ang a, in rilru ah khata tang khan ngaihdan inrawn siam dawn nia’ kan ti a. Pu 

Speaker, an rawn hawng a, CM hnenah report an rawn pe a, ti khan hma lak chhoh kan tum 

mek a.  

 

Engpawhnise, authorized village la ni lo, entirnan: khaw pakhat Hmundo, a khaw peng pathum 

vel kha sub-village angin a awm a, Hmundo village hming tum si khan. Amaherawhchu, 

Hmundo ah khan mihring an awm tawh lo; khatah khan school pathum-pali te pawh an awm 

vek; BSF Camp te pawh an awm. Khati khan kan in-develop tawh ang reng a. Ni 100 Inhlawhna 

pawh a kal vek, Power & Electricity leh PHE pawh. Kan zirlai pawhin a bill kha Hmundo 

Village hmingin an pe lo, a sub-village hming vekin a kal a ni. Khatiang a nih tawh chuan, 

‘engnge, a lo kal thui tawh lutuk a, tuna inchhuahtir leha kha engtin nge kan tih ang’ tih laia 

kha, Human Rights Commission te pawh an rawn kal thei. Chutiang vel chu kan dinhmun a ni 

a.  Kha kha darkar chanve ka react-na ni ta se. Pu Speaker, ka demand wind-up lamah kal tawh 

ila a tha ang e. Demand No. 30-na atang hian kan kal daih teh ang. Pu Speaker, heta a indawta 

kal ai chuan ka confi zawk dan hian kal ila a tha zawkin ka hria. A chhan chu a PHE hian ka 

conclude duh deuh a, a tam ve deuh bawk nen. Demand 30-na atangin ka tan ang a, Demand 

No. 38-na ah ka lut daih ang a, Tichuan, Demand No. 25-naah kan lut dawn nia. 

 

Nikum Budget Session khan Pu Speaker, DM & R Budget kha kan Home Minister Pu K. 

Sapdanga’n a rawn present a nih kha. Tichuan, hotute’n ruahmanna siamin DM&R hi min 

chantir ta a, April 1, 2025 khan ka’n la tan a. Khata tang khan Pu Speaker, ka rilru diktak kan 

sawi ang e. He department min pek tirh khan ka rilru ah chuan, ‘Ë heu, Disaster Management 

& Rehabilitation kher kher chu’ ka ti a, ka huphurh a ni. A chhan chu, chhiat tawh chungchanga 

hma lakna leh englai pawhin, fur ah phei chuan alert reng ngai a nih avangin ka huphurh ang 

reng a, chuti zawng chuan. Amaherawhchu, hei kan han ti kan han ti a, (a tira ka huphurh kha 

thuhran ni ta se) chhiatna a lo thleng a, chhiat tawkte eng emaw zawnga sorkarin norms a lo 

neih sa anga kan han pui thei te kha, midangte tan malsawmna a va ni em! ka ti leh ta zawk a 

ni, ka rilru ah. Khati zawng khan tunah hi chuan, ‘chhiatna thleng lo se’ kan tih rualin, a thleng 

a nih pawhin kan theih ang tawk tawka hma kan lak ve chuan, midangte tan thlamuanna, 

malsawmna thlentu kan ni ve thei a ni’ tih hi a department ka thlir dan a ni a.  

 

Tichuan, ka department lo chan sa PHE nen hian a inkawkalh leh deuh em ka ti a, ka chan tirh 

khan Pu Speaker. A chhan chu, ka chan tirh khan ruah a rawn sur lo tan a, PHE-ah khutah, 

Tlawng ah tui pump tur a awm lo tan a ni. ‘E heu!’ tiin tawngatina ah te, kohhran group ah te 

ka post a, ruah sur turin kan tawngtai a ni. Tichuan, ruah a rawn sur a, Ngaizel atangin lung 

rawn tla in mi pakhat a delh hlum der a. Lehlamah kan tawngtai a, kan tawngtaina Pathianin a 

rawn chhang a; leh lamah ruah sur khan lei a ti min leh a, lung a tla a chhiatna a thleng leh si 

a. Ka department chan hi chu ava inkawkalh tak em, ka ti deuh ta a. Engpawhnise, ti hian 

inkawkalh tak chungin kan han ti chho bek bek chu a ni a.  

Pu Speaker, theihtawp kan chhuah chho zel a ni.  

 

DEMAND NO. 30: DISASTER MANAGEMENT & REHABILITATION 

Disaster Management & Rehabilitation department-a fund kalphung chungchang tawiin ka han 

sawi dawn a ni. 

 

‘DM Act, 2005’ Section 48-in a tarlan angin, State Disaster Response Fund (SDRF) leh State 

Disaster Mitigation Fund kan nei a. Mitigation chu chhiatna thleng thei laka invenna leh lo 

inhmakhua na (preparedness) lampang a ni a, Response erawh chu chhiatna a thlen hnu a 

chhawmdawlna (relief) leh sakthatna (reconstruction) hna thawh a ni. State Disaster Response 

Fund-ah hian fund allocation zat atangin 80% dah hran a ni a, he 80% atang hian 40% chu 

'Response & Relief' atan dah hran leh niin, chhiat tawk te zangnadawmna leh tanpuina pek nan 

hman thin a ni. Tun sorkar kalta chhung khan, chhiatna avanga nunna chan mi 15 hnenah nuai 

4 theuh ex-gratia pek a ni tawh a ni. 

Lengpui Airport atanga Pukpui tuikhawhthla-a lung tla vanga chhiat tawk chhungkua te hnenah 

sorkarin ex-gratia kan va hlan khan media-ah hriat hlawh mah se, a hlan dan kawngah kan lo 

ti fuh lo deuh a ni. Engpawh nise thil hi kan inzir zel a, miin a tha lo an tih chuan kan chawlhsan 

mai a; kan rilru tak erawh chu chhiat tawk te tan sorkar hi a rawn che vat a ni tih hriattir kha 

kan tum ber a ni. Pi Prova-i rawn sawi, Pu TBC-a biala inhlawh in chhilh hlum avanga nunna 

chan chhungte hnenah pawh niminpiah khan sanction order pek a ni a, chhungte account-ah 

nuai 4 a lut nghal turah ngai ta ila. Hengte hi Response & Relief 40% atanga pek a ni a, hliam 

tuarte hliam dan zir leh bungbel chhia te pawh norm awm angin pek chhuah thin a ni. 

District level-ah DC-te kaltlangin report kan dawng a, hma kan la nghal zel a ni. Leivung paihna 

(debris clearance) chungchangah pawh kan hma la zel a, Remal Cyclone-a JCB hire-na leh 

leivung paihna nuai 11 vel kha a hunah dil loh avangin harsatna kan tawk a, thutlukna siam a 

harsa thin hle. 

Recovery & Reconstruction atan 30%, Preparedness & Capacity Building atan 10% dah a ni a, 

he 10% atang hian training leh inzirtirna te kan kalpui a ni. State Specific Disaster atan 10% 

kan dah bawk a, National Disaster Management Authority (NDMA)-in chhiatna a notify-a tel 

ve lo, state-in a bik taka chhiatna kan tawh tanpui nan hman thin a ni. Mizoramah African 

Swine Fever chu State Specific Disaster-ah puan a ni a, vawk pakhat zelah ₹ 4,000 tanpuina 

pek chhuah thin a ni. State Disaster Mitigation-a invenna (Structural & Non-structural 

Components) atan 20% dah a ni a, Act-in a specify sa avangin hman kawngah a remchang ang 

zelin kan her rem thin. 

Kan project buaipui mek te: 

• National Landslide Risk Mitigation Programme: ₹ 50 crore man Preliminary Project 

Report (PPR) approve a ni tawh a, tunah DPR buatsaih mek a ni. 

• National Forest Fire Mitigation Project: Kangmei invenna turin ₹ 33.45 crore MHA 

in min approve sak tawh. 

• National Earthquake Risk Mitigation Programme: ₹ 95.76 crore man PPR kan 

thehlut a, revised PPR chu tun March thla chhung hian thehluh tum a ni. 

Cyclone Remal-ah khan kan Leader-te pro-active taka Ministry an dawr nghal avangin puihna 

kan hmu thei hlauh a. Disaster thil reng rengah 'Post-Disaster Need Assessment' (PDNA) a tul 

em em a, tunah hian mumal taka din a ni tawh. Department hrang hrangte (Agri, Horti, etc.) 

kaltlangin thlai tihchhiat leh leimin tuarna te kan lakhawm mek a, NDMA Expert-te nen 

thawhhovin PDNA hi kan kalpui dawn a ni. Chu piah lamah, Amrita University-a landslide 

expert-te nen mizoram hmun 5 tlawhkualin leilung zirna kan kalpui mek a, project awm thei 

leh fund dil dan turte ngaihtuah ho chhoh mek a ni. 

Tichuan, Rural Development lam ah hian lut ila a tha a nge, Pu Speaker hei ka note ah hi chuan 

a pawimawh ho hi a hnuhnung lam ah hian kan dah ang a, amaherawhchu a hmasa lam ah hian 

kan sawi tho tho a nge. Hetah hian SIRD and PR atang hian kan tan anga, state institute of rural 

development a ni a kha kan Dampa bialtu zahawm tak Dr. Thangtea khan a rawn sawia. SIRD 

hi din tirh a nih lai khan a Minister lai a ni a. Kei kha a Faculty a lut hmasa ber pawl ka ni. A 

bul tantu pawl zinga mi ka ni ve a ni tih lai a khan kan tarlang duh a. 

 

Chutihrualin, Silver Jubilee kan lawm tawh a tih kha kum 25 a lo tling ve ta der mai. Chutah 

chuan, ani hi khatih laia ‘Sir’ ti thang ka ni a, tunah pawh hian ‘Sir’ lovin ka awm thiam lo, Sir 

ka tih avang hian tuman min thik suh u, Pu Speaker kan sawi duh a a ni chu ka Sir thin a ni a, 

a senior a. Chutihrualin hun a inher liam zel a, tlem an lo senior ve deuh tawh a, an senior-naah 

hian thalai lam hian kan umpha lo meuh lo nge maw ni? ka tia an thusawi ai chuan Pu Jeje-a te 

thusawi hi kan awih tawh a ni tun angah chuan, chuti lai te chu. 

 

Tichuan, SIRD hian Training leh Research a kalpui thin a, a buaipui thin a, chutah chuan 

Training Programme hi kumin kum kal chhung hian 108 an nei tawh a. Tichuan, a Training 

Programme-a participants lo tel zat chu mi 6,701 training an pe ani kumin chhungin. Tichuan, 

Evolution Study-te pawh an ti ta a, audit te nen chutah chuan 7 kumin chhung hian february 

thla thleng khan an nei tawh a ni. Tichuan RD hnuai ah hian Social Audit Unit hi a awm ve 

bawk a. Social Audit Unit hian tunah hian, Scheme 10, Centrally Sponsored Scheme 10 hi 

khaw tinah, khaw 874-ah kal chhuakin, tikhan Social Audit an nei vek a. An report te chu a 

chang chuan an rawn thehlut a. A chang chuan an rawn thehlut reng a, ka chhiar thin a, 

ngaihnawm deuh deuh a awm a, bengvar thlak tak tak. Hetah hian kan sawi duh chu, Pu Speaker 

Social Audit Report reng rengah hian district rawn langsar bik an awm a ni. ‘He hna chu a nih 

ang turin a ni lo va, chuti zat chu chawi tir a ni a, chuti zat chu rawn chhung let tur a tih a ni’ a 

ti ah chuan district pahnih hi an rawn langsar bik a ni; eng district nge tih chu ka sawi lo ang a. 

Heta tang pawh hian thil hi a hmuh chian theih. Kan Ni 100 inhlawhna a ni emaw, thil dang a 

ni emaw hma lakna tha lo kha an rawn hmu chat chat a, chutah chuan ‘hei hi engtinnge’ kan ti 

a. Kan insiam that tir leh emaw, siamthat ngaihna a awm loh chuan, engemaw zat chawi tur 

kha an rawn bituk a, an rawn chawi ve thin a ni. An hna hi a hautak hle a, amaherawhchu, 

department hian kan tangkaipui viau a ni. Central ah te pawh hian kan thehlut tha zel a ni tih 

kha kan han tarlan leh theih ni ta se.  

 

DEMAND NO. 30: DISASTER MANAGEMENT & REHABILITATION 

Disaster Management & Rehabilitation department-a fund kalphung chungchang tawitein ka 

han sawi ang a. ‘DM Act, 2005’ Section 48-in a tarlan angin, State Disaster Response Fund 

(SDRF) leh State Disaster Mitigation Fund kan nei a. Mitigation chu chhiatna thleng thei laka 

invenna leh lo inhmakhua na (preparedness) lampang a ni a, Response erawh chu chhiatna a 

thlen hnu a chhawmdawlna (relief) leh sakthatna (reconstruction) hna thawh a ni. State Disaster 

Response Fund-ah hian fund allocation zat atangin 80% dah hran a ni a, he 80% atang hian 

40% chu 'Response & Relief' atan dah hran leh niin, chhiat tawk te zangnadawmna leh tanpuina 

pek nan hman thin a ni. Tun sorkar kalta chhung khan, chhiatna avanga nunna chan mi 15 

hnenah nuai 4 theuh ex-gratia pek a ni tawh a ni. Lengpui Airport atanga Pukpui tui khawhthla-

a lung tla vanga chhiat tawk chhungkua te hnenah sorkarin ex-gratia kan va hlan khan media-

ah hriat hlawh mah se, a hlan dan kawngah kan lo ti fuh lo deuh a ni. Engpawh nise thil hi kan 

inzir zel a, miin a tha lo an tih chuan kan chawlhsan mai a; kan rilru tak erawh chu chhiat tawk 

te tan sorkar hi a rawn che vat a ni tih hriattir kha kan tum ber a ni. Pi Prova-i rawn sawi, Pu 

TBC-a biala inhlawh in chhilh hlum avanga nunna chan chhungte hnenah pawh niminpiah khan 

sanction order pek a ni a, chhungte account-ah nuai 4 a lut nghal turah ngai ta ila. Hengte hi 

Response & Relief 40% atanga pek a ni a, hliam tuarte hliam dan zir leh bungbel chhia te pawh 

norm awm angin pek chhuah thin a ni. District level-ah DC-te kaltlangin report kan dawng a, 

hma kan la nghal zel a ni. Leivung paihna (debris clearance) chungchangah pawh kan hma la 

zel a, Remal Cyclone-a JCB hire-na leh leivung paihna nuai 11 vel kha a hunah dil loh avangin 

harsatna kan tawk a, thutlukna siam a harsa thin hle. 

 

Recovery & Reconstruction atan 30%, Preparedness & Capacity Building atan 10% dah a ni a, 

he 10% atang hian training leh inzirtirna te kan kalpui a ni. State Specific Disaster atan 10% 

kan dah bawk a, National Disaster Management Authority (NDMA)-in chhiatna a notify-a tel 

ve lo, state-in a bik taka chhiatna kan tawh tanpui nan hman thin a ni. Mizoramah African 

Swine Fever chu State Specific Disaster-ah puan a ni a, vawk pakhat zelah ₹ 4,000 tanpuina 

pek chhuah thin a ni. State Disaster Mitigation-a invenna (Structural & Non-structural 

Components) atan 20% dah a ni a, Act-in a specify sa avangin hman kawngah a remchang ang 

zelin kan her rem thin. 

Kan project buaipui mek te: 

• National Landslide Risk Mitigation Programme: ₹ 50 crore man Preliminary Project 

Report (PPR) approve a ni tawh a, tunah DPR buatsaih mek a ni. 

• National Forest Fire Mitigation Project: Kangmei invenna turin ₹ 33.45 crore MHA 

in min approve sak tawh. 

• National Earthquake Risk Mitigation Programme: ₹ 95.76 crore man PPR kan 

thehlut a, revised PPR chu tun March thla chhung hian thehluh tum a ni. 

Cyclone Remal-ah khan kan Leader-te pro-active taka Ministry an dawr nghal avangin puihna 

kan hmu thei hlauh a. Disaster thil reng rengah 'Post-Disaster Need Assessment' (PDNA) a tul 

em em a, tunah hian mumal taka din a ni tawh. Department hrang hrangte (Agri, Horti, etc.) 

kaltlangin thlai tihchhiat leh leimin tuarna te kan lakhawm mek a, NDMA Expert-te nen 

thawhhovin PDNA hi kan kalpui dawn a ni. Chu piah lamah, Amrita University-a landslide 

expert-te nen mizoram hmun 5 tlawhkualin leilung zirna kan kalpui mek a, project awm thei 

leh fund dil dan turte ngaihtuah ho chhoh mek a ni. 

 

DEMAND NO. 38: RURAL DEVELOPMENT 

Pu speaker, rural development department hmalakna chungchangah hian ka han sawi dawn a 

ni. RD Directorate level-ah hian Local Administration a rawn tel avangin budget a pung a, hei 

hi kan lawm hle a ni. Viksit Bharat-G RAM G (VBG) hnuaiah ni 100 inhlawhna chu ni 125-

ah tihpun a nih dawn avangin Labour Budget-ah pawh sum kan dah tam deuh a, Finance lam 

min duhsakna zarah hmalakna kawngah harsatna kan tawk vak lo. MGNREGA leh Labour 

Budget: Tunah hian active job card 2,12,096 leh active worker 2,13,548 kan nei mek a. Siaha 

District chuan ni 99 inhlawhna average-in ram pumah hma an hruai mek a ni. MGNREGA 

hnuaia hnathawh hi a pangngai ang a kal reng mah se, hmasawnna hmuh theih zawka kan 

kalpui nan 'Project Rotling' kan duang chhuak a. Short term, medium term, leh long term-a 

inthliarin; Reiek-a tourism infrastructure, Bilkhawthlir-a plate siamna in, Damparengpui-a 

tuikhuah, Kawlchaw-a Common Facility Centre, leh North Khawlek-a sawhthing 

sawngbawlna hmun te kan siam mek a ni. Tuna kan kalphung thar berah chuan 'Special Project' 

hnuaiah eizawnna nena inkungkaih feh kawng siamna leh sangha dil siamna te kan kalpui a, 

vawi khat leh vekah ₹ 5 lakh zel pek chhuahin, tun term chhunga block 28-a feh kawng 28 

PCC-a zawh hman tum a ni. Amrit Sarovar (tuihna humhalh) hna pawh Central target ang zelin 

kan kalpui a, convergence hnuaiah Social Welfare nena thawhhovin Anganwadi sakna te kan 

kalpui bawk. VBG-G RAM G hnuaiah chuan wage component 100% Central-in an tum tawh 

a, material component erawh 90:10 ratio-a tum a ni dawn. Mizoramah pawh thla 2 chawlh 

(December & June) kan nei tawh dawn a ni. Sum dinhmunah chuan, kum khata ₹ 28 crore kan 

lo tum thin kha ₹ 118 crore-ah a kai dawn a, hei hi Cabinet-in a ngaihtuah mek a ni. 

 

PMAY-Gramin, VVP, leh Water-shed: 

• PMAY-Gramin: 84% kan zo tawh a, PMAY-G 2.0 survey kan zawh tawh hnuaiah mi 

5,40,601 an awm a, Central-in an pawm hunah kan kalpui tan ang. 

• Vibrant Village Programme (VVP): Khaw 109-ah kan kalpui mek a, village profile 

zawng zawng portal-ah thun fel a ni tawh. 

• Water-shed Development: PMKSY 3.0 proposal-ah Mizoram chuan ₹ 105.26 crore 

kan dawng a, heti zat hi state dangte aiin kan dawng tam zawk a ni. 

Mizoram State Rural Livelihoods Mission (MzSRLM): Self-Help Group (SHG) 11,428 

awmin, member 82,862 an awm a, kumin hian community fund-ah ₹ 203 crore kan pe chhuak 

tawh a ni. Thenzawl-a Vantawng CLF chuan Amar Newar Sangathan Award 2024 (All India 

level) an dawng a, hei hi hlawhtlinna ropui tak a ni. Ropuiliani Women Farmers Producer 

Company kaltlangin thlai chi hrang hrang 15 tonne chunglam kan hralh chhuak tawh a, ar vulh 

lamah pawh 'Chhimphei.chicken' online-in kan zuar tan tawh a ni. 

Kan SHG nuho thil siamte hian 'Selhel' tih brand hming puin trademark kan siam tawh a, hengte 

hi kan ram hmasawnna leh nuho income tihniamna a nih avangin Mizo ten kan hlut a, kan lei 

a, kan chawisanna hi a pawimawh em em a ni. Kan Selhel dawr te pawh Highway kamah kan 

hawng zel dawn a, kan nuho thil siam tha tak takte hi khawvelah kan la zuar chhuak ang. 

DEMAND NO. 25: PUBLIC HEALTH ENGINEERING DEPARTMENT 

Pu Speaker, PHE Demand No. 25 hi darkar khat leh a chanve awh tur khawp a nih avangin ka 

inbuatsaih nasa hle a, min lo hrethiam hram teh u. 

1. SBM (Grameen) leh Awareness: Kan LoP-in zawhna a lo siam, ODF leh ODF Plus 

danglamna chungchang kha ka han sawifiah hmasa phawt teh ang. ODF (Open Defecation 

Free) chu khuaah ek in mumal nei a, pawn lera inthiar lohna khua a ni a. ODF Plus erawh chu 

chu khua bawlhhlawh tawih thei leh tawih thei lo thliar thiam a, faina kawnga inzirtirna 

(poster/awareness) kalpui rengna a ni. Kumin 2025-26 chhung hian Individual Household 

Latrine 4,000 leh Community Sanitary Complex 17 sak a ni a, heng hi RD ni 100 inhlawhna 

nena convergence-in kalpui a ni. 

2. Administration leh Revenue: Kan Revenue collection target chu nuai 8,100 a ni a, Feb 

2026 thleng khan nuai 7,268.24 kan hmu tawh. Tun kum hian Division 2 (Aizawl Water 

Transmission Division North leh Saitual Water Division) leh Sub-Division 5 hawn phalna kan 

nei. Hnahlan Sub-Division, kum 17 chhung lo function thei lo pawh kan dah tan chho leh ta. 

Staff-ah pawh Group D 10, JE 5, leh UDC 2 lak phalna kan hmuh avangin administrative 

hmalaknaah kan sawn hma hle. 

3. Project lian deuh te: 

• Farkawn Solar Pumping: Tiau atanga stage 5-a pump a ni a, khawvelah pawh hetiang 

hi a thleng khat hle ang. Bialtu Pu Papuia thahnem ngaihna zarah ropui takin kan 

hawng. 

• Niawhtlang Water Supply: Khaw hnih tuam thei, a zawh hun tur hma thla 6-a zo thei 

kan ni. 

• Lunglei AMRUT 2.0: Tui harsatna nasa tak kan tawh hnuin, tunah chuan khuah san a 

tling tawh a, feet 25-a thuk tui kan nei tawh. 

• Alternate Gravity (Hualtu dil atang): Contractor-te beidawn hnuah kan Engineer-te 

nena thawhhoin vawiinah hian gravity-in tui kan pump thleng thei tawh a, Muallungthu, 

Falkawn, leh ZMC te thlengin a phuhruk thuai dawn. 

4. Aizawl Water Supply Scheme (Detailed Breakdown): Aizawl khawchhung tui 

hnianghnar zawk a pek chhuah nan North leh South Division-ah kan then a: 

• South Division: Chhimphei - Lungleng - Samtlang pipeline hi ramhnuai atangin 

kawngpui hrulah sawn a ni tawh a, repair a awlsam tawh. DI pipe (thread awm lo chi) 

chhia chu ERW pipe tha zawk hmangin thlak mek a ni. Tuizem 7 saknaah litre nuai 14 

tui a leng thei ang. 

• North Division: Laipuitlang tuizem atangin Durtlang, Zemabawk, leh Thuampui Zonal 

Tank-ah pipeline phum mek a ni. Tuizem thar hrang hrang (Beraw Tlang, Zuangtui, 

Falkland, etc.) sak hian litre nuai 41 tui a len belh tir ang. 

A vaiin, Aizawl khawchhungah tuizem 17 kan sa mek a, litre nuai 55 tui a len belh dawn. 37 

MLD Phase-III tui pump chhuah zawh turin tui dahkhawlna leh pipeline kan siamrem mek a. 

Hemi zawh hian Durtlang, Zemabawk, Thuampui section-a connection 10,000 chuang tui 

hnianghnar taka sem chhuah kan tum a ni. 

5. Harsatna: Department hian leiba kan nei nawk a, diesel pump-ah nuai 3,100 mamawh laiin 

nuai 1,400–2,000 chiah kan dawng. Chemical leh machinery maintenance-ah pawh harsatna 

kan tawk thin. Mahse, leiba neih reng hi kan duhdan a ni lo a, Aizawl mipui tan tui hnianghnar 

leh thianghlim sem chhuah hi kan thil tum ber a ni. Heng hmalaknate hi politics thila campaign 

ni lovin, mipui mamawh phuhruk tura thahnem kan lakna a ni a, he House hian min hriatpuiin 

kan Demand hi min pass sak turin ka ngen a ni. 

Pu Speaker, darkar 1:41 chhung teh meuh kan sawi a, khati pawh khan ka cut teuh tih laia kha 

min lo hriatsak ula a tha ang e. Chuvangin, he House zahawm takin ka Demand-te hi min pass 

pui turin ka rawn ngen e: 

Demand No. Purpose Amount 

25 Public Health Engineering ₹ 3,01,94,44,000.00 

30 Disaster Management & Rehabilitation ₹ 62,40,62,000.00 

38 Rural Development & Administration ₹ 14,60,69,45,000.00 

TOTAL 
 

₹ 18,25,04,51,000.00 

 

 

SPEAKER :  Aw le, tunah chuan Minister zahawm tak Prof. Lalnilawma’n 

heng a demand te hi House pass-pui a rawn ngen ta a:- 

 

 

Demand No. Purpose Amount 

25 Public Health Engineering ₹ 3,01,94,44,000.00 

30 Disaster Management & Rehabilitation ₹ 62,40,62,000.00 

38 Rural Development & Administration ₹ 14,60,69,45,000.00 

TOTAL 
 

₹ 18,25,04,51,000.00 

 

Tunah kan buk ang a. Remti apiangin, ‘Remti’ ti ula; remti lo kan awm chuan, ‘Remti lo’ ti ula.  

 

[House-in pass a remti a.] 

 

Awle, Minister zahawm tak Prof. Lalnilawma Demand chu House-in lungrual takin a pass ta a 

ni. (Prof. Lalnilawma, MINISTER :  Pu Speaker, ka lawm e) 

 

Tunah chuan, Minister zahawm tak Pu K.Sapdanga, kan sawihona te windup turin kan sawm 

ang a. Sawifiah ngai a tihte sawifiahin a Demand te House-ah pass han dil nghal bawk turin i 

lo sawm ang u. 

  

PU K. SAPDANGA, MINISTER :  Pu Speaker, ka lawm e. A rang chi kan 

ngaithla zo ta a, tunah a muang chi kan ngaithla ve leh ang a. Hei, zawhna leh rawtna hi Home 

ah ringawt khan 42 a awm a. Tin, DP&AR ah hian 25 vel a awm a, UD&PA ah hian a tlem 

deuh a, 18 vel a awm a. Heng zawng zawng hi ring taka zawh, ngawi renga han chhan kha an 

duh khawp lo ang tih ka hlau deuh si a. Amaherawhchu, reilote chhunga chhan zawh theih chiin 

an rawn zawt hlauh a, a lawmawm khawp mai a. Kan chhang zung zung ang e.  

 

DEMAND NO. 16 : HOME DEPARTMENT: 

Ramri chungchang: Ramri chungchang chu kan Leader-te pahnihin an sawifel tawh a, 

lungrual tlan vek tur tih a ni a. Chu chu ramri chungchanga kan chhanna chu a ni ta phawt a ni. 

Chuti ni lo sela, eng eng emaw mak deuh deuh sawi tur ka ngah mai a, ka sawi lo ang. A dawt 

lehah chuan Pu Zira’n ramri tho a zawt a. Ramri bul vela mi police-te tih chak chungchang 

zawttu tam tak an awm a, ramri bul vela awm kha ka’n thahnem a. Tin, ramri bul ami lo pawh 

police tih chak chungchang leh housing chungchang vel kha zawhna tam tak a awm a. Khang 

zawhna zawng zawng chhanna kha chu Study Group-in an enfiah mek, tih a ni e. Tichuan, 

zawhna 20 vel chu ti khan kan chhang zo ta a ni. Thenkhat hi chu sawi rik satliah a ni deuh a. 

Tin, ruihhlo do chungchangah nasa fe-in lawmthu kan sawi tlang a. Chuvangin khang kha chu 

han sawifiah leh tur a awm lova. A zawttute khan in sawifiah thiam zawk mah mahin ka hria 

a, khang kha chu ruihhlo chungchanga in rawtna zawng zawngte kha kan lo chhinchhiah vek 

a, kan lo dah tha ang a. Kan do zel dawn pawhin a lang a, theihtawp kan chhuah tlang zel dawn 

nia. 

Police Station/Outpost/Beat Post:  Tin, Police Station te, Outpost te, Beat Post te dilna/indil 

sakna chi hrang hrang a awm a. Khang pawh kha nichina kan chhan ang khan Study Group-in 

an en mek a, chu chu kan lo nghak tlang dawn nia. Tin, hmun hrang hrangah Civil Society-te 

an tangkai dan te kan sawi a, kan zawt bawk a, kan rawt bawk a. Khang zawng zawng pawh 

kha zawhna khauh tak ni lem lo han sawi chhuah ve hrim hrim te a ni hlawm ve deuh a. 

Lawmthu min hrilh tlang niin kan hria a, kan lawm em em a ni. 

Police Hnaruak Chungchang: Tin, police hnaruak chungchang, hnaruak a tam si a, a 

hnawhkhah dan hi chak deuhin a awm thei dah law maw ni le, tih zawhna a awm a. Kan 

harsatna min hriatthiampui avangin kan lawm a. Fund awm lo chuan hna te hi a lak ngawt theih 

bawk si lova, fund kan han dil tauh tauh ang a. Tin, dil ringawt lo deuh pawhin State-in fund 

kan mamawh zia hi hria ila, fund thawk chhuak zawng hi chuan ramri ang tho khan kan tanrual 

tlan a pawimawh ta a ni. Tichuan, kan mamawh hi kan hmu thuai thuai thei ang. Tin, Zonuam 

Police Outpost tih te pawh kan chhan tawhna zing ami kha a ni e. 

Lunglei-a Housing Complex Chungchang: Tin, Lunglei College Road-a Housing Complex 

chungchang te pawh kha, hei hi chu figure a awm deuh hlek a. DIG Southern Range office sak 

nan ₹ 3,35,69,000, Type-4 sak nan ₹ 1,34,30,000, Type-4 quarter dang sak nan ₹ 1,01,44,000. 

Tin, Type-5/6 sak nan ₹ 1,34,03,000 tih te a awm a. Tin, Lunglei Venglaiah AP tlanga Police 

Quarter hlui lutuk hi thawm that dan a awm em, tih Pu T. Lalhlimpuia ngenna kha Type-2 

quarter unit 1 pathum (3) sak a ni ang a, Type-2 quarter unit 6 awm pahnih (2) sak a ni ang a, 

Type-3 quarter unit 6 awm pakhat (1) sak a ni ang a, Type-4 quarter unit 6 awm bawk sak a ni 

ang. 

Tichuan chhungkaw 27 awm theihna tur sak turin inruahman mek a ni e. Tlabung Police 

Quarter te chhe lutuk hi siamthat dan a awm em tih Pi Prova-i rawn rawt kha quarter RCC thar 

4 sak turin ruahmanna siam mek a ni e. Tichuan Lawngtlai District-a Police tihchak dan tur 

chu kan chhan tawh bawk, Study Group-ah a awm a, an inpeih mek a, report recommendation 

an rawn siam thuai ang. 

Fire Department Chungchang: Tin, Hnahthial bialtu-in a zawhna a rawtna, Hnahthial-a Fire 

Department changtlung zawk a dah dan a awm em tih kha tunah hian Fire Station building 

Rallangtlang-ah ₹ 197.57 lakh-in sak tura ruahman mek a ni e. Tin, Pu Rasika a awm lo bawk 

a chhang lo mai ang aw. A bial hi an vannei viau a ni. Stone drain siam ngai lo turin harsatna 

an tawk lo ni ngei tur a ni. 

Lunglei-ah hian Fire Station dahbelh theih a ni em tih a ni a, tunah hian 15th Finance 

Commission Grant-in-Aid atangin Ramthar Veng, Lunglei-ah Fire Station Building ₹ 195.20 

lakh senna tur ruahman mek a ni. Tin, Police TA/DA hi kan lo chhang tawi lutuk deuh a, ni 

29.1.2026 khan Bihar Election-a kal te TA/DA ₹ 460.20 lakh sanction a ni a, ni 3.3.2026 khan 

₹ 1,000 lakh sanction a ni leh bawk a, tichuan tunah hian Police TA/DA hi tuna balance kan la 

pek loh chu ₹ 48.87 lakh chauh a ni e. Tichuan Kanhmun-a Police dah chungchang hei pawh 

kan chhan tawh Study Group-a awm a ni a. 

Champhai Forest Battalion Advance Headquarters: Tin, Pu Ginzalala zawhna pawh kha 

Champhai-ah forward an ti deuh a, mahse, Forest Battalion Advance Headquarter tih kha niin 

ka hria a. Awle a in ang reng e, kha kha enfiah mek a ni a, Study Group-in an subject-ah an la 

mek bawk a ni. Pu Ngunlianchunga zawhna pawh hi Zochachhuah lam a ni a, hei hi enfiah tura 

hmachhawp mek a ni. 

DEMAND NO. 16: HOME DEPARTMENT: 

Pu Speaker, Home Department-in kum kal meka kan hnathawhte a remchan dan anga tarlang 

telin, kumthar atana kan inbuatsaih dan tlangpui han tarlang ila. 

1. Year of Discipline: Nikum 2025 kha Mizoram Police-te physical fitness tihpun nan 

'Year of Fitness' atan kan lo hmang a, tun thlengin kan la chhunzawm zel a. Fitness 

kawngah hma kan sawn phah hle a, uar deuh deuh kan tum. Mizoram Police-te 

discipline lamah hma kan sawn lehzual nan kumin 2026 hi discipline uar kum, ‘Year 

of Discipline’-ah puan kan tum a. Budget Session zawh velah kumpuan hi urhsun taka 

hawn tum a ni. 

2. Recruitment: Police-in post ruak kan neih zat chu 4,676. Plus ka tih tel kher chhan chu 

ka ziahni leh vawiin inkarah pawh sun te kan lo nei a ni awm e, chhinchhiahna-ah erawh 

chuan 4,676 a ni. Sanction post zat hi kan lo sawi lul lul thin a, mahse tun tumah chuan 

ka zep dawn a. Midang pawhin zep tawh ila, kan strength hi tute emaw hriat a puan 

puan hi a tul lem lovin kan hria. Post ruak a tam chhan hi pension leh thihna vang a ni. 

Nikum 2025 khan Constable 251 lak thar a ni a, Officer-te inpekna a zarah recruitment hi felfai 

taka kalpui a ni. Hemi hnu a promotional exam pawh a felfai chhunzawm zel a. Police 

Department chhungah beiseina thar a piang a, thalai hna zawng mekte zingah beiseina thar a 

piang bawk. Police kan indaih lo hle a, indaih khawp lak ngawt a rem si lo; indaih loh phuhruk 

nan a kan hmanraw neih chhun chu a hma aia a let a thawkrim turin tih a ni mai, chu chu kan 

infuih dan leh kan inkaihhruai mek dan a ni. 

Kumthar-ah hian post eng emaw zat lak thar phalna kan nei dawnin kan hria a. Val Upa 

Council-te thurawn angin thianghlim tak bawk a lak leh kan tum. Cybercrime thiamna sang leh 

hmanraw sang changkang hi misualte pawhin an lo hmang thiam ve zel a, hmun tinah cyber-

criminal a hluar ta. Chu chu do let turin Cybercrime Unit, S.P. ho a awm thin chu tihlen a ni 

dawn a. DIG in a ho tawh ang a, Aizawl-ah Cybercrime Police Station din a ni a, District tin-

ah District Cyber Crime Cell din a ni bawk. 

 

Ruihhlo do beihpui: Heihi chu kan sawi ri zing tawh bawk a, ‘Operation Jericho’ hi tul anga 

chhunzawm zel a ni ang ti ila kan duhtawk thei maiin ka ring a. Sawi tel ngei ngei ngai erawh 

chu khaw hrang hrangah tlawmngai pawl ten hma an hruai taima a, an zarah Police-te leh 

Narcotic lam ten hlawhtling takin ruihhlo kan do chhunzawm zel a ni. 

Ramri hung Chungchang: Hei hi kan Chief Minister khan a sawi tawh na a, tawi te in han 

thual ve lawk ka duh a. Bangladesh ramri km 318 kan nei a, Sorkar Laipuiin km 251 a rawn 

hung tawh a, sawisel tur a tam hle. A hun laiin State Sorkarin kan lo enpui loh vang a niin a 

lang. Myanmar nen ramri km 510 kan neih hi Sorkar Laipuiin hung a tum mek. Myanmar nen 

a ramri hung kan duh loh thu he House hian February 2024 khan Resolution kan lo siam tawh. 

State Sorkar thu chu ni se, hung a ni lo vang. Central YMA pawhin tha an tih loh thu Ministry 

of Home Affairs-ah an lo thlen tawh bawk. Ramri hi Union Subject a ni viau a, State Assembly 

ngaihdan chu hrilh a ni tho na in, hung luih an tum ngei ni an la inbuatsaih mek zel a ni. 

Inner Line Permit: Tun hnai-ah hian chhan hrang hrang vanga tlawhtu kan ngah hle a, ILP 

pek dan chak zawk, dik zawk ruahman in fimkhur taka kalpui mek a ni. ILP chungchangah 

check-point leh khawpui chhungah tanglak a ngai hle a, VC-te, LC-te leh NGO-te an tangkai 

hle a, Sorkar tan an thawh hlawk em em a ni, kan thawkho zel ang. 

Building leh Motor: Mizoram Police-te kan tlakbal na lai tak chu building leh motor hi a ni 

awm e. Police Station-te, Outpost-te kan tla bal zual a, state pum housing lamah kan dinhmun 

zirchian a ni a, chumi behchhan chuan a tahtawlin building lamah tan lak a ni ang a. Police 

Modernisation Grant tunhnaiah vaibelchhe sawmhnih pali leh singli sanga hmuh a ni a, lirthei 

te, Forensic bungrua te, Intelligence hmanrua te, venhimna hnathawhna hmanrua te leina atan 

hman a ni ang. 

Training: Senior Officer-te pawh bang bik lovin, training uar tum a ni. Kumin chhungin 

training course 50-ah rank hrang hrang 1,023 in training an zo tawh a, PTS thuamchak a ni a, 

tangkai taka hman tum a ni. Officer 23 State pawn lamah training-in an kal mek a ni. 

Fire & Emergency Service: Kum kal mek chhungin in kang 27 leh ram kang 130 thelh a ni a, 

bungrua kang chhia hlut zawng hi vaibelchhe li, nuai sawmli pakua, sing sarih, sangthum, zali, 

sawmthum a chhut a ni a. Fire & Emergency Service-in bungrua a chhanhim hlut zawng chu 

vaibelchhe sawmthum, nuai sawmthum panga, singriat, sanga, zaruk, samsarih vel a chhut a ni 

thung. Sawi tur a tam hle mai a, mahse Fire & Emergency Service-ah chuan khati khan kan 

duhtawk rih lawk anga. 

Prison Department: Tuna jail kan neih dan chu hetiang hi a ni: Central Jail 1, District Jail 8, 

Central Women Jail 1. SASCI fund hmangin Central Jail leh District Jail 7 sak that mek a ni a, 

progress a lungawi thlak rih hle. A hlawm a lakin jail hrang hrang te hi mi 1,496 tan theihna a 

ni a, tunah hian jail tang 1,666 kan nei mek. Khum chhawng te kan siam a, kan khawsa thei 

hram hram. Aizawl District Jail thar kan tuak mek a, kan puitlin theih hunah chuan kan zia 

awm turah kan ngai. New Criminal Law hian dan bawhchhiate chungthu rel dan a rawn her 

danglam hret a, chu chuan jail inrelbawl dan a rawn chhawk zangkhai hret dawn in a lang. 

Mizoram Home Guards & Civil Defense: Mizoram Home Guards dinhmun nasa tak a 

chawisan a, tangkai lehzual a hman tum a ni. Hemi atan a siam ‘Mizoram Home Guards Rules, 

2025’ chu Council of Ministers-in a pawm tawh a. MRHG Institution tizahawm turin 

recruitment pawh uluk tak a tih thin a ni tawh ang. Thalai-te tan hna eng emaw zat a awm belh 

ang a, Police lam indaihlohna eng emaw zat a chhawk thei bawk ang a, hengte avang hian 

Rules, Notification tihchhuah a, thil tak a chantir thuai tum a ni. Kum 2025-26 chhungin 

MRHG-in a thawhchhuah Sorkar sum bawmah a thun chu cheng vaibelchhe 2, nuai 25, sing 

hnih, sang thum, zanga, pali a ni. 

Forensic Science Laboratory: Hei hi science thiamna hmang a hnuchhuina rintlak ber a ni. 

Court leh Investigating Agencies-te puitu a ni a. Kum kal mek-ah hian criminal case 1,121 leh 

sample 8,617 endik tawh a ni a, fingerprint 11,470 lak a ni tawh. Court hrang hrangah vawi 

451 expert testimony pek a ni tawh bawk. Forensic Science-in sample a lak chu a rei berah ni 

30 chhungin a chingfel thei thin a, tunhnaihah District hrang hrangah inzarpharh mek a ni. 

Sainik Welfare and Re-settlement: Ex-servicemen leh an chhungten hamthatna an neihna 

inhriattirna a ni a. An dawn tur ang an dawnna tur a hnathawktu an ni. Armed Forces Flag Day, 

2025 chu 20 December, 2025 khan hman a ni a. Ram tan a nun hlan-te hriatrengna leh 

chawimawina ni, Vijay Diwas 2025 chu 26 December khan War Memorial-ah hman a ni. 

World War II Veteran leh Widow-te, chhawmdawlna thla tin cheng 3,400 atanga 3,000 pek 

thin a ni a. Tun Financial Year chhung hian cheng nuai 64,28,600 semchhuah a ni a, tunah hian 

Veteran paruk leh hmeithai 216 an awm mek. Armed Forces Veteran Day vawi 10-na chu 14 

January 2026 khan Gairaj Hall-ah ropui tak a lawm a ni a. Sipai hna thawk tha chawimawina 

Galantry Award dawngte hnenah lawmman cheng 3,000 theuh pek a ni a, heihi an award kha 

3,000 ni lovin lawmpuina ni e. Ex-servicemen rally ropui takin ni 7.2.26 khan Lammual-ah 

neih a ni bawk. 

[Interruption] 

 

(Speaker : Khawngaihin - ka lo ngaithla sual nge ni? Widow te tanpuina kha cheng 

3,400 atang a 3,000 ti ang khan ka lo ngaithla a?) 

 

3400 te, 3000 te pek an ni a. 

(Speaker :  A ni maw? Aw le, Aw le.) 

 

Mimal hnenah khan a thenah 3,400 pek a ni a, a thenah 3,000 pek an ni a. A vai a pekchhuah 

chu nuai 64.286 kha a ni e. Home Department chhunga Directorate hrang hrangte an thawkrim 

em em chungin an hnathawh detail a sawi a leng lo hi a pawi ka ti takzet zet a. Thawkte chungah 

thupha te pawh ka chawi a, khati khan min lo ngaidam mai turin kan ngen nghal a ni.  

DEMAND NO. 46: URBAN DEVELOPMENT & POVERTY ALLEVIATION: 

UD&PA-ah hianin Kolasib DUDO Office tih changtlun chungchang kha ‘restructuring 

proposal’ kalpui mek a ni a, hei hi kan lo en zel ang. 

Tin, District Head Quarter-ah rilru kan dah nasa lutuk deuh a ni lo maw tih zawhna angreng 

deuh kha a awm a, District Head Quarter leh Urban Town te khai rual taka development kal 

tura ruahmanna siam a ni. Hei hi population hian ngaihdan thui tak min kaihruai ve a, mihring 

an tamna hmunah chuan harsatna pawh, mamawh pawh a tam thin a, chungte avang chuan a 

rual thei ang bera kalpui a ni reng e, tih kha kan chhanna ni se la, rawtna nei tur tan chuan in la 

rawt chhunzawm zel theih a ni. 

Tin, Storm Drain chungchang chu Speech-ah kan tarlang dawn nia, zawhna pawimawh hmel 

tak tak a zawttu awm tawh lo hi a awm thluah mai a, hengho hi chu chhang ba lutukah inngai 

lo ta ila a tha awm e. Tin, Pi Prova zawhna hi Tlabung Notified Town-a UD&PA hmalak dan 

amah a awm bawka kan chhiar teh ang: bawlhhlawh sawngbawlna hmun Solid Waste 

Management Center sak mek a ni a, hemi atan hian ₹ 67,59,000 ruahman a ni, tin tui chhia 

Waste Water Management atan inbuatsaih mek a ni bawk a, DPR siam mek a ni. Tlabung 

Town-ah hian ‘Housing for all’ project kalpui a ni a, DPR pahnih awmin beneficiary 739 an 

awm a ni. Tichuan installment dawng tawh zat hi 739 first installment dawngtu an ni a, second 

installment hi 635 in an dawng tawh a, third installment hi 378 in an dawng tawh a, sum sen 

tawh zat chu ₹ 937.80 lakh a ni e. 

Tichuan, UD&PA chhunga zawhna lo lang ho chu kan chhang zo ti tih a, a bak ho kha chu 

Speech-ah a rawn lang dawn nia. Chuti chunga kan zawhna, ka rawtna, ka zawhna a lo lang ve 

love, ti kan awm a nih chuan a falin, a hranin kan inbe pawp reng thei alawm maw le. Ti khan 

zawhna leh chhanna chu tawk se la. Pu Speaker, ka demand sawi bul tan nan budget buatsaihtu 

Finance Minister, Chief Minister ni bawk chungah Budget a siam leh a kam keuna thusawi avang 

khan lawmthu ka sawi hmasa a ni. He hun hi remchang kan neih vel loh avangin tun hun hi kan 

lo nghak ve tang tang a, lawmthu ka sawi a ni. Finance Minister-te kam keuna thusawi hi intih 

theihna lamah min lo ngaihsak lo ula, kum 40 chhung chu ka lo chhiar ve ziah a ni. Tun hma kha 

chuan sap tawng hlirin ziah a ni a, Budget hrim hrim hi hriatthiam a harsa a, hriatthiam loh laite 

kan chhinchhiah a, hre tur official-te kan pan a, kan lo zir ve thin. Kum 10 kalta vel atang khan 

budget kam keuna thu hi Mizo tawng ngeiin chhiar theih a lo ni ta a, a lawmawm hle, chhunzawm 

zel atan pawh a tha. Tun hma lam kha chuan kan budget hi kum hmasa ami entawna her rem 

hreta siam a ang fo thin, tun tuma kan budget hi danglamna tam tak a nei a, sum hmuhna leh 

hmanna felfai tak chhinchhiahna tur a ni ringawt lova, thil thar tam tak a rawn lang ta a ni. 

Chungte chu rahbi thara Mizoram chuankai tir tuma Budget a ni. Leilung behchhan sum hnar 

nghet ‘economic stability’ a tinzawn a, mitin tan dikna social justice chawisan a tum a. 

Sorkar inrelbawl dan mumal atan kaihhruaina a tling a, thalai taima te tan eizawnna kawng a 

kawhhmuh a. Ram leiba inrochun tih zangkhai a tum a, inremchen zirtir chungin hmasawnna 

rotling a uar a, thawktu tih tam aiin thawhchhuah tih tam a tum a. Khawpui leh thingtlang 

hmasawnna ang khatin a ngaipawimawh a, thawkrim apiangte dinchanna ramah Mizoram hi 

siam a tum a ni. He budget hi mipui tinzawn budget a ni a, Mizo mipui te tan bung thar kan 

keu a ni. 

Chuvangin budget hming atan ‘transformation budget’ a vuah ngamin ka hria. A buatsaihtu 

Finance Minister hian fak a phu tak zet a, a rem hriatna leh hma thlir thui tak nei hruaitu, 

saptawng chuan ‘Logistical Visionary Leader’ tiin a vuah ngamin ka hria a. Hetiang hruaitu 

kan nei hi kan vannei tak zet zet a, he House zahawm tak leh Mizoram mipuite hriatpuiin 

lawmthu ka hlan a ni. Vanneihthlak takin Opposition Bench-ah mi thiam rual, hmang chang 

hria, sorkar khalh ngil duh a thahnem ngai em em, dilchhut peih tak tak hlir kan han nei te hi 

Mizoram tan leh he sorkar tan vanneihna rohlu tak a tlingin ka hre bawk a, anni ho zarah hian 

he budget hi zik tluak takin kan tihpuitlin ngei ka beisei a ni. 

DEMAND NO. 46: URBAN DEVELOPMENT & POVERTY ALLEVIATION: 

He department hi khawpui hmasawnna ruhrel siam te, a chhunga chengte hamthatna siam te, a 

bikin mi harsa zawkte dawmna hna te hi UD&PA thawh chu a ni. Fund source chu Centrally 

Sponsored Scheme hrang hrangte bakah ADB loan a ni ber a. Unit pahnih - AMC leh LMC-te 

Nodal Department kan ni. 

UD&PA hnathawh tlangpui: Khawpui tihhmasawnna project-te. Kumin chhunga 

infrastructural project hawn tawh te chu Community Centre, Multi-Utility pahnih, playground 

sports infrastructure pahnih, urban landscape pahnih, internal bridge pakhat, digital library 

pakhat, leivung paihna pakhat, Aizawl Civil Hospital bungrua pek a ni bawk a. Hetia han sawi 

hian a tlem hmel viau a, pakhat te, pahnih te an ni a. Heng project sawm atana sum hmanral 

chu ₹ 60.49 lakh a ni. 

 

Project hawn tura buatsaih mek: Playground-2, multipurpose centre-4, approach road-1. 

Heng project pasarih atana sum hman tawh zat chu ₹ 72.65 lakh a ni. 

 

Project thawh mek: City centre multipurpose building-15, playground-3, approach road leh 

bypass road-2, green scenery-1, footpath-1, material recovery factory-1, smart parking-2, 

museum-1. Heng project 26 atana sum ruahman zat chu ₹ 320.39 lakh a ni. 

Project thawh thar tur: Park-1, footpath-1, public toilet-1, office complex-1, transport hub-

1, market shed-1, multi-level car parking-2, multipurpose community centre-6, drain-2, 

internal road-2 leh crematorium-1. Heng project sawmpakua atana sum ruahman zat chu ₹ 

96.10 lakh a ni. Kan project neih zingah car parking, truck leh bus terminal te, storm drain te, 

green scenery te hian mipui ngaihven ala hlawh hle ang. Han sawi zau chakawm tak tak storm 

drain te, multi-level car parking te, green scenery te, a tam mai a. Heng hi ram future atan kan 

hmathlir atan pawh a tui awm tak tak te an ni a. Mahse vawiinah hian han sawi viauna hun a 

awm loh-ah kan ngai dawn nia. 

 

Bawlhhlawh sawngbawlna: Aizawl, Serchhip, Saitual leh Kolasib khawpuia damdawiin 

bawlhhlawh bik sawngbawlna, Common Biomedical Waste Treatment Centre chu Tuirialah 

hawn a ni tawh a, tluang takin hna a thawk mek a. Lunglei, Hnahthial, Lawngtlai, Siaha 

khawpui te inṭawm tur Biomedical Waste Treatment Plant hi Lunglei-ah din tum a ni a, a ram 

pawh kan be fel thawkhat tawh a ni. 

 

Ṭawih thei lo bawlhhlawh sawngbawl: Ṭawih thei lo bawlhhlawh sawngbawlna, Material 

Recovery Facility, Luangmual rama sak mek chu kumin chhungin peih hman tum a ni. Plastic 

bottle ang chi, hnawk kan tih em em hi sawngbawl tum a ni a, kan nghakhlel hle. A khawl 

buntute hian kum 10 chhung an enkawl zui dawn a ni. 

Insakna leh thiarna bawlhhlawh, thir, thing, lung leh cement-te sawngbawlna hmun paihna tur 

ringawt a ni lova, lo sawngbawla hralhchhuah lehna hmun tur a ni. Construction and 

Demolition Centre, Hualngohmun rama sak mek chu kumin chhunga zawh theih beisei a ni. 

 

Lunglei khawpui dai hmun hnih-ah bawlhhlawh paihna tur ruahman mek a ni. Tunah hian 

Lunglei khawpui dai-ah bawlhhlawh kan paih chu paihna khat tawh lutuk avangin a chhehvel 

ami te pawhin hrehawm an ti a, an tuar nasa hle a. A rim a chhia a, a khu nasa bawk a, kangmei 

ṭhelh theih loh hi engtik lai pawhin a mût a. Chumi thenfaina atan chuan Sorkarah fund dil a ni 

a, ₹ 2 crore vel chuan thian fai thei turin kan inbeisei a, chu chu tunah hian kan inbuatsaih mek 

a ni. 

 

Storm Drain project: Khawpui hrang hrangte leimin laka himna atan tuihawk luankawr siam 

beihpui thlak a ni. A bulṭan nan Aizawl-ah ₹ 61.76 crore hmangin hmun 26-ah 8.35 km-a sei 

kawrpui siamṭhat mek a ni a. District khawpui dang 10-ah ₹ 42.50 crore hmangin kawrpui 

11.514 km-a sei siam mek a ni bawk. Khawpui ṭhenkhata lei che kumhlunte tihdamsak tum a 

ni a, fund hmuh dan a zirin chhunzawm zel a ni ang. 

 

Tualchhung project tenau: UD&PA huam chin khawpui hrang hrang-ah hian tenau zawk, 

tuiluankawr, step, retaining wall, culvert, internal approach road, footpath, railing leh a dangte 

fund hmuh dan a zirin thawh ṭhin a ni a, veng, khua tinuamtu leh timawitu a ni. 

Project Lunglei Pulse: Municipal khawpui thar, Lunglei cheina atan Project Lunglei Pulse 

ruahman a ni a. A bulṭan nan khawpui chhung lamlian 2 km vela sei ṭha taka siama chei a ni 

ang. Kea kal te zawh tur te, tual lenna hmun tur te, kawng sira inzuarte, mawihnai zawka 

buatsaih te, kawngkama mimal kailawn hmuhnawm zawk te, vantlang inthiarna felfai zawk te 

siamna tur project hi tunah buatsaih mek a ni. 

Assam Rifles chhuahsan ram hman dan tur: Lammual leh a chhehvel hman zui dan tura 

ruahmanna master plan chu Chief Minister kaihhruai Advisory Committee chuan a pawm fel 

tawh a. Tunah hian hnathawh bul tanna tur fund a awm tawh a, vawiin tlaiah khan eng emaw 

zat chu rawn approve a awm tawh in ka hria a, ka hriatsual loh chuan Assam Rifles chhuahsan 

ram sawngbawlna atan hian ₹153 crore a hmin tawh niin ka hria. Tuna hman mai tur ₹30 crore 

vel chu a awm tawh a, tichuan ni 17 thawhlehni zing 7:30-ah, Assam Rifles chhuahsan ram hi 

mipuite tana hman theih turin kutthlak tan a ni ang a, chu chu hawn tur a ni. Chief Minister-in 

a hawng ang a, MLA zahawmtak te sawmna in lo hmu lo palh anih pawhin special invitation 

in dawng vek dawn a, hotute tawngkam han hawh ila 'dawng tawh saah lo inngai rawh u'. 

Tichuan, hna bul tan theih tawh turah kan inngai a, tin, Vanapa Hall thar sakna tur te kan thlir 

ho dawn nia. 

Faina leh hmasawnna: Mimal 19,396 hnenah ek-in sak tanpuina pek a ni tawh a, vantlang 

inthiarna hmun 419-ah siam a ni tawh bawk a, heng avang hian khawpui 28 te chu 'pawn lera 

inthiar awm lohnaah' puan vek an ni a. Heng urban town te hi faina kawngah District Capital 

te aiin an chungnung zawk a ni. 

Charter of Convergence: PHE Department leh UD&PA hian hmasawnna hna thawh kawnga 

thawhhona thuthlung ‘Charter of Convergence’ chu November ni 13 nikum khan an ziak tawh 

a, khawpui thuichhia leh ek thli sawngbawlna kawngah hma an la dun mek a ni. UD&PA, 

Aizawl Smart City Ltd., AMC leh YMA te thawkho chuan March ni 31, 2025 khan faina 

hnatlangpui an huaihawt a, UD&PA leh Central YMA tangkawp chuan Aizawl chhung Branch 

fai inelna a buatsaih bawk a. Chapchar Kut 2026 naktipah result puanna lawmman sem a ni 

ang. Faina Project pakhat 'adopt a dustbin' tih a awm a, chu chu mi tlawmngai ten dustbin an 

lei a, a pawimawhna hmunah an hung a, bawlhhlawh a duh apiangin an paih a, bawlhhlawh 

paihna motor lo kalin adopt tu hian a lo paih thin a ni. Chutianga dustbin adopt tu chu mi 109 

an awm tawh a, keini ho hi adopt tu ni vek turin kan insawm e. 

 

Triple R Centre: (Tumah lo in ti thu bik lo ila) Reduce, Recycle, Reuse tihna a ni a, nikum 

March thla khan he project hi hawn a ni. Zirlai ten an zirlai bu hlui leh an uniform la ṭha si te, 

an school bag te an rawn thawhkhawm a, a mamawh ten a thlawnin an rawn la thung a. Bungrua 

8,696 thawhkhawm tawh a ni a, 4,274 chuang a mamawh te hnenah pek chhuah a ni tawh bawk 

a. RRR centre hi Aizawl veng dangah leh district khawpui remchangah hawn belh zel kan tum 

dawn nia. ‘RRR ṭha mi a ni’ a ti, kan Leader-in. Tumah tibuai lo chi RRR. 

 

Swacch Bharat Mission Urban: Swatch Bharat Mission Urban hnuaiah kum 2017 atang khan 

kumtin Mizoram khawpui fai inelna, Mizoram cleanliness competition buatsaih thin a ni a. 

Lawmman hi Republic Day lawmna-ah sem thin a ni. He inelna-ah hian faina kawngah 

hmasawnna nasa tak he inelna hian a thlen a ni. 

 

Thenzawl Peace City: Aizawl khawpui tawt lutuk tihziaawm nan leh zin mite hipna atan 

Thenzawl Peace City hi din tum a ni a. Peace City DPR siamna atan sorkar laipui chuan ₹10 

crore a rawn pe tawh, hman mek a ni a, DPR pawh buatsaih mek a ni. Hetih lai hian DPR pawh 

final hma hian hna bultanna turin ₹40 crore min rawn pe leh tawh. Ring lo mite tan mak tih a 

hlawh ngawt ang. Vawiinah kan dawng a ni. 

 

(Min lo hrethiam ula, ka inbuatsaih hian zing dar 3 te ka thleng thin a, ka hrawk lam ka hritlang 

bawm hian a lo ngeih lo pek a, ka khuh ka khuh mai.) 

 

Vixit Aizawl, 2047: Tuna atanga kum 21, kum 2047-ah India chu ram changkang, develop 

country-ah hlankai tum a ni. Khawpui dangte ruala pen ve turin Aizawl khawpui lamlian hi 

siam tum a ni a. Aizawl Suitable Urban Transport Project (SUTP) in ruahmanna a peih 

thawkhat. A bultanna-ah Kulikawn leh Bawngkawn inkâr leh Temple Square leh Vaivakawn 

inkâr te ruahman a ni a, DPR siam mek a ni. Regional bus and maxicab terminal, truck terminal, 

E-bus service te ruahman a ni bawk. Khawngaih takin hei lo ngaithla uluk deuh turin ka ngen 

duh che u a, khawpui dangte hma thlir ropeway erawh chu Aizawl hi hmun nei remchang ber 

pawl kan ni chungin, kan ropeway thawnthu hmasa sawngbawl dan avang ni maw, ropeway hi 

kam chhe tleuh nan kan hmang rih a, khawvel hma thlir a ni si a, mi mawng phe kan um dawn 

a nih hmel. 

 

DEMAND NO. 13: PERSONNEL & ADMINISTRATIVE REFORMS: 

DP&AR lam hi PSS hnuaia thawkte dahngheh rawtna siamsak leh ngenpuina an awm deuh a. 

Nia, post ruak hi chu a tam mai a, amaherawhchu, fund hi a tam lova, chu chu a buaithlak em 

em na lai chu a ni a. Tin, post ruak a awm reng rengin hnawhkhah tur a nih reng rengin lo teh 

thin tu DP&AR lam hi chuan ‘Public Interest’ a ni em, tih hi kan en hmasaber a. Tichuan an 

mamawh tlem thei ang ber ni ang tih kan han en leh a, tin, fund a awm em tih kan han en leh 

a. Tichuan Finance-te nen inrawn tlangin a theihtawk a tam hi chu dahkhah zel thin a ni, tih 

theihnghilh loh a awm thin a, khang kha chu han inhrilhfiah hi chuan an lo hrethiam ve zel thin 

a. Chu chu keini ram hruaitute pawh hian in hriatthiampui thin ila, a tha khawp ang. 

Tin, E-Office chungchang kha chu nakinah Speech ka inbuatsaihna-ah ka rawn chhang ang a. 

Tin, sorkar officer thenkhat te an promotion due tawh te ni a kan hriat si promote hleihtheih loh 

an awm thin a, khang kha dan en in la promote theihloh an nih thin vang a ni mai a. Charge-te 

kan han inlak tir nawk nawk a, chuti lova dan bawhchhia a han promote dan ngawt kha a awm si 

lova. A tha bawk lova, an thawh theih an thawk tho a, chuvangin heng hi dan hi han nghah ve 

deuh a ngai thin, a theih hram hram chuan relaxation hi kan inpe hram hram thin a ni. 

Tin, aikal chungchang a chhanna ai mahin a zawhna leh a rawtna-ah khan a chiang hlawm a, 

chuvangin sawi kher a ngai awm love. Nakinah Speech-ah rawn tihlan tho kan tum dawn nia. 

Tichuan hei DP&AR hian ‘in ZPM Ministry’ an ti deuh kher a, tunthleng hian hna a lak tawh 

1,01,156 hi a ni a, post filled tihawm tak a ni hei hi. Kan en thin a chu nichina kan sawi ang 

khan ‘functional requirement’ en a ngai thin tih kan sawi kha kan lo hre khiau dawn nia. 

Tichuan BDO post hi kan tiatpuite ngaihtuah chuan kan nei tlem hle a, hei hi siam tam nise tih 

chu CM-in a rawn chhang chiang tawhin ka hria, chuan DP&AR hi harsatna in lo siam thui a 

ni lo maw tih member zahawm tak takte’n an rawn sawi kha nakinah Speech-ah kan sawi 

chiang dawn nia. Tin, Administrative Reforms nasa takin hmalak a ni a, hei hi la tihbelh zel a 

ngai tih thute kan ngaithla a, a sawi chhuaktu han sawi den den kha hun a heh mai mai e, khang 

pawh kha nakinah Speech-ah kan rawn sawilang dawn nia. 

Sorkar hnathawk zinga kum 60 pel tawh an awm teuh niin a lang a, hei hi siamthat dan a awm 

em tih hi kan lo sawi zui ang, sawi rik zeuh zeuh a ni a, mumal taka official-a han discuss a 

awm chiah lova, thil tih theih a ni em tih te kan lo enzui dawn nia. Tin, All India Service-te 

‘special allowance’ hi tih tawp ve tawh ni se la tih pawh hi ngun deuhin lo enzui a kawng lo 

zawn kan tum dawn nia. Tichuan DP&AR-a kan rawtna lang chu ti khan kan sawi zo in ka 

hria. 

DEMAND NO. 13: PERSONNEL & ADMINISTRATIVE REFORMS: 

Pu Speaker, DP&AR hi ka luhchilh thuk telh telh a, ka hriat tlem zia ka hre tam tulh tulh. A lo 

technical em em a, a lo technological em em bawk. DP&AR tarmit kan vuah chuan hengte hi 

thlir a ngai –  

• Ram sum thawhchhuah zat leh hmanral dan tlangpui hriat ve a ngai, India Danpui leh 

a hrilhfiahna bu chhah pui pui keu nasat a ngai. 

• Supreme Court leh High Court thutlukna lo siam tawh umzui zel a ngai; 

• State Sorkar Department hrang hrangin rules kan neih tesep te hriat ve zel a ngai; 

• Tihsual changa ukil 100 rual an vei suau suau reng tih hriat a ngai; 

• Chhan sual thiang lo RTI a dilchhut em em tih hriat a ngai bawk. 

• A hmawr bawktu Law & Judicial Department nen tanrual tlat a ngai. 

Political will leh Law Court thu insaikalh tak tak kara palai hna kan thawk thin a. Cabinet thu 

tlukna hian India Danpui a kalh a nia, ti a Cabinet meuh han khin ve rap rap chang te pawh a 

awm thin. Politician chuan khawlaiah sum leng vak tam se a duh a, chu chuan inflation a hring 

a, pawisa a titlawm ang a, hausa leh rethei kar a zau zel ang tih hlauvin economist-ten an lo 

dodal thung.Chumi kara a tawk chauha mei lo tuaha, ngheih tawk chauha lo chhum hmin hna 

kha DP&AR chuan a thawk thin a ni. Khua leh tui tan duh duh ngen a thiang, mahse, thalaiho 

hlain "Duh dana awm chu, Duh lo dana awmna" an tih hi he economic governance-ah hian a 

lo dik ber mai. Police-ten mipui an veng angin DP&AR hian Sorkar a veng a, a ven hneh loh 

dawn pawhin, a chet sual palha a lu a sawh nat lohna turin helmet tal a khum luihtir thin. 

Health Minister hi helmet khum luihtir zin pawl tak a ni a, Minister-te hi chutiang chu ni theuh 

se kan duh lawi si. Sorkar-in si a phurh loh nan Sorkar goal venhim tlat a ngai a, pawl dang pet 

goal aimaha hlauhawm fo chu ‘own goal’ a ni. Vantlang titi hriat phak a ngai a, social media 

khuarkhurumah tlak hawlh a thiang lo. Kan nihna dik tak chu – ‘First and Last Line of Defense 

for Government’ kan ni. Hawihhawmna aiin dikna, mi min hmuh dan aiin danin min hmuh dan 

ven a ngai. Law Court-a Sorkar khinna thubuai a tlem tial tial te, khin anih chhun pawha Sorkar 

lamin hnehna a chang tam tial tial te hi DP&AR kan luhlul em vangin kan ngai ve tlat. Chuti 

chung chuan ngaihngam taka thlah fal ngam, work force tha erawh chu he Sorkar hian kan la 

nei thei meuh lo a ni. 

DP & AR Thiltum: DP&AR thiltum leh tinzawn pakua chauh han tarlang ila: Sorkar 

hnathawkte finna leh thiamna tihhmasawn te, thawktute zalen tak leh phur taka thawk thei tura 

boruak siam te, ram rorelna tha langtlang awm tir te, ethical principle nei tura thawktute 

kaihhruai te, Sorkar-a mi tha ber ber te hip luh te, thawktute thiamna leh theihna tihpun te, 

eirukna leh hlemhletna daka fihlim tura ven te, mipui te tana tangkai Sorkar siam te hi a ni. 

DP&AR hmathlir puitlin tur hian kal khawng deuh a ngai thin a, chawrum bel khawrh a tul 

thin, lem sak deuh mahse he Sorkar hian buhhawp ai chuan buhchangrum a mamawh zawk tih 

hi kan hmuh dan a ni. 

 

Hetiang hun taka kan Sorkarin IPS val hotu kan nei hi vannei pawh kan inti, hotute leh mipui 

te pawhin min hrethiam sawt viauin kan hria. German ram hmasawntir tuma an Chancellor 

Gerhard Schroeder-an beihpui a thlak laia hnawk a tih ber chu an Central Bank, Bundesliga, 

Bundesh Bank an tih mai kha a ni a. He Central Bank hian sum leng tam tur a lo khuahkhir tlat 

a, mipui pawh an phun nasa, mahse inflation in hmasawnna a tih thuanawm dan Schroeder-an 

an hriatchhuah meuh chuan "Bundesh Bank hi kut ka lo thlak hman ang tih ka va hlau em" a ti 

hial a nih kha. 

India ramin economic development beihpui a thlak lai vel pawh khan Central Sorkar RBI 

Governor Raghuram Rajan te an inngur nasat zia te pawh kan hriat kha. Hun khirhkhan a thlen 

chang pawh a thurawn hnuhnung ber pe tuah DP&AR hi a tan a ngai a, hna khirh leh hrehawm 

tak a ni fo thin. (Thiante chu ni se an chhiar zo tawh ang maw le aw.) 

Periodical Review of Government Servant: Hei hi thilthar a ni lo, CSS Pension Rules, 1972-



 

 

Day 15, 11th March 2026 (Wednesday)  

a awm kan lo hman lem loh a ni. ZPM Sorkar a din, kum 2024 August ni 21 khan Office 

Memorandum chhuahin thupek siam a ni a, hman tan ve a ni ta a, department hrang hrangah 

committee din a ni a. Department thenkhat urhsun taka hmang an awm laiin department 

thenkhat kal pah mai mai an awm deuhin kan hria. Tamil Nadu leh Kerala ten an tih that em 

em laiin Mizoram hi India ramah a hnufum berah min dah tlat mai, periodical review hi kan 

CM pawh hian a sawi uar em em a, inhremna a ni lo, thawktu tha neihna tura inkhairualna 

zawk a ni. Tun financial year tharah hi chuan uluk leh titak zawk a hmalak vek turin kan inchah 

nawn leh a, a tul dan angin khauh zawkin monitor a ni tawh ang. 

 

Capacity Building: Hei hian a tum chu Sorkar sum seng tam lo zawnga, post siambelh lo 

zawnga Sorkar tha nei tura thawktute tuaihriam hi a ni. Senior service hman tlak tak takte hi 

Sorkar innghahna, Sorkar tha siam tura mi pawimawh an ni. Tuaihriam Officer chu a senior 

poh leh a thawh hlawk a, tuaihriam loh officer chu a senior poh leh mutan a ni tam ting mai a 

ni. Hmanraw changkang tak takte hi hmang thiam tura officer-te tuaihriam hi uar telh telh tum 

a ni. Thirtum chang tak chem hriam taka chherchhuak tur chuan mei sa takah rawh lin phawt 

a, dolung chungah tuboh rit taka denphek a ngai a. Duh ang taka chei hnuah mei leh tuiah chiah 

tawna rum taka tuai a ngai a. A aia hriam leh tur chuan lungtat-ah na tak taka tah leh tur a ni a. 

Chuti chuan chem hriam tak a lo chhuak a, a lo hman tlak ta em em thin. 

 

Integrated Government Online Training (iGOT): Viksit Bharat 2047 a hlawhtlin theih nan 

Sorkar Laipuiin a hmanraw lar ta ber chu iGOT Karmayogi (Integrated Government Online 

Training) a ni. Mizo tawng chuan 'hmasawnna lungtat' tih a niin ka hria. India ramin officer-te 

a tuaihriamna mission Karmayogi hnuaia National Reform Framework zulzuiin kan Sorkar 

pawhin Capacity Building Commission leh Karmayogi Bharat te nen thawhhona thu a lo thlung 

tawh a. ATI pumah thla thar atang hian kan inluh chhawk tel tel dawn a nia. Kan senior ten 

hma an hruai dawn a nih hmel, ruahmanna pawh peih thawkhat a ni tawh. 

 

Digital Learning Laboratory (DLL): Dolung kan hmachhawn tur hi digital dolung a ni dawn 

a. Kan classroom hming pawh Digital Learning Laboratory (DLL) a ni ang. He laboratory kan 

luhchilh veleh course hrang hrangte chu keimahni tawngin a zir theih a ni ang a, iGOT portal-

ah Mizotawng course hrang hrang upload theih a ni tawh dawn a ni. Laboratory room-ah digital 

leh technology thar hmangin mahni tawngin a lo training theih tawh dawn a. 

 

Administrative Training Institute (ATI): Tuna physical training-te bansan chuang lovin 

online mode-a training a tih theih tawh dawn a ni. ATI-a classroom te pawh tuna kan hman lai 

kalphung hlui traditional mode hi kalphung thar inter-mode-a thuam a ni ang a, smart 

classroom-ah siam a ni ang. Smart assembly hall siam dan kan rawn ngaihtuah dawn a. Kan 

siam zawh hunah chuan mi thusawi lai lo auhbuai theihna chip kha kan dah tel lo ang a. Hun 

tiam ral ruala automatic-a thut ngei ngeina chip te kan dah ang a. Rorelna in sang bera rinthua 

inpuhmaimawi phal lohna chip kan dah bawk ang. Tawng rang leh tawng muang kan rual thup 

thup tawh ang a, chu chu iGOT pum chhuak te awmdan tur AI-in min hrilh lawk dan a ni. 

Networking tihchakna khawl bun tum a ni a, network muan vanga hna khaihlak thin hi 

tihziaawm tum a ni. Chu chuan inrelbawlna phurrit a chhawk ang a, hna a ti chak ang a. Paper 

tello hna a tam phah ang a, sum senralna tam tak a ti bo tawh dawn a ni. Core Subject hrang 

hrang te pawh Computer hmanga lakchhuah theih mai a ni tawh ang. Senior Officer-te mumal 

taka training pek theih dan tur ruahman a ni tawh a, Secretary zawng zawngte April leh 

September inkar hian thlathar atangin  

 

Offline Physical Training: ATI-ah Offline Physical Training neih turin programme siam a ni. 

Chhuanlam siam a rem dawn lova, a khaikhawmna chu kaisan duh chuan intuaihriam peih a 

ngai tih a ni mai. E-Office ah te, Secretariat lamah, Minister Office ah te, ICD Directorate ah 

te, P&PI wing thenkhat ah te, Civil Aviation Wing ah te E-Office hman mek a ni a. Office dang 

23 ah hman theih tur a peih tep a ni. Office dang zawng zawngah hman tum a ni a, inpeih hmasa 

sa an nihlawh a ni mai. 

 

The Mizoram Right to Public Service Act, 2015: He dan hi mipui chanvo a hun taka pekna 

dan a ni. Hei hi thil thar a ni lo, kum 2015 khan he House hian a lo passed tawh a, kum 10 chhung 

hman loh in a lo awm hle hle a. A lo thi bo lo hi mipui tan a vanneihthlak khawp mai. He dan in 

a tum ber chu mi tupawh Sorkar office-a mamawh a neih te huntiam chhunga tihsak a nihna tur 

a ni. Tuin emaw, Revenue Office-ah a ram LSC duh se, he dan MRPPS Act-ah hian a ziahluh tir 

chuan huntiam chhungin LSC chu tihsak a ni ngei tur a ni. LSC tihsak theih loh chi a lo nih 

pawhin tihsak theih loh a nih dan kha huntiam chhungin a hriattir tur a ni ang. Mipui te chanvo 

humhalhna dan a ni a, hman tangkaina dan hriat erawh chu mipuite chanvo a ni. 

 

Posting & Transfer of All India Service: Hei hi chu kan sawi zing tawh bawk a, ka kalsan 

tawh mai ang. District-a hnamdang te kan kaltir dawn chuan an ngen chhen a vangin kan kaltir 

thin a. An kal dawn chuan Mizotawng an thiam hmasa tur a ni tih kha a ni a. Hei hi chu khawng 

taka kenkawh kan tum e. 

 

Central Service chungchang: UPSC hnuaia competitive exam level hrang hrangah kan tling 

thei lo hian sawi a hlawh ta hle mai a. Mawhphurh tur te pawh kan zawng a, kan inmawhpuh 

lek lek a, insawichhiatna remchangah te kan hmang hial a. All India Service Group A zingah 

IAS, IPS, IFS te kan hre lar a, heng bakah hian Central Service dang a tam em em: Indian 

Foreign Service, Indian Revenue Service, Indian Audit & Account Service, Indian Civil 

Accounts Service, Indian Postal Service leh Central Health Service te, Central Engineering 

Service te, CPWD Engineering Service te. Chung bakah pawh chuan Group D Exam, Staff 

Selection Commission hnuaiah pawh kan tling hlei thei chuang lo. Exam pawh hi kan awm tam 

tehchiam lo, thangthar hna zawng ten tun aia nasa zawk a tanlak ka duh. Eng National Level 

ah pawh hian kan rual-elna rilru hi a hniam tih hi kan inpawm a ngai, inmawhpuh kual lovin 

survival mode-ah, a kaw tawp atangin kan thiamna line theuhah i tang zawk ang u. 

 

IAS separate cadre te pawh kan nawr mek a, nawr a sak thu kan ngaithla a, a tha si a. Chutih 

laiin lo hmu ta reng pawh lo ni ila, kan cadre-ah tualchhung mi kan tam chuan loh chuan 

separate cadre kan duh chhan hian awmzia a nei thui lovang tih erawh a hlauhawm em em a 

ni. 

Tichuan, Pu Speaker, a tlang ka’n kawm tawh ang a; darkar khat lai ka ding tawh e. Vawiinah 

hian administrative reforms phurrit leh mawhphurhna hi he House zahawm takin min hriatpui 

atan a tlang kawm nan kan hmang duh a ni. Thil kalphung pangngai fel taka enkawl theih 

manager tha ngawt hi kan ram hian a khawpkham tawh lo¸kalphung tha zawk a zuangkai duh 

leh ngam change agent, change setter leader he ram hian a mamawh a ni, hniak tam lam lam ni 

ngat lovin a dik apiangte, a zahawm apiangte, a fel apiangte, a thainghlim apiangte, a duhawm 

apiangte, a tahngmawi apiangte kan zui ngam a hun ta, ram tinin transformation an buaipui a, 

transformation bult anna chu Sorkar administration-ah a ni, administration-a thu neitu legislator 

te hi kan in transform phawt chuan he ramah hian transformation a thleng ngei ngei ang tih ka 

beisei, kalphung thar hi party pakhat au hla mai ni lovin he Sorkar he House a ruling leh 

opposition member zawng zawngte rilru put hmang leh ke chheh dan lo ni the se. Sakhaw dang 

biate zawkin an ram rorelnaah an sakhua an dah chungnung ber thiam a, keini pawhin kan biak 

Pathian hi ram rorelna lai ah i dah tak tak teh ang u. Chutiang ti tham rawngbawltu chu he 

House-ah ringawt pawh hian kan awm a ni.  

Administrative reforms a mawhphurtu kan nih angin ka sawi nawn leh duh chu, ram rorelna 

tha chu mipui atanga tiak tur ni lovin, Sorkar atanga tiak tur a ni. Sorkar hnathawk zingah 

siamthat duha tui hal, kut-kea tang ngam an tam tih ka hria. Transformation hi he House atang 

hian tan ila Sorkar office-ah i bawhzui ang u. 

 

Pu Speaker, kan sawi tak zawng zawngte huaisen taka kan sawi theih chhan chu, kan Sorkar 

hnathawk kan senior officer-te zingah hian tih tak zeta ram siam duh hmel ka hmu teuh a, chung 

ho support-na zarah leh thawktute taimakna zarah hian tun hun hi, tun term hi, tun kum hi he 

House hian Mizoram siamthatna bul a tan kum lo ni se ka duh hle a ni. 

 

Tichuan, heng ka department chan demand-te hi House-in lungrual taka min pass-pui ka rawn 

ngen e.: - 

 

 

Demand No. Purpose Amount (₹) 

13 Personnel & Administrative Reforms 4,81,35,000.00 

16 Home Department 8,87,97,99,000.00 

46 Urban Development & Poverty Alleviation 4,04,23,94,000.00 
 

TOTAL 12,97,03,28,000.00 

Ka lawm e. 

 

SPEAKER :  Aw le, tunah chuan Minister zahawm tak Pu K. Sapdanga’n heng a 

demand te 

hi House-ah pass a rawn dil ta a: - 

 

 

Demand No. Purpose Amount (₹) 

13 Personnel & Administrative Reforms 4,81,35,000.00 

16 Home Department 8,87,97,99,000.00 

46 Urban Development & Poverty Alleviation 4,04,23,94,000.00 

 TOTAL 12,97,03,28,000.00 

 

 

Tunah kan buk ang a. Remti apiangin, ‘remti’ ti ula, Remti lo kan awm chuan, ‘remti lo’ ti ula.  

 

[House-in pass a remti a.] 

 

Aw le, Minister zahawm tak Pu K. Sapdanga demand chu House-in lungrual takin a pass ta a 

ni. (Pu K. Sapdanga, Minister :  Pu Speaker, ka lawm e.) 

SPEAKER :  Aw le, hei a la tlai lovin ka hria a. Minute 10 te, minute 5 te kan han 

thlang a thusawi hun kha, tichuan a tlangpui thu-in minute 10 member-ten kan thlang thin a. 

Helai atangin minute 2 in kan han belh a, minute 10-ah khan kan zo hman lo tlangpui bawk 

avangte pawh a ni a. Tichuan minute 12-ah pawh la sawi zo lo kha mic off-sak member 4 kan 

awm a, mic off te hi a chakawm lem lo a nia. Chuvang chuan in kan ngen duh che u chu, 

member-te hunbi pek kan nih chhunga sawi zawh hi i zir teh ang u. A point deuh hlek te-in 

sawi tum ila, chutiang chuan i homework teh ang u, tih kha kan ngen duh che u a ni. 

Tin, a tlangpui thu-in ka sawi tawh a, hei demand discussion a ni tawh a. Kan bial demand kan 

sawi emaw tih mai turin kan bial lam pang hi kan la luhchilh mah mah em tih mai turin Member 

thenkhat te chuan kan bial mamawh kha kan sawi tluan ti tih a. Kan bial tan advantage han lak 

te chu tih awm loh pawh a ni lova. Amaherawhchu rampum concern deuh ti mai ila, ram tan a 

rorel kan nih angin rampum huap thei ang ber kha tih ni thei se, tih kha kan inngen nawn leh 

ni ta se. 

Tin, kan Home Minister-in a rawn sawi thenkhat kha ka rilru-ah a lo awm a, "Member a awm 

lova ka sawilo mai ange" tih kha a nei a ni. A bial hamthatna tur kha sawi a tum niin ka hria a, 

a sawi uau uau a, mahse tih kha a nei a, sawi ta lem lova. Heng te pawh hi inhriattir ta lem lo 

te hi chu, bial a hamthatna tur hnuhlet mai te pawh hi chin mai tur em ni, tih te ka lo ngaihtuah 

mai mai a; tin, "a zawt tu a awm lo bawk a" tih te pawh kha a nei bawk a nia. Ka ngaihtuahna 

a kal thui khawp mai a, "Buhhawp kan mamawh lo, buhchangrum a ni kan mamawh" a tih te 

kha, a finthlak hle mai. Kan sawi duh ber a chu, Member-te kan mawhphurhna hlen hram hram 

tum ang u, tih a ni e. 

Aw le, vawiin atan a kan Business chu kan zo ta a, naktuk March 12, 2026, (Ningani) dar 

10:30-ah kan thukhawm leh dawn nia. 

Sitting is Adjourned

